
TƏBRİZ

 A

آبان آبان ايش اوْلماز, بَسلَمه‌سَن قيز اوْلماز. 

آبايمادان سوًيلوٍر, آغريمادان اوًلوٍر. (قوْرخمادان سوًيله‌يه‌ن, اَريمَز اوًلر). 

آت آريٌق، يوْللار اوُزاق. 

آت اوْلسا اَت تاپيٌلار، داد اوْلسا آد تاپيٌلار. 

آت اوْلماسا، يوْل اوْلماز، ديل اوْلماسا، ائل اوْلماز. 

آت اوًلدوٍرمه‌يَن، بايتار اوْلماز. (بايتار: مالوْتاج: مال حَكيمي).

آت اوًلَنه‌جَن اوْتلار. 

آت اوًلوٍموٍ، ايته بايرام. 

آت آيليٌغيٌن، دَوه ايلليگين دوٍشوٍنوٍر.

آت ايله آرواد، ايييدين بَخدينه باخ.

آت بَسله‌نيركَن، قيٌز ايسته‌نيركَن. 

آت سوٍروٍسوٍن، قارتال يوُواسيٌن گوٍدَر. (آت سوٍروٍسوٍن آختارار، قارتال يوُواسيٌن). 

آت قاچا قاچا، قوُش اوُچا اوُچا ، كيشي چالا چالا يئتيشَر. 
آت قازيٌغيٌ (ميٌختوًغله) گوٍموٍشده‌ن، يوْل آزيٌغيٌ يئميشده‌ن. 

آت قانليٌ، ايگيد جانليٌ گَره‌ك. قاديٌن سوًزه باخمير ساخلاماق نه گَره‌ك. 

آت گوٍجوٍنوٍ كارواندا گوًر، مَرد گوٍجونوٍ مئيداندا.

آت گوًره‌نده آخسار، سوُ گوًره‌نده سوُسار. 

آت مينه‌نده، اوًز آتيٌوا مينگينه‌ن، اوًزگه آتيٌ تئز آريٌر. 

آت مينه‌نيندي، ائو قوْنانيٌنديٌ، دوْن گئيه‌نيندي. 

آت يئمده‌ن، يئر كوٍبرَده‌ن اوًغوٍنه‌ر. 

آت، اَر آلتيٌندا، اَر، غئيره‌ت آلتيٌندا. 

آتا ائوينده اوٍگئي آنا، اَر ائوينده قاينانا. 

آتا آنا آجيٌ آلما يئسه، اوْغول قيٌزيٌن ديشي قامار (قاماشيٌر). 

آتا اوْغلو، آتاچ دوْغار. 

آتا باباسيٌن تانيٌميٌيان خانليٌق ايدّيعاسيٌ ائده‌ر. 

آتا دوْست كيمي باخ، دوٍشمان كيمي مين. 

آتا ساپليٌ آتاش، آنا ساپليٌ آناش. (آتا سه‌پير آتاش اوْلور، آنا سه‌پيرسه آناش اوْلور ـ سه‌پمَك: اَكمه‌ك. بوًيوٍتمَك). 

آتا قاباغدان، ايته دالدان ياناش. 

آتا گوٍج، آداما عاغيٌل (گَره‌ك). 

آتا گوًيلوٍ بالادا، بالا گوًيلوٍ هاوادا. 

آتا مين، حَق دانيٌش. حَقّي، آت اوٍسته دانيٌش.

آتا ميندين، اوًزوٍووٍ اوُنوتما، آتدان دوٍشدوٍن، آتيٌويٌ. (آتداسان اوًزوٍنوٍ، آتدان ائندين آتيٌن اوُنوتما).

آتا مينه‌ر، آتاسيٌن دانار، آتدان ائنه‌ر، آتيٌن دانار. (آتا ميندي، آتاسيٌنيٌ، آتدان ائندي، آتيٌنيٌ تانيٌماديٌ). (آتا ميندي، آتاسيٌن تانيٌماديٌ. آتدان دوٍشدوٍ، آتيٌن تانيٌماديٌ). 
آتا يَهه‌ري، ديله‌نچييه توْربا، آغيٌرليٌق ائدمه‌ز. 

آتا يوُماقلانار، اوْغول بوُداقلانار. 

آتادان آلتيٌ اوْلونجا، آنادان ايكي اوْل. 

آتاسيٌ آجيٌ آلما يئسه، اوْغلانيٌن ديشي قامار.  
آتالار سوًزوٍ، ائلين گوًزوٍ. 

آتالار سوًزوٍ، بازاردا ساتيٌلماز. 

آتالار سوًزوٍ ساخلا، كوًنلوٍووٍ آچار هَر واخ. 

آتالار سوًزوٍ، قوُرآنا گيرمه‌ز، يانيٌندا گئده‌ر. (ـ آتالار سوًزوٍ، قوُرآنا گيرمه‌ز، يانيٌنجا يئليشير). 

آتالار سوًزوٍ، سوًز به‌زه‌يي، ساققال قوْيسان، اوٍز به‌زه‌يي. 

آتالار سوًزوٍ، عاغليٌن گوًزوٍ. 

آتاليٌ سوًز، عاغيٌلا گوًز. 

آتان بالاسيٌ اوْلما، آدام بالاسي اوْل.

آتدا قاريٌن، ايتده بوُرون. 

آتدان دوٍش، آددان يوْخ. 

آتدان دوٍشه‌ن، يئنه آتلانار. 

آتدان دوٍشوٍب، يَهه‌رده‌ن دوٍشموٍر. (آتدان دوٍشوب، يَهه‌رين بوُراخميٌر). 
آتديٌغيٌن ووُرار، توُتدوغون قوْپارار. 

آتسان نيشانا دَيه‌ر اوْخون دوْغروسو، بير مَنزيله يئتمه‌ز يوٍكوٍن اَيريسي. 

آتلا قاديٌن، توُمارسيٌز قالماز. 

آتليٌ ايله ياياق، ساواشا قيٌلديٌلار آياق. 

آتام ايله آتانيٌ دئيينجه، اوًزوٍم ايله اوًزوٍنوٍ دئ. 

آتيٌ اوْلمايان، آرپا نه گَزه‌ر. آتيٌ اوْلمايان، آياقلا گَزه‌ر. 

آتيٌ، يوْلويلا تانيٌ، ائلي ديليينه‌ن تانيٌ. 

آتيٌشسان، سوًز چيٌخار، توُتوشسان گوًز چيٌخار. 

آتيٌلان اوْخ داشدان قاييٌتماز، ائلچيسيز، ائل قوُرتارماز. 

آتيٌلان اوْخ داشدان قاييٌتماز، داش ايله قاييٌدار.

آتيٌم يوْخدو آراندا، قايغيٌم يوْخ بوْراندا. (بوْران يوْخدو آتيٌم ووُرا، يوْلوم يوْخدو آتيٌم يوْرا). 

آتيٌنا آجيٌيان، يَهه‌رين آرخالار (داشيٌيار). 
آتيٌن آياقيٌنا باخ، ايتين قوُيروغونا. 

آتيٌن سيرّين گوًزوٍنده‌ن، مَرد سيرّين سوًزوٍنده‌ن. 

آتيٌن قارنيٌ ايتين بوُرنو وارديٌ. 

آتيٌن گوٍجوٍ يئريشي، مَردين اَرلييي ايشي (ساييٌليٌر، حئسابا گَلير). 

آتيٌن يامان سات، قارداشيٌن يامان قاچ، آرواديٌن يامان آت. 

آج ائشييه, لوٍت ايچه‌ري قاچار. 

آج اوْلدون چوْبانا قوْشول, يوْرولدون کاروانا. 

آج ايتين گوًتوٍن, توْخ ايت يالار. 

آج ايوه‌ک, توْخ دوْلاق. (آج ايتي, گَزه‌گَن اوْلور, توْخ اوْتوران, اوْتورقان اوْلور)
آج توْيوق اوًزوٍن تاخيٌل بازاريندا گوًره‌ر.

آج قازان آسسا, يئيه‌جَک قوْيماز. لوٍت اوْدون ياخسا, ياناجاق. 

آج قوُدورغان اوْلار, توْخ اوْيناغان. 

آج قوُردالار, آغيٌزا ياتارلار. (بيري بيرينه يئم اوْلماق قوْرخوسوندان). 
آج گَزمَکده‌نسه, توْخ اوًلمَک ياخجيٌديٌر (يئغدير). 

آج گوًزلوٍلوٍک حئيواني کوًکه‌لدَر, کيشيني چوًکه‌ردَر (ديزه کوًچوٍردَر, سالار). 

آج نه يئمه‌ز, توْخ نه دئمه‌ز. 

آج يئدييين بيلمه‌ز, توْخ دئدييين بيلمه‌ز. 

آج يييه‌ر سيٌچار, لوٍت گئيه‌ر ووُرار. (لوٍت قيٌزسا ووُرار).

آج, آجيٌنان ياتسا, ديله‌نچي دوْغار. 

آج, اَلينه دوٍشه‌ني يئيه‌ر, توْخ آغزيٌنا گَله‌ني دييه‌ر. 

آج, قيٌليٌنجا چاپار. 

آجا قازان آسديٌرسان, يئيه‌جه‌ک قالماز, لوٍته اوْدون ياخديٌرسان, ياناجاق قالماز. 
آجا ياخيٌنلاشما, توْخو دينديرمه, بيري يييه‌ر, بيري سيٌچار.

آجار, قيٌليٌنجيٌ چاپار.

آج‌گوًز (گوًزوٍ آج) يييه‌ر, اوًزوٍده دوْيسا, گوًزوٍ دوْيماز. 

آج‌گوًز, يالانچي توْرونا دوٍشَر.

آجلا دوْسلوق ائدسه‌ن, قارنيٌوي دوْيور. 

آجليٌغيٌن اَلين توْخلوغا سيٌغيٌن, آج قالماسان.

آجليٌق سوُسوزلوغلا قارداشديٌر. 

آجليٌق نه ائتديرمه‌ز, توْخلوق نه دئديرتمه‌ز. 

آجليٌق, آداما اوْيون اوًيره‌دَر. 

آجيٌ ايشله‌تمه, توْخو تَرپه‌تمه. 

آجيٌ قوْووُسان, سوُُسوُز گَلير.

آجيٌدا يئسه‌ن شيرين دانيش. 

آجيٌدي, اوُتما, شيريندي, آتما !.

آجيٌغان چالار, قوُدوران قالخار.

آجيٌغان ياتميش, آجيٌيان قالخميش. 

آجيٌقليٌ باشدا, عاغيل اوْلماز, بَسله‌نمه‌سه, دوْغان اوْلماز.

آجيٌقليٌ ديله‌نچي‌نين, توْرباسيٌ بوْش قالار. 

آجيٌقليٌ, باشي نئيله‌ر, عاغيٌللي, باشي نئيله‌ر؟. (آجيٌغيلي هارا, باش هارا, عاغيٌللي هارا, باش هارا؟.).
آجيٌن ائوينده, نه اوْد اوْلار, نه ده اوْجاق. 

آجيٌن ايماني اوْلماز, توْخون آماني, قانمازيٌن دَرماني.

آجيٌن ايماني اوْلماز, توْخون گوٍماني.

آجيٌندان قارني قوُرولدايان, سوُ ايچيپ توُلوقلانار. 

آجيٌندان گوٍن اوْرتا دوُرور, بوُغلاريٌن, ياغيٌنان بوُرور.

آجيٌنديرسان آرسيز, آجيٌقديٌرسان هيٌرسيٌز (اوْغور) اوْلور. 

آجيٌني آتمايان, دادليٌني توُتامماز. 

آجيٌنيٌن داديٌن بيلمه‌يه‌ن, شيرينليکده داد بيلمه‌ز. 

آجيٌيان ائششه‌ک, آتدان کئچه‌ر. 

آچارين گوٍجوٍ, قيٌفيٌل باسدي.

آچيٌق قاپيدان مين بير بَلا گَلَر دئييبله‌ر, باغلي قاپيٌنيٌن مين بير بَلا ايچينده. 

آچيٌقلي اَر چابوُق قاريٌماز: وارلي کيشي تئز قوْجالماز. 

آچيٌلان سوْلار, آغلايان گوٍله‌ر. (آچيٌل سوْل, آغلا گوٍل). 

آچيٌنان آت يوٍيره‌ک اوْلور: توُمار گوًرموٍش آت يئيره‌ک, يوْرقا اوْلور. 

آخان آرخ، آخمادان دوُرماز.

آخان سوُيا دايانما، هَر دئيه‌نه اينانما. 

آختار، آختارارنيٌويٌ !.

آختاران تاپار، يوْغوران ياپار.

آختاراندا تاپيٌلماز، گَره‌كمه‌زسه (بوْش يئرده) گوُرولدار.

آخساق يوٍگوٍرگه‌ن اوًلوٍر. 

آخشام اوًرته‌ني، دان بيلير (به‌ليرير). 

آخشام بازاريٌ، دانا يوٍمدوٍر. 

آخشام دوًز، ياريٌن گوًز (گوًر). 

آخشام قوْن، ائرتين كوًچ. 

آخشاميٌن سيٌرّيٌن، دان بيلير. 

آخماخ بير سوًز دئيه‌ر عاغيٌلليلار اينانار. 
آخماخلا آش ايشمه‌كده‌ن، عاغيٌلليٌيا داش داشيٌ. (عاغيٌلليٌيا داش داشيٌ،       آخماقيٌلا، يئمه آشيٌ). 

آخماغ ائلچيده‌ن اوُمما. 

آخماغ باش، آياغا داش. 

آخماغا ياخيٌنلاشان، عاغيٌلليٌ اوْلماليٌ، يامانا ياخيٌنلاشان، ساخليٌ اوْلماليٌ. (ساخلی: ائحتيياتلی).  

آخماغيٌن آتيٌ، نوْخداسيٌيلا سوٍروٍنوٍر. 

آخماغيٌن آغاسيٌ اوْلونجا، عاغيٌلليٌنيٌن، نوًكه‌ري اوْل. 

آخماق ائلچي، ايكي خالقيٌ پوْزار. 

آخماق ائلچي، ديله‌نچي دوْغار. 

آخماق سوُساندا، عاغيٌلليٌ گوًروٍنه‌ر. 

آخيٌج، ايچين بيلديرير. (سوٍزه‌يين گوًردوٍن، ايچين بيل.) 

آخيٌردا ياتانلا، سامان ساتان قارداشديٌر. 

آخيٌردا، آتدا اوْلور، ائششه‌كده. 

آد وار آدامي به‌زير, آدامدا وار آدي به‌زير. 

آدام اوْلماق آستا ـ آستا, حئيوان اوْلماق بير آندا. 

آدام وار «اَر» ده‌ييشير, آدامدا وار «اَل» ده‌ييشير.

آدام وار ياشيٌر يئيير, آدامدا وار يئيير ياشيٌر. 

آدامديٌ آدام, اوْلماسوُن پوُلودا, حئيواندي حئيوان, اَطلَس اوْلسوُن چوُلودا. 

آداميٌ باشدان تاني, آغاجي ياشدان.

آداميٌ قئيرَت ايشله‌دَر, ده‌ييرمانيٌ سوُ.

آداميٌن گوًزوٍ بير دَنيزديکي، سوُ ايچمه‌کدَن دوْيماز. سوُداندا، دوْيسا سوُيا دوْلماز. 

آداميٌن واييٌ, خوْجانيٌن پاييٌ. 

آديٌ باشقا, داديٌ باشقا.

آديٌن نه‌دير؟ دَرويش, پوُل ايله اوْلور هَر ايش، پوُلون وار گيريش, پوُلون يوْخ سوٍروٍش.

آراچيٌدان (واسيطه‌ده‌ن) يارا اَسگيك اوْلماز. 

آرادا يئيير، قيٌراغدا گه‌زير. 

آرانيٌن داغيٌ وار اوْلسون، قارليٌدا اوْلار، قارسيٌزدا. اييدين باشيٌ ساغ اوْلسون، وارليٌدا اوْلار، وارسيٌزدا. 

آرپا پيشه‌ر، ايشينيز دوٍشه‌ر. 

آرپا يئيه‌ن، ايپه‌ك گئيه‌ن. 

آرپاسيٌز آت، آشوُماز، آرخاسيٌز آلپ، (چه‌ريك) سيٌيوُماز. (قوْشون قيٌرماز). 

آرپالا يا بوُغدالا، آدام اوْلسا بَلگوٍروٍر، سامانلا يا يوْنجالا، ائششه‌ك اوْلسا بَلگوٍروٍر.
آرتيٌق آش، قابيٌندا دوُرسوُن، آرتيٌق سوًز، ايچينده دوُرسون. 

آرتيق تاماح داش يارار، داش قاييٌديٌب باش يارار. 

آرتيٌق مال، گوًز چيٌخارماز. 

آرخادان كه‌سير، اَته‌يه ياميٌر. 

آرخادان گَله‌ن دوٍشمان، اوٍزه گَلينجه دوْست اوْلار. 

آرخاديٌر يوُردوموزا، عِشق اوْلسون اوْردوُموزا. 

آرخلار آخار، چاي اوْلار. 

آرزوُ واريٌيديٌ بوُجاغا، سوٍروٍندوٍ دوٍشدوٍ قوُجاغا. 

آرسلان كوٍكره‌سه، آت آياغيٌ توٍشه‌نه‌ر. (آرسلان بوًقوٍروٍر، آتيٌن آياغيٌ چاليٌنيٌر). 

آرسلانيٌ آج گه‌زديره‌ن، توٍلكوٍنوٍ توْخ. 

آرسيٌزا اوٍز وئرديك، اوْجاغيٌنا كوًز وئرديك. 

آرشيٌنلا بئز اوًلچوٍله‌ر، چوُواللا قوْز. 

آرواد آلسان، اوٍره‌كده‌ن، قوْنشو آلسان ديره‌كده‌ن.  
آرواد اوًز ايختيياريٌنا اوْلسا، چيلله چاغيٌ كئچي قرخار. 

آرواد ـ اوٍزلوٍ كيشيده‌ن، كيشي ـ اوٍزلوٍ آرواد يئغدي.

آرواد بوْشونا يالانلاماسا، دوٍز دانيٌشان چيٌخار. 

آرواد بير شئيدي كي: آلاندا پئشمان، آلميٌياندا. 

آرواد كيمي دوٍشمان يوْخ: گوٍله‌ر, بيلديرمه‌ز. كوًپه‌ك كيمي دوْست اوْلماز: اوًله‌ر, بيلديرمه‌ز. 

آرواد ماليٌ آلچاق قاپيٌديٌ، بير گيره‌نده ده‌يه‌ر، بير چيٌخاندا. 

آرواد ماليٌ، ساپيٌ مانداليٌ.

آرواد نه‌دير: يئرسيز شيكايه‌تله‌نه‌ن، بيله بيله يالان دييه‌ن، گوًره گوًره آغلاييٌب، گيزلينده گوٍله‌ن.

آرواد وار قادان آلار، اوْجاقيٌوا كوًموٍر قالار. 

آرواديٌ سيٌرداش ائده‌ن، ده‌للال آراماز. 

آرواديٌن آغزيٌن، كيشي‌نين قوْلون گوٍد (ساخلا، گوًزه‌دله‌). 

آرواديٌن سوًزوٍن اينانان قيٌسسا يوْلو اوُزون گئده‌ر. 

آرواديٌن كوْرو، اَرين كاريٌ. 

آرواديٌن نه اوْلدوغون سوُبايدان سوْر. آرواديٌن نئجه اوْلدوغونو ائوليده‌ن. 

آرواديٌنان آت، كيشي‌نين بخدينه باخ. 

آريٌق  آتا، قامچيٌ دوٍشمان، ييٌرتيٌق داما، دامجيٌ دوٍشمان. 

آريٌق آتا، قامچيٌدا آغيٌر (گَلير).
آريٌنيٌن آغيٌنا (زه‌هه‌رينه، آغريٌسيٌنا) دوًزوٍب، باليٌنيٌ سوٍز. 

آز آشيٌم، آغريٌماز باشيٌم. 

آز اوْلسون، اوُز اوْلسون. (ـ اوُز: اوُيغون، موٍناسيب). 

آز تاماح، چوْخ آزار گَتيره‌ر. 

آز دانيٌشماق، آز يئمه‌ك، اينسانيٌ ائيله‌ر مَله‌ك، چوْخ دانيٌشماق، چوْخ يئمه‌ك، اينسانيٌ ائيله‌ر هَله‌ك. 

آز گئتدي، اوُز گئتدي، ايينه ياريٌم يوْل گئتدي، دَره تَپه دوٍز گئتدي. 

آز وئر، چوْخ يالوار، چوْخ وئر آز يالوار. 

آز وئريب گَزديرمه، چوْخ وئريب آزديٌرما. 

آز ياشا چوْخ ياشا، سوْندا گَلير باشا. 

آز ييٌرغانان، آج قالار. 

آز يئيير كوٍسوٍر، چوْخ يئيير قوُسور. 

آز يئيه‌ره‌م، حَكيم گوًرمه‌ره‌م، دوٍز دوْلاننام، حاكيم گوًرمه‌ره‌م. 

آز، چوْخ يانيٌنا گئده‌ر. آج، توْخ يانيٌنا گئده‌ر. 

آزا دئديلَر: هارا گئديرسَن، دئدي: چوْخوُن يانيٌنا. 

آزاجيٌق آشيٌم، آغريٌماز باشيٌم. 

آزارليٌ تَله‌سَر، آرموُد، واخدا يئتيشَر. 

آزقيٌن آت، دايچيٌيا ايجه‌شَر. 

آزقيٌن اوْلسان آسارلار، ياواش اوْلسان باسارلار. 

آزيٌقليٌ آت آريٌماز.(يوْرولماز).
يوْل ياراغيٌ يئمه‌كدير، ائل داياغيٌ بيليكدير. (چوًل ياراغيٌ سوُلوقدور.) 

آزيٌن آشدا، چوْخوُن ايشده گوًر. 

آزيٌن بَسله، چوْخوُن قوْرو. 

آزيٌن بَسله‌ميسَن، چوْخوُن قوُرو قالميٌسان. 

آزيٌنا اينان، چوْخوُن تانريٌ يئتيره‌ر. 

آزيٌنان چوْخوُن اوْيونو اوْلماز. 

آزيٌيديٌ آريٌق ـ اوُروق، بيري گَلدي بوْينو بوُروق، اوْ بيرسيده بوْينو يوْلوق. 

آستار بوْل اوْلماييٌنجا، اوٍزه گَلمه‌ز. 

آسداريٌ اوٍزوٍنده‌ن باها. 

آسلان ديشينه، كيشي ايشينه گوٍوه‌نه‌ر. 

آسيٌلماميٌش قازاندا، اوْولانماميٌش دوْوشانلا شوْربا پيشمه‌ز. 

آش آتليٌنيٌن، توْي دوْنلوُنوندو.

آش گه‌گيردير، توْخ سه‌كيرتير. 

آش، هاميٌدان باش. 

آشاغيٌ باخيٌب، يوٍكسه‌ك‌ليگين بيلگينه‌ن، يوُخاريٌ باخيٌب، آلچاقليٌغيٌن بيل گينه‌ن. 
آشيٌريٌب دوْيماديٌ، يالاديٌ نه دوْيار. 

آشيٌغيٌن سازيٌن آل، گه‌لينين نازيٌن آل. 

آشيٌغيٌن سوًزوٍ قوُتولاندا، يارام يارام چاغيٌريٌر. 

آشيٌن آز چوْخوُن قازان بيلمه‌ز، قاب بيله‌ر. يوْلون آز چوْخوُنو اَر بيلمه‌ز، آت بيله‌ر. 

آشيٌن داديٌ دوُزداديٌ، دوُزون داديٌ اوًلچوٍده. 

ياشامدا گَره‌كسيز بير شئي يوْخدو, اوْلابيلمه‌زده، ياشاميٌن اوًزوٍنده‌ده گَره‌ك يوْخدو. اوًلمه‌كده‌ن اوْلماقدان دانيٌشماق اوْلا بيله‌ر، آمّا گَره‌ك دئيير، بَس بوُ گَره‌ك هاردان دوْغدو. 

آشاغيٌ باخيٌب، يوٍكسه‌كلييين بيلگيله‌ن، يوْخوشا باخيٌب، آلچاقليٌغيٌن نئينيسَن. 

آشقا ـ آشقا، بير مَنده‌ن باشقا. 

آشيٌ پيشيره‌ن ياغديٌر، گه‌لينين اوٍزوٍ آغديٌر. 

آشيٌج دئيوٍر ديبيم آلتيٌن، قاموُج دئيوٍر، مَن هاردايام. 

آشيٌران بيلمه‌ز، دوْغرايان بيله‌ر. 

آشيٌريٌ قئيره‌ت، آخيٌريٌ ذيلّه‌ت. (آشيٌريٌ : آرتيٌق). 

آغ دئدييين آلقيٌشدير, قارا دئدييين قارقيٌشدير. 

آغا دئييب ساغاللار, ياوا دئييب ياپاللار.

آغاج اوْلان يئرده, بوُداخ سيٌنار. 

آغاج باشينا يئل ده‌گير, گوًزه‌للَره سوًز گَلير.

آغاج قوُرور, دئوران دوًنوٍر. 

آغاج, کوًکوٍندن سوُ ايچه‌ر.

آغاجيٌ اوْرتاسيندان توُت, ايکي باشدان ووُر.

آغاجيٌ قوُت يييه‌ر, اينساني ده‌رد.

آغاجيٌن اوُزون اوْلسون, قوْلوُن دينج.

آغاجيٌن باري گَره‌ک, ايييدين ياري گَره‌ک. 

آغاجيٌن قوُردو, اوًز ديبينده‌دير.

آغاجيٌن کوًکوٍ يئردَله‌ر. آدامين گوًزوٍ يئرده‌دير.

آغاران باش, آغلايان گوًز, گيزله‌نمه‌ز. 

آغاسيٌ قوُل اوْلانين, قوُلو قوُدوران اوْلور. 

آغاشدان بوُداخدان, بيريده گَلدي بوُجاخدان.

آغالار سوًزه باخميٌر, قاغالار سوًز باشارميٌر.

آغانيٌن بير گوًزوٍ کوْرسا, نوًکه‌رين ايکيسي کوْردو. 

آغديٌ قيٌزيٌل بايراق, دوْغدو قارا توْرپاق.

آغريٌسٌز باش، قَبيرده اوْلور. 

آغزا سيٌغمايان، قارنا سيٌغماز. 

آغزيٌ  آچيٌغيٌن ماليٌنيٌ، گوًزوٍ آچيٌخ يئيه‌ر. 

آغزيٌ باغليٌ ايتينه‌ن، آودان گَله‌ر نه‌يينه‌ن. 
 آغزيٌنيٌ باغلاييٌب، گوًزوٍن داغلاييٌب. 

آغزيٌ بوٍزوٍك بَي اوْلسا، دوْغرو چيٌخار سوًز اوْندان.

آغزيٌ ياغلانان، ديلي باغلانان. 

آغزيٌ ياغليٌ، ديلي باغليٌ. 

آغزيٌ يانان، پوٍفله‌ر ايچه‌ر.

آغزيٌز دادليٌ، چاييٌز شيرين اوْلسون. 

آغزيٌن آچ، «ديشي» اوْلسا قاچ. 

آغزيٌن دوْلو قان اوْلسا، دوٍشمان گوٍله‌ر، توٍپوٍرمه. 

آغلايا ـ آغلايا قوُيو قاز، گوٍله ـ گوٍله سوُيوُن ايچ. 

آغيٌ داغا گَلمه‌ز, باشا گَلير.

آغيٌدان ساغوُق گَلمه‌ز, قَهبه‌ده‌ن باغوُق گَلمه‌ز. (ـ ساغوُق: ده‌رمان. ـ باغوُق: به‌فا.).

آغيٌر باسار، يوٍنگوٍل (يئيني) قالخار. 

آغيٌر داش، باتمان دوًيه‌ر. 

آغيٌر داشيٌ، يئل قوْپارماز، سئل آپارماز. 

آغيٌر داشيٌ، نه يئل آليٌر، نه سئل. 

آغيٌر قازان، گئج قاينار.

آغيٌر گئده‌ن، يوْل آلار، يئيين گئده‌ن، يوْلدا قالار. 

آغيٌرليٌق قيٌزيٌل قالا، يوٍنگوٍللوٍك باشا بَلا. 

آغيٌز به‌زه‌يي سوًزدوٍر، اوٍز به‌زه‌يي، گوًزدوٍر.

آغيٌز بير، قوُلاق ايكي، سوًز بير، ائشيت ايكي. 

آغيٌز دئيير، سوْل گوًز گوًروٍر، ساغ گوًز قيٌييٌر. 

آغيٌز يئيير، گوًز اوُيازيٌر (اوُتانيٌر).

آغيٌز ياغلانار، مالا باخسان، كوًنوٍل دينجه‌له‌ر، پوُل قازانسان. 

آغيٌز يانديٌران آشيٌ، قاشيٌق تانيٌيار.

آغيٌزدان چيٌخان سوًز، يانيٌلماز (قاييٌتماز).
آغيٌني چَكدين، باليٌنيٌ چك. 

آل اَليوه ياراغيٌ، تانريٌ وئره‌ر ياراريٌ (يارديٌميٌ).

آل اوُتانما، وئر قوْرخما. 

آل ايله آسلان توُتولور، زوْر ايله كوًچه‌ن توُتولماز. 

آل گئيه‌ن، آليٌنيٌر اوْغول. 

آلا ايت چاققاليٌن داييٌسيٌديٌر.

آلا قارقا سوُيا دوٍشسه‌ده، قاز اوْلماز.

آلا گَلدي آز سايما، وئره گئددي چوْخ ياما. (ـ گئده‌ني داشلا، گَله‌ني حاخلا، قالانيٌ ساخلا). 

آلات ايشين سوْنو اوْنات اوْلماز. 

آلان ساتاندان اوُمار.

آلان ساتاندان، ساتان آلاندان اوُمار. 

آلانا آلتيٌسيٌ آز، وئره‌نه بئشي چوْخ. (آلجيٌيا آلتيٌ آزديٌ، وئريجييه بئشده چوْخ). 

آلاندا قيٌزسانيٌر، ساتاندا قيٌرجانيٌر. 

آلاندا هوْپور، وئره‌نده قوْپور.

آلانيٌن گوًزوٍ اوْلسا، ساتان آجيٌندان اوًله‌ر. 

آلانيٌن گوًزوٍ ساتانيٌن اَلينده اوْلار. 

آلپ چَريكده، بيلگه ديريكده.

آلپاچان سوُ، دَنيزه چاتماميٌش (چوْخ اوْيان بوُيانا قاچان سوُ گوْر با گوْر اوْلار). 

آلپ اَر بيرله ووُروشما، بَيله‌ر بيرله دوُروشما. 

آلتيٌ اوْلا، آيريٌق اوْلا، آلتيٌنداكيٌن آلديٌريٌر، ايكي اوْلا، بيرليك اوْلا، تَپه‌ده‌كين ائنديرير. 

آلچاغيٌ آياخدان ييٌخ، بوًيوٍگوٍ باشدان. 

آلچاغيٌ سئل آلير، يوٍكسه‌يي يئل آليٌر.

آلچاق ائششه‌يي، يوٍكله‌مه‌يه ناوار كي.

 آلچاق گوًروٍب داشلانما، يوٍكسه‌ك گوًروٍب، آلچالما. 

آلچاق يئرده ياتما، سئل آلار، اوُجا يئرده ياتما، يئل آلار. 

آلچاق يئرده، تَپه‌جيك اوًزوٍن داغ سانيٌر.

آلديٌغيٌن وئرمه‌يه‌ن، آختارديٌغيٌن تاپماز.

آلقيٌش، ايكي اَلده‌ن (چيٌخار). 

آللاه اوْنا قيٌيماسيٌن، تانريٌسيٌ وار، ساخلاسيٌن. 

آللاه بيلير، قوُل سئزير (گوًروٍر). 

آللاه پيسينده‌ن گوًزله‌سين. 

آللاه سَني ايكي قاشيٌقليٌ، مين كوٍلوٍكلوٍ ائله‌سين.

آليٌندا يازيٌلميٌش، اَل ايله پوْزوُلماميٌش. 

آلما دالدا دوُرار، هَر گَله‌ن داشيٌنيٌ آتار. 

آلما كوًنوٍل سئوه‌ني، آلگيله‌ن ائل سئوه‌ني.

آلما، ديبينده‌ن اوُزاغا دوٍشمه‌ز. 

آلماق اوًغره‌تمير، ساتماق اوًغره‌تير.

آليٌب وئرمه‌ك، گوًروٍش قايداسيٌ، گئديب گَلمه‌ك، ائلچي قايداسيٌ.

آليٌجيٌ هاوادا گَره‌ك، توُتونماغيٌ اوًز اَليده. (دوْلانيٌب آولماغيٌ اوًز اَلينده‌دير). 

آليٌجيٌنيٌن عوًمروٍ آز اوْلار. 

آليٌش اوْغلو، وئريشدي. 

آليٌم بيرله (ايله) بوْرج اوًده‌نمه‌ز. 

آليٌمليٌ آرسلان، وئريملي سيٌچان. (آلان آرلان، وئره‌ن سيٌچان كيميدير.) 
آنادان دوْغماق، اوًلمَك اوٍچوٍندوٍر.

آنام ائله چوْخ بيليركي، كوٍنده‌ني خيٌردا ساليٌر، آتام ائله چوْخ بيليركي، ايكيسين بيرده‌ن آليٌر.

آنانيٌن آشيٌ، ته‌نديرين باشي،.

آنبار سيٌچانيٌ، آج قالماز. 

آنقيٌران ائششه‌ك، اوًز تاييٌن تاپار. 

آنلاقليٌيا سيوري سينه‌ك ساز گَلير، آنلاقسيٌزا، زوُرنا ـ دوًغوٍل آز گَلير. 

آنلامازلا يئييب ـ ايچيپله‌ر، دانيٌشماييٌبلار. 

آنيٌق قيٌليٌنسا، يوْخا سانيٌلماز. اَلده اوْلان ايشله‌نيرسه، يوْخ دئييلمه‌ز، ائتگيله‌ر. 

آنيٌيا ياخيٌن قيٌزدان قوْرخ، مئشه‌يه ياخيٌن قوُرتدان قوْرخ. 

آوچيٌ آويٌندا، يوْلچو يوْلوندا. 

آوچيٌ گيرمه‌يه‌ن قوُلاقدا، گئييك چوْخ اوْلور. 

آوچيٌ نئچه آل بيلير، آييٌ اوْنجا يوْل بيلير. 

آي ايٌشيٌغيٌن عاله‌مه ساليٌر، شَم ايٌشيٌغيٌن ديبينه. 

آي دوْغوشوندان، اَر يئريشينده‌ن بَلله‌نير.

آي قَمينه بير كَره، ائل قَمينه مين كَره دوٍشوٍن.

آي قوْجا ائوره‌ن، كوًچه‌ن كيمدي، كوًچوٍره‌ن كيم. 

آي گوًروٍنوٍنجه، اوُلدوزا مينّه‌ت قالماز. 

آي وار ايلي گوًزله‌ر، ايل وار آييٌ گوًزله‌ر.

آي وار، ايلي گوًزله‌ر، ايش وار گوٍنوٍ گوًزله‌مه‌ز. 

آي يايانا (پييادايا) گوٍله‌ن آتليٌ. 

آي، اوًرتوٍكله قاپانماز. آياغيٌ آريٌن سوُ، باشدا بوُلانماز. 

آياز گوٍنوٍ اوُنوتما، گوًن چاريٌغيٌ قوُروتما. 

آياغ ياليٌن، قانقال قاليٌن. 

آياغيٌ قوُتسوز دئيينجه، اوُتسوز دئسينله‌ر. 

آياغيٌ قيٌسسا، داياغيٌ اوُزون. 

آياغيٌن يئرده سوٍزوٍر، خه‌ياليٌن گوًيده اوٍزوٍر. 

آياغيٌن يوٍكوٍ، باشدانديٌر. 

آياغيٌنيٌ ايستي توُت، باشيٌنيٌ سَرين، يئمه‌يينه فيكير وئر، دوٍشوٍنمه ده‌رين. 

آياق اوٍسده، قيٌرخيٌ چيٌخيٌب. 

آياق آياق نَرديوانا چيٌخارلار. 

آياق بير اوْلسادا، مين كَره آتيٌلار. 

آياق بيردير، آتديٌقيٌ مين. 

آياق چيچيلمه‌ك يوْخ، بوًيوٍمه‌ك گوٍده‌ر.

آياق قابيٌ دار اوْلونجا، دوٍنيا باشا دارگَلير. 

آياق قابيٌن دار اوْلسا، دوٍنيانيٌن گئنلييينده‌ن، سَنه نه آسار (فايدا). 
آياق يئريمه‌زسه، ايز دوٍشمه‌ز. 

آياقداكي بيت، آتدان دوٍشوره‌ر، باشداكي بيت باش ايتيره‌ر. 

آياقداكيٌن ييٌغيٌر، اَلينده‌كين بوُراخيٌر. 

آياقدان چيٌخان توْز، باش اوٍسته قوْنار. 

آياقلا گَله‌ن قوْناغيٌ، آتلا يوْلا سالارلار. 

آياقلا ووُرور، آغيٌزلا توُتور. 

آياقيٌوا داش باغلاكيٌ، باشيٌوا ده‌نگ گَلسين. 

آيدا ايٌشيٌغيٌن گوٍنده‌ن آليٌر. (آي ايٌشيٌغيٌن، گوٍنده‌ن آليٌر). 

آيدان آريٌ، گوٍنده‌ن دوُرو. 

آيران تاپماز آشيٌنا، سوْخمالار سوْخار باشيٌنا.

آيران وئر آيرانسيٌزا، قالماز بو دئوران سيزه، واخت اوْلار آيران اوْلار، وئرمه‌زلَر آيران سيزه. 

آيرانيٌ ايچه‌ن قوُرتولدو، چَليك يالايان توُتولدو. 

آيرانيٌن ايچ، تاخيٌليٌن بيچ. 

آيريٌلارسان ائلينده‌ن، قوُوات گئده‌ر بئلينده‌ن. 

آيريٌليٌق چاتيٌنجا، گيزليلي سئوگي بَلله‌نَر. ده‌ردلي گوًزوٍ گيزله‌تمه، ياشيٌ آخيٌر بَلله‌نَر. 

آيقيٌر گوًرمه‌يه‌ن قيٌسراق، قوُلونلانماز. 

آييٌ ايله مئيموُن، بير بيرينه اوُيغوُن. 

آييٌ بيله‌يينه، اينسان اوٍره‌يينه گوٍوه‌نير. 

آييٌ داييٌديٌ، كوًپروٍ آشيٌنجا، دايچا آتيٌنديٌ، آتا چاتيٌنجا.

آييٌ ووُرولمادان، دَريسي ساتيٌلماز. سوًز دئييلمه‌ده‌ن ايييد باشيٌ آليٌنماز. 

آييٌ يوُواسيٌندا، قوْز آختارما. 

آييٌدان قوْرخان، مئشه‌يه گيرمه‌ز. 

آييٌن اوْن بئشي ايٌشيٌق، اوْن بئشي قارانليٌق (ديٌ). 

آييٌن باشيٌ، سَنده بير، مَنده بير. 

آييٌنيٌ اوًلدوٍره‌رله‌ر، دَريسينه قييمَت قوْيارلار. (آييٌنيٌ اوًلدوٍر ايلكين، سوْنرا دَريسينه قييمَت قوْي‌قيل). 
آييٌنيٌ گوًرموٍش، كوْر قوْجا مَمي. 

آييٌنيٌن آجيٌ، اوْيناماز. 

آييٌنيٌن اوًزوٍنده‌نده قوْرخ، ايزينده‌نده (له‌پيرينده‌نده). 
آينايا باخاراق يوْخ، آداما باخاراق دوٍزه‌ل. 

عادَت قانوُن دئييل, قانوُن کيمي زوْرلودور.

عاشق آغلادار، ده‌رد سوًيله‌دَر. قانمازا چوًره‌ك وئرسه‌ن، چوْماق گوًرسه‌دَر. 

عاشق اوًيرَته‌ندي، قوُلاغ آسيٌن، تاخيٌليٌن (قاقيٌليٌن) اوْنا. 

عاشق گيردي باشا، عاغيٌل چيٌخديٌ قاچا. 

عاشقيٌن گوًزوٍ كوْر، قوُلاغيٌ كار (اوْلور). 

عاشيٌق اوْدوُ كي تاپا تانريٌسيٌن، يوْخ اوْ كي تاپدوُغونو تانريٌ سانا. 

عاغليٌ اوْلان اَرينمه‌ز، گوٍجلوٍ اوْلان سوٍروٍنمه‌ز.

عاغليٌ قيٌسانيٌن، ديلي اوُزون اوْلار. 

عاغليٌ قيٌسسادا، ديل اوُزون. 

عاغليٌن ايله گوًر، اوٍره‌كله ائشيت. 

عاغليٌوا بير عاغيٌل قات، دوٍشمانيٌ گوًزده‌ن قوْيما. 

عاغليٌوا گَلمه‌يه‌نين، اوًنوٍنده‌ن كئچمه. 

عاغيٌل اوٍچوٍن, يوْل بيردير.

عاغيٌل اوُلوُسدان چيٌخار, ده‌رمان کوْل ـ کوْس دان.

عاغيٌل باشدان چيٌخيٌر, چوًره‌ک داشدان.

عاغيٌل عاغيٌلدان اوٍستوٍن اوْلور, سوًز سوًزده‌ن اوًتگوٍن اوْلور.

عاغيٌل, عاغيٌلدان کئچه‌ر, سوًز دانيٌشيٌقدان اوًته‌ر.

عاغيٌلا پاخيلليق اوْلماز, عاغيٌلدان آرتيق وار اوْلماز. 

عاغيٌلدا اوْغلاق دوْغسا, اوًروشده اوْتو اوًنه‌ر.

عاغيٌلدان اوُجا, وار اوْلماز, عاغيٌلدان ياخين دوْست اوْلماز. 

عاغيٌلدان ياواسيٌ وار, جيبينده‌ن ياغ داميٌر. 

عاغيٌلليٌ «بيزي» تاپيٌنجا، ده‌لي باجادان دوٍشه‌ر. 

عاغيٌلليٌ اوْلوب ده‌رد چه‌كينجه، ده‌لي اوْل، ده‌رديوي چَكسينله‌ر. 

عاغيٌلليٌ اوًيرَنه‌ر، آخماق اوْيرَده‌ر. 

عاغيٌللي بيلدييين سوًيله‌مه‌ز, ده‌لي سوًيله‌دييين بيلمه‌ز. 

عاغيٌلليٌدان، سَفئح اوْلماغيٌن، قَدير قيمه‌تين اوًيرَن.

عاغيٌلليٌنيٌن عاغليٌ سَفئحده اوْلسايديٌ، دوٍنيا جَنّه‌ته‌ دوًنه‌ردي.

عاغيٌلي ائوده قوْيوب گئده‌ريک, آخماغيٌن قوُللوغونا يئته‌ريک.

عاغييٌليٌ ايشينه باخار، ده‌لي ديشينه. 

عاليمين بيلييينده‌ن، يالانچيٌنيٌن ديلينده‌ن ياپيٌشيٌرلار. 

عاليمين سوًزوٍنده‌ن دئه، ايييدين اوًزونده‌ن. 

عاييٌبسيٌز، نه دوْست اوْلار نه‌ده آرواد اوْلور. عاييٌبسيٌز ده‌نگ ايزله‌يه‌ن، ده‌نگسيز قاليٌر. 

بئش بارماغدان، بيرينده كَسسَن آغريٌيار. 

بئش بارماغيٌن بيري كَسيله‌ر، بئشي آغريٌيار. 

بئش بارماق، بيله‌يه باغليٌ، بيله‌كده، اوٍره‌يه باغليٌ. 

بئشيكده قالان باشيٌن، اَلي آشا چاتماز.

بئشيك‌سيز، باش اوْلماز، بَسله‌نمه‌ده‌ن آش اوْلماز. 

بئشيكلَر باشسيٌز، باشلار بئشيكسيز قالماسيٌن. 

بئشيگي آچسان، باشيٌ چيٌخار. 

بئشين باشيٌ اوْلونجا، آلتيٌنيٌن آياغيٌ اوْل. 

بئهيشده‌ن اوُممور، جَهَنّه‌مده‌ن قوْرخمور. (اوٍچماكدان (جَنّه‌تده‌ن) اوُموسو يوْخ،   تاموُدان (جَهَنّه‌مده‌ن) قوْرخوسو يوْخ.)

بئهيشدين لَذّه‌تين، جَهَنّه‌مده‌كينده‌ن سوْر. 

باخ بوُ قاشا، باخ بوُ كوًزه، جييه‌ر كاباب اوْلدو كوًزه. 

باخت اوْلماسا باشدا، نه قوُرودا بيته‌ر، نه ياشدا. 

باخدي آلقا اوْلانيٌن، خوْروزو بئله, يوُمورتور. (ـ آلقا: اوُيغوُن.  موُباره‌ك. ـ بئله: داها). 
باختي قارانيٌن يئري اوْلماز! ـ يئري وارسا قاپيٌسيٌ يوْخ! ـ قاپيٌسيٌ وارسا داميٌ يوْخ! (داميٌ وارسا توٍنوٍ (باجاسيٌ) يوْخ! ـ توٍنوٍ وارسا اوْدو يوْخ! ـ اوْدو وارسا آشيٌ يوْخ! )، (آشيٌ وارسا ده‌ني يوْخ! ـ ده‌ني وارسا اَتي يوْخ!)، (اَتده تاپديٌ، پيشمه‌ميش پيشيک ووُردو جالاديٌ.)
باختسيٌزيٌن آغزيٌ آشا، باشيٌ داشا. 

باختيٌن اوُغروندان (يوْلوندان) چوًنمه‌سين. 

باختليٌ گوًر ياشيٌن گوًر، باختسيٌز گوًر ياشيٌن گوًر. (باختليٌ گوًر «ياشيٌن» (گوًيلوٍك. بوْللوق) گوًر، باختسيٌز گوًر «ياشيٌن» (گوًز ياشيٌن) گوًر). 

باخما قاياسيٌنا، باخما داشيٌنا، يئريسَن، چيٌخارسان داغيٌن باشيٌنا. 

دادليٌنيٌ چوْخ چئينه‌سَن، آرديٌ آجيٌ اوْلور. ياخشيٌنيٌ دوًغدوٍكجه يامان اوْلور. 

بارماغيٌندان بال داميٌر، چاناغيٌندان ياغ. 

بازاردا بادام تاپمايانلار، قوْز آلارلار. 

باسقيٌسيٌز تاختانيٌ، يئل آليٌر، يئل آلمازسا، سئل آليٌر. 

باسماق بير اوًووٍد وئره‌ر، باسيٌلماق ايكيسين. 

باسيٌدا باليٌق اوْلماز. (باسيٌدا: بوْستاندا)

باش ـ باشا گَلمه‌يينجه، ايش ـ ايش اوْلماز. 

باش آچيٌقيٌن قاچاغيٌ، بوًركچوٍ توٍكانيٌديٌر. 

باش اَكيرسَن، اَك بئشيكده: قيٌزيٌل باريٌن دئشيكده، چَتين گوٍجلوٍك ائشيكده. 

باش اوْلان يئرده، داش دَلينمه‌ز، باش دَلينه‌ر. 

باش باش اوْلسا، سَهويده باشا دوٍشه‌ر. 

باش دئديم پاپاخ گَلدي، اَي دئديم، سيٌنيٌق گَلدي. 

باش داشا آشلانديٌ، آشدا قالديٌ، ياشلانديٌ. 

باش ساغ اوْلسون، بوًرك تاپيٌلار. 

باش ساغليٌغيٌ، دوٍنيا وارليٌغيٌ. 

باش گئدمه‌يينجه، آياق گَلمه‌ز. 

باش هارا، آياغدا اوْرا. 

باش يازيٌسيٌن، اَل يازيٌسيٌ پوْزاماز. 

باش يوْلداشيٌ يوْخدور، آش يوْلداشيٌ چوْخدور. 

باش، ديل‌ايله آسيٌلار. 

باش، ديل‌ايله دارتيٌلار. 

باشا دوٍشه‌ني گوًز گوًره‌ر. 

باشا دَيه‌ن داشديٌ، توُتولاندا باشديٌ. 

باشا گَلمه‌ز ايش اوْلماز، اوْوا گَلمه‌ز قوُش اوْلماز. 

باشار دوْست قازان، دوٍشمان قاپيٌندا. 

باشاغيٌن ايچين توُخومدان بيل، جوْجوغون باشيٌن بئشيكده‌ن بيل. 

باشسيٌز باش اوْلونجا، باشليٌ، باشيٌن اوْلسون. 

باشسيٌز باش، ها ووُر، باشدان باشا ووُر. 

باشسيٌز گَله‌ن مال باتسيٌن ، واخسيٌز دييه‌ن (دينه‌ن) ديل باتسيٌن.

باشسيٌزا باش اوْلونجا، باشليٌ، باشيٌن اوْلسون. 

باشقا باشيٌن قيٌليٌن گوًرمه‌كده‌نسه، اوًز باشيٌنيٌن بوٍكوٍن (پوْخون) گوًر. 

باشلار بئشيكده‌ن چيٌخار. 

باشيٌ ديك ايگيد، داعوايا دوٍشه‌ر. 

باشيٌ كال كوًنلوٍ كوًوره‌ك.

باشيٌم اوُنلو گوًروٍنوٍر، آديٌم قاليٌر دَييرمانچيٌ.  
باشيٌن باشيٌ وار، باشيٌندا باشيٌ. 

باشيٌنا دوٍشسه، باشماقچيٌ اوْلور. 

باشيٌنا گَلمه‌يه‌نين، خوْشونا گَلير. 

باشيٌندا چاتيٌشمايان شئيله‌ري بيلمه‌ك اوٍچوٍن، بيله‌نله‌رين بيليكله‌رين اوًيره‌ن. 

باشيٌويٌ مين دَفه ووُرساندا داشا، يازيٌندا نه وارسا، اوْل گَلير باشا (باشيٌ مين كَره ووُرسان داشا، نه يازيٌليٌيديٌسه اوْل گَلير باشا). 

باغ آليٌسان، قيٌشدا آل، باغ ساتيٌسان، يايدا سات. 

باغ بئله بوْستان بئله، نه ايستيسَن گئت ائله. 

باغبان قوْجاليٌر تيكه‌ن اوُزانيٌر. 

باغدان اَريك قوُتولدو، گَليش گئديش قوُتولدو. 

باغدان داغ اوْلماز، داغدان باغ اوْلماز. 

باغليٌ قاپيٌيا خَطه گيرمه‌ز. 

باغيٌشلانماق، كيشييه ظوٍلموٍن نه اوْلدوغون قانديٌريٌر. 

بالابان چالانيٌنديٌ، آت مينه‌نين. 

بالاسيٌز قاديٌن، گَلينجيك، قاراسيٌز ايگيد، اَرينجيك. (گَلينجيك: گَلين كيمي شَن/ اَرينجيك: قاچاغان. چَكينگه‌ن)

باليٌ ، بارماغيٌ اوُزون يوْخ، بوُيروقلو يئيه‌ر. (بوُيروقلو: قيسمَتي اوْلان). 

باليٌغ باليٌغيٌ توُتماسايديٌ، باليٌغ دَنيزي توُتارديٌ.

باليٌق سوُدا، گوًزوٍ ديٌشدا (: بيله‌ن نَرسَني بيلمه‌زده‌ن گَلمه‌ك). 
باليٌن تَكيني يه، سوٍتوٍن اوٍزوٍنوٍ. 

بايرام آشيٌ، قارا، قارشيٌ.

بَسله قارغانيٌ، اوْيسون گوًزوٍنوٍ. 

بَلا، گَليره‌م ـ گَلديم دئمه‌ز. 

بَلاسيٌ باليٌنا دَيمه‌ز. 

بَلَدچيسي قارغا اوْلانيٌن، روُزوسو پوْخ اوْلار. 

بَللي دوٍشمان، گيزلين دوْسدان ياخشيٌديٌر. 

بوُ ايل ايزي، گَله‌ن‌ايل، اوًزوٍ. 

بوُ بئشيكده‌ن نه باشلار چيٌخديٌ. 

بوُ بير دييارديٌكي ـ قوُش گَلير قاناد توًكوٍر، قاتيٌر گَلير، ديٌرناق توًكوٍر. 

بوُ دوٍنيا باشسيٌز بير دوٍنياديٌ، بوُنا باش قوْيماق ايسده‌سَن، آياقلاريٌن يئرده‌ن اوٍزوٍله‌ر. 

بوُ دوٍنيا، اوُغراقييميش، يوْل اوٍزه‌رينده. (اوُغراق: دوُراق). 

بوُ دوٍزگوٍنوٍده بوُ دوٍزه‌نلري پوْز، كي دوُرماز گوٍنبه‌ز اوٍسده آتيٌنجا قوْز. 

بوُ گوٍنله‌رين قيٌزلاريٌ، كه‌بين كَسه‌ن اوًزله‌ري. 

بوُ گوٍنه قاليٌب نئجه اوًلمه‌يه‌يديم، جيهاندا مَن كاشكي اوْلمايايدٌم، كي دورولوٍ بَلالار مَنيم باشيٌما، يازيٌلمايايديٌ، دوْلمادان ياشيٌما. 

بوُ مثَل ائيقوٍ (گوًزه‌ل) مثَلدير بيرليگه، بيريكه‌نله‌ر گيردي كيرتوٍ (حقيقی) ديرليغه. 

بوُدالا, قاديٌنيٌن ناللار، عاغيٌلليٌ آتيٌن. 

بوُرون، ساسيٌق اييده‌ن اوًتوٍر كَسيلمه‌ز. 

بوُيروق اوْلسا يوْنقار (اوْنغسار) سَنين ايشين. (يوْنقار: اوْنغسار. دوٍزه‌له‌ر). 

بوُينوزلو اوْلماقدانسا، باشقالاريٌنا بوُينوز قوْي. 

بوُغا يوْخدو، دانا بَي. 

بوُغدا قاتيٌندا، سارقاچ سوُلانيٌر. (بوُغدا سوُوانديٌقدا، اوْت آلاغدا اوْنونلا سوُواريٌليٌر.)

بوُغدا يانيٌندا اوْتدا سوُلانيٌر. 

بوُلارا حَق قوْيوپتور بوُ ياساغيٌ، كي يئرلي يئرينه باسسيٌن آياغيٌ. 

بوُلماديٌغيٌن، اوْلماديٌغيٌن نه‌يه سئوينمه. 

بوُلوت آغلار، چيمه‌ن گوٍله‌ر. 

بوُلوت كيمي آخار ياشيٌ، يوْنغولماز باغريٌميٌن باشيٌ. (يوْنغولماز: دوٍزه‌لمه‌ز). 

بوُلوت گوًره‌ن بالا، ياغيٌش اوُمسونور. (اوُمسونور: گوٍدوٍر). 

بوُز اوٍسته, بينا توُتماز. 

بوٍز اوٍسته ياز، يازيٌ يازار. 

بوُز اوٍسده بينا سالسان، گوٍنه گئده‌ر، داغ اوٍسته بينا سالسان، يئله گئده‌ر. 

بوُزا اينانما، اوْنا دايانما. 

بوُزا سوٍيه‌نمه (سوًيكه‌نمه). ياغا (دوٍشمانا) سيٌغيٌنما. 

بوُزدان داياغ اوْلماز. 

بوُزدان سوُ داملار. 

بوْرج آلان آغلار گَله‌ر، گوٍله‌ر گئده‌ر. 

بوْرج گوٍله ـ گوٍله گئده‌ر، آغلايا ـ آغلايا گَله‌ر. 

بوْرج، وئرمه‌كله. يوْل، يئريمه‌كله بيته‌ر. 

بوْرجلونون اوٍزوٍ قارا، آجليٌغيٌن گوًزوٍ قارا. 

بوْش بوْشونا يئل اوْلماز، بَسله‌مه‌سَن ائل اوْلماز. 

بوْش چوُوال، آياقدا دوُرماز. 

بوْش قازان، قايناماز. 

بوْش قاشيٌق آغيٌز ييٌرتار، بوْش سوًز قوُلاق. 

بوْش كَلّه‌نين يوٍكوٍن، آياغلار چَكه‌ر. 

بوْش نه‌يين، ايزي اوْلماز. (بوْش مال، باشسيٌز مال.) (باشسيٌز مال اوْرتايا دوٍشه‌ر.)      (ماليٌويٌ باشسيٌز قوْيوب، بوْشا بوُراخما.) 
بوْغاز گئجه، آچار سَحَر. (بوْغاز: حاميله). 

بوْي چاتمايان يئر اوْلار، فيكير چاتماز يئر اوْلماز. 

بوْيو هوٍندوٍر، بوْينو كوٍرتوٍل، دوْنو قالبا، اَلي بالتا، گوًوده سالتا. 

بوْيوندوروغو گوًروٍنجه، اوْكوٍز جانلانيٌر. 

بوْيون اوْلون، مَن تانريٌيام. 

بوًروٍ (: قوُرد) قوْنشوُسوُن يئمه‌ز. 

بوًروٍده توْخ اوْلسون، قوْيوندا ساغ قالسيٌن. (بوًروٍ: قوُرد). 

بوًيوٍك آرزوُلار كيچيك شئيله‌ره اينسانيٌ حَسره‌ت قوْيار.  
بوًيوٍك اوْلسان يئركيمي، ده‌رين ‌اوْلسان گوًل كيمي اوْل. 

بوًيوٍك باشلار وار كي قيٌسسا عوًمروٍنده اوُزون ايزله‌ر بوُراخيٌر. 

بوًيوٍك تانريٌم، يوْلدا وئردي، يوْلقادا. 

بوًيوٍك داغا چيٌخ، يئكه يئرله‌ر گوًر. 

بوًيوٍك داغا قار ياغماديٌقجا، چيچيك داغا سيٌرا گَلمه‌ز. 

بوًيوٍكله بوًيوٍ، باشيٌن گوًيه ده‌يسين، كيچيكله كيچيل، باشيٌن يئره ده‌يسين. 

بوٍيوٍنوٍن قاريٌ، ياريٌنيٌن باريٌ.

بَک اوْلوب سئوينمه، يوْخسول اوْلوب يئرينمه. 

بَک دوًولَتسيز اوْلماز، دوًولَت چوْماقسيٌز اوْلماز. 

بَک، ايسته‌يين گئيه‌ر، يوْخسول، تاپديٌغيٌن. 

بَک، تانيٌشا ـ قوْهوُما، آل ـ وئر، دوْستلوغا باخماز. 

بَک، توْخلوغوندان آجيٌيار، يوْخسول، آجليٌغيٌندان (آجيٌيار).
بَگچه اوْلان بَگ‌لييه يئتسين، بَيليگي اوْلان تانريٌيا يئتسين. 

بَگ‌لَر چوْماقلا گَزه‌ر، قوُللاريٌن يازيٌغيٌن كئچه‌ر. 

بَگي آتدان ائندير، بَگ قاليٌر، گَده‌ني آتا ميندير، اوًزوٍن بَگ سانيٌر. 

بَگين آتيٌن آل، يوْخسولون قيٌزيٌن. 

بيتمه‌يينجه، چيٌخماز.  

بيته ـ بيته بيته‌ن بيته‌ر: يازا ـ يازا يازيٌچيٌ يازار اوْلور. 

بيتيكده يازيٌلان، قازيٌلار بير گوٍن. 

بيچيلميش تاخيٌل، اوْراق پاسلادار، قوُرتولموش دوًيوٍش، ايگيد خاملادار. 

بيري آج اوْلا اوًله‌سي، بيري توْخ اوْلا اوًله‌سي، قييامه‌تده اوْندا قوْپاسی. 

بير آدام كوًرپوٍ سالار، مين آدام كئچه‌ر، بير آدام قوُيو قازار، مينله‌ر سوُيون ايچه‌ر. 

بير آداميٌن قازديٌغيٌ قوُيو، مينله‌رين سوُ ايله دوْيويور. 

بير آغاج كوًلگه‌سينده، يوٍز قوْيون ياتار. 

بير آغيٌزدان چيٌخار، مين ديله ياييٌلار. 

بير اَل اَكه‌ر، ايكي اَل بيچه‌ر. 

بير اَللَه ووُرور، بير اَللَه توُتور.

بير اَلين گوٍجوٍ چوْخدو، قاليٌب كيم ووُرا، هاردا ووُرا، نئجه ووُرا. 

بير اَلينده اوْد اوْلسا، بير اَلينده سوُ اوْلسون. 

بير آلمانيٌن قوُردو، بير آنبار آلما چوٍروٍدوٍر. 

بير اوْلمادان، يوْخدو ميلله‌ت. ايش اوْلمازسا، هَر شئي ذيلله‌ت. 

بير ايت هوٍرمه‌گيله‌ن، بير كَروان گئري دوًنمه‌ز. 

بير ايل اوْغورلوق ائده‌ن، مين ايل قاضيٌليٌق ائده‌ر. 

بير باش مين آرچيٌن (كامان) توُتدو، بير آرچيٌن ايكي باش توُتماديٌ. 

بير باشا، بيرده‌ن آرتيٌق بوًرك، باش آغريٌدار. 

بير باشلاماييٌنجا، قوُرتولماز. 

بير بوُلاقدان عوُممان يارانار. 

بير بيله‌نين بيلديي، مين قانمازيٌن، بيلديينده‌ن چوْخدو. 

بير چوًره‌ك، دوْققوز آج، اوْردا دوُرما، اوْردان قاچ. 

بير چوًره‌يين، هَم آجيٌيام، هَم توْخو. 

بير چيچه‌كله ياراماز ياز. 

بير چيٌراق ايٌشيٌغيٌنا يوٍزله‌ر اوْتورور. 

بير داشدان دوُوار اوْلماز، بير قوْيوندان سوٍروٍ. 

بير ساليٌ يئته‌ر بيله‌نه، چوْماق نه‌دير كوٍركوٍ گئيه‌نه. 

بير سوٍروٍيه، بير قوُرد يئته‌ر (بَسدي). 
بير قاديٌنيٌن حيله‌سي، قيٌرخ ائششه‌يه يوٍك اوْلار. 

بير قارغا ايله، قيٌش گَلمه‌ز. 

بير قاريٌش ياخشٌليٌغي، بير چيمديك يامانليٌق پوْزار. 

بير قوْرخاق، بير اوْردونو پوْزار. 

بير كوٍنده‌يه دوًزه‌ن، قالانيٌنا دوًزه‌ر. 

بير گوًرمه‌ك، مين ائشيدي باسار. 

بير ميٌخ، بير ناليٌ،بير نال، بير آتيٌ، بير آت، بير اَري، بير اَر، بير ائلي قوُتارار. 

بيربيريزه ياغيٌقماييٌن، ياخيٌنيٌن. (ـ ياغيٌقاق: يالتانماق. ـ ياخيٌنماق: يانماق). 

بيرييه آجيٌقلانيٌب، دوْنون ياخما. 

بيري اوْرتاديٌ، ساغدا كَسير، سوْلدا. 

بيري ايتدي، بيري بيتدي. 

بيري بوْشونا چَنه چالار، بيري سوًيله‌مه‌ده‌ن ايشين ياپار. 

بيري چاغيييردي  :مــــــــوٍر  بـــــــــــــه ه ه . -او بيري دييه‌ركي:  اوْغوُل موٍرَببه‌نين اوُزونو وار. آمّا بوُ اوٍزوٍنــلــوقـــدادا  يوْخ.!! 

بيري دوْغوم، بيري اوًلوٍم، بو ايكي دوٍنيادا قاچيٌلماز اوْلور. آدام سَلاميٌن وئره ـ وئرمه‌يه‌سه‌ن، كوًچوٍپ گئده‌ر، سَنه نه اوْلور. 

بيري گَزير، بيري يازيٌر. 

بيري وار قيٌليٌشدان قان سيلير، بيري وار قيٌليٌشلا قان سئلير (توًكوٍر). 

بيري يييه‌ر، بيري باخار، قييامَت اوْندا قوْپار. 

بير ياليٌنجاغيٌ، مين كيشي سوْياماز. 

بيريسي توْخماق، بيريسي چوٍي، بيريسين آلدا بيريسين دوًغ. (چوٍی: ميٌخ) 

بيريسي كوًرپوٍ سالار، مين بيري كئچه‌ر. 

بيرينين آديٌ وار، بيرينين داديٌ. 

بيز اوْندان، يوْغورت اوُماريٌز، اوْ بيزده‌ن آيران. 

بيلدييين بير دوْققوُز، بيلمه‌دييين دوْقسان دوْققوز. 

بيلدييين سيٌغسا چاناغا، بيلمه‌دييين سيٌغماز قازانا. 

بيليره‌م دئدين، ديلله‌ندين، بيلمه‌م دئدين، دينله‌ندين. (ديلله‌نمه‌ك: دانيٌشيٌغا توُتولماق). 
بيلله‌م  دئدين توُتولدون، بيلمه‌م دئدين قوُرتولدون. 

بيلمه‌دييين ايشله‌يه‌ن بوٍكه دوٍشه‌ر (پوْخا: ته‌له). 

بيلمه‌سه‌ده، چوْخ دانيٌشيٌر، توْخ كيمي. 

بيلمه‌ييب گئده‌نده‌نسه، بيليب دوُران يئي (: ياخجيٌ)

بيلميره‌م، باش آغريٌدماز. 

بيلميييب گئده‌نده‌نسه، بيليب ييٌخيٌلان يئي (: ياخجيٌ). 

بيله‌ره‌ك يانان، آغلاماسيٌن. 

بيله‌كده‌نده وار، اوٍره‌كده‌نده. 

بيله‌كلي اوْلدوغوندان، بيليكلي اوْل. 

بيله‌ليك، ائلين گوٍجوٍدوٍر. 

بيله‌ن اوْلدا، بيرينده‌ن سوْر. 

بيله‌ن ايشلير، دينه‌ن ديشلير. 

بيله‌ن سوًيله‌مير، سوًيله‌يه‌ن بيلمير. 

بيله‌يي زوْر، بيريني ييٌخار، بيليمي اوْلان، مينيني. 

بيله‌گين اوْن اوْلونجا، بيليگين بير اوْلسون. 

بيله‌يين وارسا، بيليك‌سيز قالما: گوٍجوٍن (چيٌخار. قابيله‌يَت گوٍجوٍن) وارسا بيليك قازان. 

بيليك، كيشي آرا اوٍلوٍكلوٍ. (بيليك، عيليم ميلله‌ت آراسيٌندا بوًلونموٍش.)

بيليك‌ليگين (بيليك‌ليگه) اوُلوغلوغا دَغديم (چاتديٌم). 

بيلوًو تيكانيٌ ايتيتمه‌ز. (بيلوً: بيلوً داشيٌ). 
C

جالانان دوْلو قاييٌدماز،.

جان آغريٌسا كوْر گوًزوٍنده‌ن ياش چيٌخار.

جان چيٌخماييٌنجا، خوُي چيٌخماز.

جاندان قوْنشوُيا پاي اوْلماز.

جانليٌ تَبريزيم، دوُمانليٌ دَنيزيم. 

جانيٌ اوًلمه‌ز كيمسه‌كي، تاپدي اوْنو.

جانيٌم ـ جانيٌم دئديله‌ر، واريٌم ـ يوْخوم يئديله‌ر.

جاهيل اوًزوٍ ايله دوٍشمانديٌر، باشقاسيٌ ايله نئجه دوْست اوْلور. 

جاهيل ديريله‌رين اوًلوٍسوٍدوٍ. 

جاهيلده سوًز اَيله‌نمه‌ز، گوٍنبه‌زده قوْز. 

جَهره اَغيره‌ر، هوًره‌گه گوًره‌ر. 

جوٍتجوٍ ياغيٌش ايسته‌ر، يوْلچو قوُراقليٌق.

جوْجوغون توْخو قوْناغيٌن آجيٌندان يئغدير.

جَويزله چيٌنار، بير ياشاديٌ، مين ياشاديٌ. 

جيب پاراسيٌز، ائو دينجسيز اوْلماسيٌن. 

جينه پاپاق تيكير، شئيطانا باشماق. 

جيهان خالقيٌ سَني گوًرمه‌يه آشيٌق، سانيٌمدا اوٍزوٍن گوًيچه‌ك ياراشيٌق. 

جيهاندا هَر كيشي اوْيون اوُتاماز، آتا يئرين هَر كيشي توُتاماز.

Ç

چاپسا توُتونور، چالسا بيلينير. 

چاتلاق اوْلسا، سوُ ايچينده‌ن بَلگوٍروٍر. (هَر نه‌يين دئشييي، سوُ ايچينده بَلله‌نير.)

چاتيٌق قاشيٌن سوْيوق سوُيوندان، اوًز ايٌليٌق سوُيون يئغدير (چاتيٌق قاش: قاشقاخليٌ. ـ يئغ: ياخشيٌ). 
چاخسا توٍتوٍنوٍر( توٍستوٍلَنير)، چالسا بيلينوٍر. 

چاخشاق اوٍزره اوْت بيتمه‌ز، چاغرا (كئچه‌ل) ايله اوُت اوْلماز. (اوُت: اوٍز. حَيا).

چاخماق مَنده‌ن، قوْو سَنده‌‌ن.

چاريٌق تاپان، دوْلاغيٌندا تاپار. (چاريٌق تاپان، دوْلاغيٌن تاپار).

چاشقيٌن اوْلدون باييٌلديٌن، داشقيٌن اوْلدون آسيٌلديٌن.

چاشمايان آتيٌجيٌ اوْلماز، يانيٌلمايان بيليجی.

چاغريٌلان يئرده بيت، چاغريٌلمايان يئرده‌ن ايت. 

چاغريٌلان يئره آر ائتمه، چاغيٌرلمايان يئري دار ائتمه. 

چاغريٌلان يئره اَرينمه، چاغيٌرلمايان يئرده گوًروٍنمه. 

چاغريٌلان يئره گئتمه‌ييب آر ائتمه   (چاغيٌرغان يئرگه بارماييٌب آر ائتمه). 

چاغريٌلان يئره وار، چاغريٌلمايان يئرده نه‌يين وار. 

چاغريٌلمايان يئره، پيشيكله ايت گئده‌ر. 

چاغسيٌز چيچه‌ك آچيٌلماز.

چاغريٌلان يئرده‌ن قالما، چاغريٌلمايان يئرده قالما. 

چاغيٌرغان يئره گئدمه‌ييب آر ائتمه، چاغيٌرماغان يئره گئديب يئري دار ائتمه. 

چالان چوْخدو، اوْينايان يوْخدو. 

چالقيٌنيٌ چالانا، سوًزوٍ دانيٌشانا، ايشي بيله‌نه، يوْلو گئده‌نه، آتيٌ سوٍره‌نه، ماليٌ آلانا، قيٌزيٌ سئوه‌نه، بيچيني اَكه‌نه وئر دئييپله‌ر.

چاليٌش ايسته‌ييوي آماجيٌويٌ گوًروٍب بيله‌سَن. اوْيكوُووُ دوُيغوُووُ فيكريوي اوْنا توُشلا، جالا. گوًروٍنمه‌ييب كي كيشي اوًزوٍن گوًروٍنمه‌دييي شئيه چاتديٌرا، يادا كيشي تانيٌماديٌغي شئيي ايسته‌ييه. 

چاليٌش قيٌزيٌ اوُجوز آل. 

چاليٌشانيٌن چوًره‌يي دادليٌ، اَرينجه‌يين جانيٌ.

چاليٌشقانيٌن بيري ايكي اوْلسا، اَرينجه‌يين ايكيسي بير اوْلار. 

چاليٌشما آتاديٌر، يئر آناديٌر. 

چاليٌشمان ائكيز اوْلسا، بَيليگين سئكيز اوْلار. (ايكييه چاليٌشسان واريٌن سَككيز اوْلار). 

چاليٌنديٌقجا تيكيلدي، داديٌنديٌقجا بيتيندي، قيٌريٌلديٌقجا دوٍزوٍلدوٍ، دوٍزه‌ن قالميٌر دوٍزمه‌‌يه، تابيٌم يوْخدوٍر دوًزمه‌يه. 

چاليٌنماسا تيكيلمه‌ز، داديٌنماسا بيتيلمه‌ز.

چاموُردان چيٌخديٌق، پالچيٌغا باتديٌق.

چاي بير اوْلار، چئشمه مين. 

چَك ايكي عالَم پاييٌندان سَن كوًنوٍل، كئچ ايكيده‌ن بير اوٍچوٍ اوْل كيرتوٍ قوُل. (کيرتوٍ: حقيقی)
چَكينمه‌ك، اَغري يوْلون، دوٍزه اوْلان بوْرجودو. 

چوْبان باخديٌغيٌن، كَندلي اَكدييين يئيه‌ر. 

چوْبان داياغيٌ ايله، گَلين دوُواغيٌ ايله. 

چوْبانا داياق، گَلينه دوُواق وئر. 

چوْبانا وئرمه قيٌزيٌ، يا قوْيون گوٍتدوٍره‌ر يا قوُزو. 

چوْبانا ياناش، آجيٌقميٌسان، كاروانا قوْشول، يوْرولموُسان. 

چوْبانسيٌز سوٍروٍ، يوْلو آزار. 

چوْبانسيٌز قوْيونو قوُرد يئيه‌ر. 

چوْبانيٌ  اوًزوٍنده‌ن اوْلانيٌن، قوْيونو ديشي دوْغار. 

چوْبانيٌن كوًنلوٍ اوْلسا، تَكه‌ده‌ن سوٍد ساغار. (تَكه‌ده‌ن اَركه‌ك). 

چوْخ ائشيده‌نده‌ن، بير گوًره‌ن ياخشيٌ. 

چوْخ آراياندان، چوْخ سوْران يئيدير. 

چوْخ اَلي ايشده گوًر، آز اَلي آشدا گوًر. 

چوْخ اوْلسا قوْز، كوْوسوُز (چوٍروٍكسوٍز) اوْلماز. 

چوْخ بيلَن، چوْخ يانيٌليٌر. 

چوْخ توًو ائده‌ن، گئروٍ سيٌرار. 

چوْخ داشار، آز دوْلار، آز داشسا، چوْخ دوْلابيلمه‌ز. 

چوْخ داشيٌيان ائششه‌يين پالانيٌ، ييٌرتيٌق اوْلار. 

چوْخ دانيٌشنان، آزغيٌن بوًيوٍيه‌ر. 

چوْخ دانيٌشيٌب ايش گوًرمه‌مه‌كده‌نسه، سوُسوپ ايشله‌مه‌ك ياخشي. 

چوْخ ساواشان روٍشوه‌ت وئره‌ر. 

چوْخ گوُرلايان بوُلوُت، آز وئرير ياغيٌش. 

چوْخ گوُرولدايان بوُلوتدان، ياغيٌش اوُمما. 

چوْخ گوُرولدويان بوُلتلار، آز وئره‌ر بارلار. 

چوْخ يئمه‌كده اوُغور يوْخ، آز يئمه‌كده اوًلوٍم يوْخ. 

چوْخ يئييرسَن اوُغرو يوْخ، آز يئييرسَن كئيفي چوْخ. 

چوْخ يئييرسَن ياشاتميٌر، آز يئييرسَن ياراتميٌر. 

چوْخ ياش اوْلما ـ سيٌخيٌلارسان، چوْخدا قوُرو اوْلما قيٌريٌلارسان. 

چوْخوُن اوُمان آزدان قالان. 

چوْلاق كوْرا باخيٌب شوٍكر ائده‌ر. 

چوْماخسيٌز، بَيليك اوْلماز، بَيليٌق چوْماقسيٌز اوْلماز، داش، اوْلماسا، داغ اوْلماز. 

چوْوانيٌن قوُدوُسودو، داغيٌ داغ اوٍسده‌ن كئچه‌ر. 

چوُبوق توُتدوغون يئرده‌ن يوْخ، اَيريله‌ن يئرده‌ن قيٌريٌلار. 

چوُبوق، ياشلا اَغيلير. 

چوُواليٌن بوْشو، ديك دوُرماز، عاغليٌ اوْلان، تَك دوُرماز. 

چوٍ تان يئري باشلاديٌ آغارا، ياراديٌ سئچيلمه‌يه آغدان قارا. 

کوٍچوٍك ايت اوْلور، ايت قارت اوْلور. 

چوٍروٍك باغلاوانيٌن، كوْر آليٌجيٌسيٌ اوْلار. 

کيچيک نَرديوان، اوُجا دام، چوٍروٍك ايپ، ده‌رين قوُيو. 

کوٍچوٍك هوٍره ـ هوٍره، ايت اوْلار. 

چوٍروٍك تاختا چوٍو توُتماز، ده‌ليك تاوا، ياغ توُتماز. 

چوٍروٍك تاختا ميٌخ توُتماز. 

چوًره‌ك آغاجيٌن اَلينده اوْلسون، چوًره‌يين آغاج باشيٌندا اوْلماسيٌن. 

چوًره‌ك نه قَده‌ر شيشه‌ده، خَميرده‌ن قاچاغيٌ يوْخ. 

چوًره‌كسيز اوْل، اوٍره‌كسيز يوْخ. 

چوًره‌يه قوُرو دئيير، آيرانا دوُرو دئيير. 

چوًره‌يي قوُرودور، آيرانيٌ دوُرو. 

چوًره‌يين آغاجيٌ وار، آغاجيٌندا چوًره‌يي وار. 

چوًره‌يين وار، ايشين ايشدير، چوًره‌يين يوْخسا، اوًزوٍ بير ايشدير. 

چوًزوٍلمه‌ده‌ن دوُرولماز، بيلينمه‌ده‌ن دوٍزوٍلمه‌ز. 

چوًكه‌ني باسماق اوْلماز، دوٍشمان اوْياق، ياتماق اوْلماز. 

چوًل‌بَره‌ني يئل پوْزار، ائل ايچيني سوًز پوْزار. 

چوًلمه‌ك پيشيرير، سوٍفره، سوٍفره اَريدير. 

چوًلمه‌ك مين گوٍن سيٌنماز، بير گوٍن سيٌنار. 

چوًلمه‌كده پيشير قاپاخدا سييير. 

چوًلمه‌يي ياپان، قوُلپون دا تاخار. 

چوًلمه‌ك دوُواغيٌينان، اَره‌كَك سيٌناريٌينان. (سيٌنار: تجروٍبه) 

چيٌخارسان گوًزوٍندوٍ، توٍپوٍرسَن اوٍزوٍندوٍ.

چيركين اوًزوٍن گيزله‌دي، گوًزه‌ل آشگارا (آچيٌقارا) گَزير. 

چيركين اوْلسون قيٌز اوْلسون، اَغري اوْلسون يوْل اوْلسون. 

چيركين بوٍروٍنه‌ر، گوًزه‌ل گوًروٍنه‌ر.

چين سوًزوٍن دئيه‌ن، قوُرتولور، سوًزوٍن چينين دئيه‌ن، توُتولور. 

چين‌اَر، اوْلدوغون دئيه‌ر. (چين اَر: دوْغروكيشي).

چينين سوًزوٍ، سوًزوٍن چيني: گئرچه‌يين سوًزوٍ، سوًزوٍن گئرچه‌يي. 

چيي اوُنون ييٌلپيٌشماسيٌ، چيلينده‌ندير (اوُنون ياپيٌشماسيٌ، شئهينده‌ن، ياشيٌندانديٌر). 
D
دابباخ سئودييي ده‌رييي، داشدان داشا ووُرار. 

دادانميٌش دوُزا، گَلير بيزه. 

دادماق ياشامدانديٌ، دوْيماق اوًلوٍمده‌ن. 

دادليٌ سوًز، جان آرزيٌسيٌ، آجيٌ سوًز، باش آغريٌسيٌ. 

دار بوًرك باشيٌ سيٌخار، پيس آرواد اوٍره‌يي. 

دار گئيمه‌يه‌ن، گئن گئيمه‌ز، گئن گئيمه‌يه‌ن، هئچ گئيمه‌ز. 

دارتيٌلماسا، بَركينمه‌ز. 

دارتيٌن دارتان اوُتانماز: واريٌن وئره‌ن اوُتانماز. 

داش آتان بَللي، باش توُتان بَللي، بوُردا سَن نه‌چيسَن. 

داش آتاندا اوًزله‌ري، باش توُتان اوًزله‌ري. 

داش آتيٌب، باشيٌن توُتماق. 

داش اوٍسده اَكين بيتمه‌ز. 

داش داشيٌنان، ـ دوْغان دوْغانلا، ـ سيٌرچا سيٌرچاينان، ـ سَرچه سَرچه‌ينه‌ن اوْلسا، نه بيري سيٌنيٌر ـ نه‌ده بيري قيٌريٌليٌر، ـ نه اينجيييب اوٍلكوٍر، ـ نه‌ده اوٍشه‌نوٍر (اوْغوُلور). 

داش داغا گوٍوه‌نه‌ر، ايييد اوٍره‌يه. 

داش، بير يئرده قالسا گوًوه‌ره‌ر. 

داش، داشا سوًيكه‌نير دوُوار اوْلور.

داش، داشيٌ سيٌنديٌرار. 

داشدا گَره‌ك، باشدا گَره‌ك. 

داشديٌ ـ آشديٌ ـ باشديٌ ـ اوٍچوٍ سئودالاشديٌ. 

داشقا (آرابا) چوًنه‌نده يوْل گوًسته‌ره‌ن چوْخ اوْلور. 

داشقا ايله دوْوشان توُتولماز. 

داشقاسيٌنيٌ آت چَكه‌ر، كوًلگه‌سيني ايت چَكه‌‌ر. 

داشقيٌنليٌغيٌن سوْنو، شاشقيٌنليٌق‌ديٌر. 

داشيٌ ايٌسروُماسا، اوًپموٍش گَره‌ك: داشا ديشين باتمازسا، اوًپمه‌ليسَن. 

داشيٌ ايٌسيٌرانمايان (ديشله‌يه‌نمه‌يه‌ن) اوًپسوٍن گَره‌ك. 

داشيٌن باش قيٌرماسيٌ، باشيٌن بوْشلوُقوندان، داشيٌن توْخلوُغوندانديٌر. 

داغ آغماسا، ده‌ره دوْلماز. (داغ اوُچماسا، ده‌ره دوْلماز). 

داغ باشيٌندا يئل ده‌غير، گوًزه‌للَره سوًز گَلير. 

داغ سيٌنقيٌريٌنا يئل ده‌غير. ايگيد باشا موُنق ده‌غير. 

داغ نه قَده‌ر يوٍكسه‌ك اوْلسادا، يوْل، اوٍسدوٍنده‌ن آشار. 

داغا قالديٌريٌب، داغيٌن باسيٌر. 

داغدان آرخاسيٌ اوْلانيٌن، داشدان اوٍره‌يي اوْلار. 

داغدان هئي گوًتوٍروٍب دئسَن‌كي «چوْخدور»، بيرده گوًره‌رسَن كي داغ اوًزوٍ يوْخدو. 

داغلاردان بوًيوٍك، داغلارديٌ. 

داغليٌ يئر بوُلاخسيٌز، سوُلو يئر قاميٌش‌سيٌز اوْلماز. 

داغيٌ اوْغروقون اَغمه‌ز، دَنيزي قاييٌغيٌن بوٍكمه‌ز.(كامانلا داغ توُتولماز، قاييٌقلا دَنيز بوٍكوٍلمه‌ز (باغلانماز).)
داغيٌ داشدان، كيشيني باشدان تانيٌ. 

داغيٌن اوُجا اوْلدوُغون گوًرمه‌يه‌ن، اوًز اوُجاليٌغيٌن اَلده ائده‌ر. 

داغيٌن گوًزه‌للييي داشيٌنان، آداميٌن گوًزه‌للييي باشيٌنان. (داغيٌن كوٍركي (گوًزه‌للييي) داشيٌنان، آداميٌن كوٍركي باشيٌنان). 

داغيٌن هوٍندوٍرلوٍيوٍن گوًره‌ن، ده‌ره‌نين ده‌رينلييينده‌ن سوًز آچار (خَبَر وئره‌ر). 
داغيٌن هوٍندوٍرلوٍيوٍن يوْخ، ده‌ره‌نين ده‌رينلييين گوًر. 

داغيٌنا گوًره قاريٌ وار، باغيٌنا گوًره باريٌ. 

داما ـ داما گوًل اوْلور، آخا ـ آخا سئل. 

دامار ـ دامار، داشيٌ ده‌له‌ر. 

دامجيٌ، دامار، داش دئشه‌ر. 

دامجيٌنيٌ سوُدان، بوُلاغيٌ چايدان قوْرويان تانريٌيا گوٍوه‌ن. 

دانلاماييٌن هَر كي عاشقا اوُيا، دئييپله‌ر سئوگي، كيليمي سوُيا بوراخار. 

دانيٌشان داغيٌ آشديٌ، دانيٌشمايان يوْلو چاشديٌ. 

دانيٌشيٌرسان ديليوه، يئييرسَن اَليوه يييه (يييه‌له‌ن). 

دانيٌشيٌقچيٌن يوْخ‌ايسه بوًركوٍن يانا قوْي. 

داها اوْلماز اوًنده‌ن آشناليٌق، ياراكلارسيٌن نئچه يئرده‌ن جوٍداليٌق. 

داواليٌ ائوده قازان قايناماز. 

دئديله‌رسه باش گَتير، سَن بوًرك آپار. 

دئشيغينه سيٌغميٌر سيٌچان، قوُيروغا باغليٌر سوْغان. 

دئشيك سوُدا بَلگوٍروٍر. 

دئشيك هاردا، سيٌچان اوْردا.

دئمه يوْل اوُسده گوْر قازانلار وار، دئ: ـ يوْل اوُسده قازيٌقلار وار. 

دئمه‌يي مَنده‌ن، يوْزماغيٌ سَنده‌ن. 

دئميشله‌ر ياخجيٌليٌق ائديپ سوُيا سال، يارامازدان ياخجيٌليٌق اوًغوٍتوٍن آل. (دئميشله‌ر ائيلوٍغ ائديپ سوُيا سال، يارامازدان ائيوٍلوٍك اوًغوٍتوٍن آل). 

 دئورانيٌن ايشيني گوًر، آسلانيٌ آج، توٍلكوٍسوٍ توْخ. 

دئوله‌ت اوُسلونون نوًكه‌ريدير، ياوانيٌن آغاسيٌ. (اوُسلون: عاغيٌللي). 
دئوله‌تله‌ر ديك گَليب، يان گئده‌ر.

دئوله‌تين قوْرومايان، ائلينين گوٍنوٍنه قالار. 

دئيه‌نده‌ن بير اوُمارلار، دينله‌يه‌نده‌ن ايكي. 

دئييپله‌ر «دوٍز» گئده‌ن «دوُزاغا»دا دوٍشه‌ر «دوُزلاغا»دا. 

دئييركي ده‌لييه‌م ده‌له‌جه‌م. (: ده‌له‌جييه‌م)
دئييلله‌ر بَلانيٌن مين قاپيٌسيٌ وار، خئيرين (اوُغورون) بير. سَن مين بير قاپيٌني آچيٌق قوْي، اوُغور اوًز قاپيٌسيٌندا گَله‌ر. 

دئييله‌ن سوًز، آتيٌلان اوْخا بَنزه‌ر.

دئييله‌ن سيرّي بيري دييه‌ر، ميني باسديٌرار، اوْن ميني آچار. 

دئيينگه‌ن دينه بيلمه‌ز، دينمه‌سه دوًزه بيلمه‌ز. 

دَنيز قاخميٌش‌ايسه، آرتيٌق گَلير اوْ، اينميش‌ايسه، اَكسيك گَلير اوْ. 

دَنيز قايناشسا آرتيٌق گَلير اوْ، اينميش‌ايسه، اَكسيك گَله‌ر اوْ. 

دَنيز کيٌريٌندا، چاي قيٌراغيٌندا قوُيو قازمازلار. 

دَنيزي كئچيپ، چايدا بوْغولدو. 

دَنيزين ده‌رينليين سوُدان يوْخ، داغدان سوْروُش، تَپه‌نين نه اوْلدوُغون دَره‌ده‌ن يوْخ  داغدان. 

ده‌رد آغلادار، عِشق سوًيله‌ده‌ر. 

ده‌رد چَكه‌نيندي، سئوگي سئوه‌نين. 

ده‌ردي اوْلان دارتيٌليٌر، دارتيٌلماسا آرتيٌريٌر. 

ده‌ردين گيزله‌ده‌ن آدام آغريٌدان ائييكمه‌ميش (دوٍزه‌لمه‌ميش). 
ده‌رزي «تيكه‌نه» يوْخ، بيچه‌نه دئميشله‌ر. 

ده‌رزي اوًز سوًكوٍيوٍن تيكه‌نمه‌ز. 

ده‌رسَن, بيچه‌رسَن. 

ده‌ره اوْلمادان چاي اوْلماز، آخار اوْلمادان آرخ اوْلماز، ائلين اوْلمادان باي اوْلماز، گوٍنَش اوْلمادان آي اوْلماز. 

ده‌ريا يانيٌندا قوُيو قازما. 

ده‌ريادا باليٌق، گوًيده‌ قوُش، مئشه‌ده آييٌ‌نيٌن ده‌ريسي ساتيٌلماز. 

ده‌رين سوُ بوُلانماز. 

ده‌رين قازما قوُيو آيروُق اوٍچوٍن، ايچينده, سَن ياتيٌرسان بيري گوٍن. 

ده‌رييه يئنيب بيرين ووُرماكدان، ده‌يه‌نه‌ك يئييب تَپه‌يه چيْخ. 

ده‌غيرمانيٌن قوُرراسيٌ، خَرمه‌نده يوْخ هوٍرراسيٌ. 

ده‌غيرماندا دوْغان سيچان، گوًي كوٍكرئسينده‌ن (گوٍرلئمئسيندئن) قوْرخماز. 

ده‌گيرمانا گئدير، نه ده‌ني وار، نه چوُواليٌ. 

ده‌گيرماندان كوٍسه‌ن، چوُواليٌن بوْش آپارار. 

ده‌لي (آبدال) توْيدان، اوُشاغ اوْيوندان دوْيماز. 

ده‌لي «بيزده‌ن» گئن دوُرماز، «بيز» تاپماسا، ديش دوُرماز. 

ده‌لي داشيٌر، عاغيٌللي آشيٌر. 

ده‌ليك تاوا ياغ توُتماز، چوٍروٍك تاخدا ميٌخ توُتماز. 

ده‌ليك قوُلاق نه ائشيتمه‌ز؟ 

ده‌لييه باخيٌب ده‌لي اوْلما. 

ده‌لييه يئل وئر، اَلينه بئل، دوٍنيانيٌ بئلله‌سين توًكسوٍن اوْرا. 

ده‌مير ايسلانماز، ده‌لي اوُسلانماز (عاغيٌللانماز). 

ده‌ميري تازيٌندا دوًي. 

ده‌ميري ده‌ميرله يوُموشات. 

ده‌ميري دوًيه‌ن ده‌ميرچي اوْلار. 

ده‌ييرمان اوًز سَسين ائشيتمه‌ز. 

ده‌ييرمان ايكي داشليٌ، مَحه‌بّه‌ت ايكي باشليٌ. 

ده‌ييرماندا دوْغان سيٌچان، گوُرولتوُدان قوْرخماز. 

دوُران اوًكوٍز، ياتان اوًكوٍزوٍن باشيٌنا سيٌچار.

دوُران دوُرموش، گئده‌ني توُت. 

دوُرقون گوًلده، قوُرد اوْلار. 

دوُرماغيٌن كئفيني ييٌخيٌلماق اوًيره‌دير. 

دوُز ـ چوًره‌ك دئييبله‌ر، دوٍز چوًره‌ك يئييبله‌ر. 

دوُزون يئييب دوُزلوغون اوْغما. (: اوُشاتما. سيٌنديٌرما). 

دوُزا گئده‌نين، يوٍكوٍ آغيٌر اوْلار. 

دوُزاغيٌن دوُزاغيٌنا دوٍشمه دوُزاق: گوًزه‌لين تَله‌سينه دوٍشمه گوًزه‌ل. 

دوُزلوغو سيٌنديٌر، دوُزون آتما. (دوُز قابيٌن قيٌرديٌن، دوُزون آتما.) 

دوُسداغيٌن يئكه توُتان، آزادليٌق تاپار. 

دوُل آرواد يوُخودا، ايكينجي اَرين گوًره‌ر. 

دوُماندا، سوٍپوٍرگه‌ليك، ساييٌلماز. 

دوُمانليٌ داغلار، ياغيٌش‌سيٌز قالماز. 

دوٍز سَياسه‌تچي، اوُغورلو اوْغرو تاپيٌلماز.

دوٍز گوًزوٍنه‌ن گير، اَيري گوًزده‌ن چيٌخ.

دوٍز يوْلون يوْلچوُسو، آزماز.

دوٍز، اَيريني كَسه‌ر. 

دوٍز، ايش‌گَلَر، قيٌريٌلماز. 

دوٍزده دوُز آختارما. 

دوٍزگوٍ (تَغويم) ايشه گَلمه‌ز، اَسگييينجه. 

دوٍزلوٍيه، ـ بيله‌كده، بيليكده گَره‌ك. 

دوٍزلوٍيوٍن جانيٌ، اينصافديٌر. (دوٍزلوٍيوٍن جانيٌ، روُحو، اوًزوٍ اينصافديٌر). 
دوٍزلوٍيوٍن دابانيٌ توْخلوقدو.

دوٍزه دئديله‌ر نه‌ده‌ن دوٍز اوْلدوُن. دئدي: ـ اَغرييديم قالا بيلمه‌ديم. اَغرييه دئديله‌ر:  ـ نه‌ده‌ن دوٍز اوْلماديٌن. دئدي: ـ دوْغروُيدوم، اَغريليك‌لَره دوًزه بيلمه‌ديم. 

دوٍزه‌لَر سوٍنگوٍ قيٌليٌش ياراسيٌ چوْخ، دوٍزه‌لمير ديل ياراسيٌ چاره يوْخ. 

دوٍزوٍموٍن اوْرنايان (اوًلچوٍب، بيچمه‌ك)، دوًزوٍمسوٍز قالماز. 

دوٍزوٍن دوُزونا باخما، دوُزسوُز گوًردوٍن چاشما. 

دوٍشدوٍ اَره‌نله‌ر باليٌغ (ياراليٌ)، ايندي اوٍره‌ك آغريٌنيٌر.

دوٍشسه قارانليٌق گئجه، قوْنمايانيٌ قوْندوُرار، قانمايانيٌ قانديٌرار، يانمايانيٌ يانديٌرار. 
دوٍشمان آغزيٌن قاپيٌيانماسان (باغليٌيانماسان)، اوًز اَلين اوُزون اوْلسون. 

دوٍشمان اوْلدو ياييٌنيٌ ياشماق گَره‌ك، ايكي ديللي‌نوٍن ديلين كَسمه‌ك گَره‌ك.

دوٍشمان، دوٍشمان حاليٌنا قالماز. 

دوٍشمانا اوُيان، پوْخلوُغا جوُمان. 

دوٍشمانا ايٌلقار ايگيدين ياراشيٌقيٌديٌ، دوٍز سوًز، دوٍز ايلقار، اوْنون ياراقيٌديٌ. (ايٌلقارماق: حَمله ائتمه‌ك/ اوُز  (دوٍز) ايلقار: دوٍز آند/ ياراقيٌديٌر: هَربه‌سيدير. سيلاحيدير. ). 

دوٍشمانا سيٌرّ، دوْستا يالان سوًيله‌مه.  (دوٍشمانا سيرّيوي، دوْستا يالانيٌويٌ سوًيله‌مه). 

دوٍشماندان پاي اوُمان ديشسيز قالار. 

دوٍشماندان پاي اوُمانيٌن ديشي سيٌنار. 

دوٍشمانيٌ قوْوارام، دوْسدوُن داليٌندا دوُرورام. 

دوٍشمانيٌن اينگه‌لسين.

دوٍشمانيٌن داليٌندا اوْلوُنجا، ايچينده اوْل. 

دوٍشمانيٌن يوْللاريٌ كَسيلميش اوْلسوُن، گوٍجله‌ري كامانلاريٌ ياسيٌلميٌش اوْلسوُن. 

دوٍشمانيٌن، اَركه‌ك ـ ديشيسي يوْخدور.

دوٍشمَن ياخامدان توُتور، ايت اَته‌ييمده‌ن. 

دوٍشه‌نله‌ره چَله‌ب ياريٌجيٌ. (چَله‌پ: تانريٌ. حَقّ).

دوٍشه‌نله‌ره چَله‌ب ياريٌجيٌ، هاميٌ آزميٌش ايشله‌ره، اوْناريٌجيٌ. (چَله‌پ: تانريٌ. حَقّ). 

دوٍشوٍنده‌كي دوْغروُ اوْلماز، گوًردوٍيوٍن يوُخو اوْلماز. 

دوٍشوٍندوٍره‌نده باش، اوْيناداندا باش.

دوٍن قوْنشوُيا قوُجاق آچانلار، بوُ گوٍن اَل آچيٌر. 

دوٍغوٍ دوًغوٍلمه‌سه، آش اوْلماز. 

دوٍنه‌ن يوُموُرتادان چيٌخميٌش، بوُ گوٍن بيزه جيپ ـ جيپ اوًيره‌دير. 

دوٍنيا بالا دوًنسه‌ده، آلا قارغانيٌن گوًزوٍ پوْخداديٌ. 

دوٍنيا بير پَنجَره‌دير، بيري يئنه‌ر، بيري چيٌخار. 

دوٍنيا بير هوْلاديٌر، گَله‌ن گئچير، قوْنان كوًچوٍر. 

دوٍنيا داديٌمليٌغيٌميٌش، دوْيوُملوق يوْخ. 

دوٍنيادا اَن چه‌تين شئي سوًزدوٍر، آنلاماغيٌدا چه‌تين، آنلاتماغيٌدا چه‌تين. 

دوٍنيادا دينجليك سئوه‌ن، باشا گَله‌ني، خوْش گوًره‌ر. 

دوٍنيانيٌن اوُجون (سوْنون) گوًرمه‌يه‌ن بارسيٌز گَله‌ر، وارلانسادا، بارسيٌز گئده‌ر. 

دوٍنيانيٌن زوْرو، آنلاماز سوًزوٍ. 

دوٍنيايا «يالانچيٌ» دوٍنيا دئيه‌نله‌ر، يالانچيٌلاريٌن اَن اوْغره‌شيدير. 

دوٍيوٍن اَل ايله، خيٌرمان يئل ايله اوْلوُر. 

دوْدوُلا بازار، دوْسلوُغو پوْزار. 

دوْس قازان، دوٍشمه‌ني نَنه‌مده دوْغار. 

دوْس يوْلوُندا باشيٌويٌ اوْرتايا قوْي يينده‌ك يئري، يوْرغا (يئغره‌ك) آت مين، قوُش كيمي قاچ ياغوُ ايله وار قوْووُش. 

دوْست ائكيز، دوٍشمان سئكيز (سَككيز). 

دوْست اوْلسا بالتئي‌ايلن اَره، آغاج كَسيليب دوٍشه‌ر يئره. 

دوْست چوْخالسا، دوٍشمان آياغ آلتيٌندا (قاليٌر). 

دوْست سوًزوٍن دئيه‌ر، آغلادار. دوٍشمان گوٍله‌ر، سوًز دييه‌ر. 

دوْستا تاپدان، دوٍشمانا گوٍلوٍنج اوْلما.  (دوْستا: دوْسلوُغا/ تاپدان: اَزيل، آلچال). 

دوْستلا دوْستلاش، دوٍشمانا ياناش. 

دوْستوُن گوًزوٍنده يوْخ، كوًنلوٍنده اوْل. 

دوْستوُنلا دوْست اوْلدوُغونا سئوين (اوًيوٍن)، دوٍشمانيٌنلا دوْست اوْلاندان ساغيٌن (چَكين). 

دوْسدا آلقيٌش، چوْرا قارقيٌش. (چوْرا: دوٍشمانا). 

دوْسدوُم سئوينسه، دوٍشمانيٌن گوًزوٍ چيٌخار. 

دوْسدوُن اَسگيسي، آرواديٌن تازاسيٌ. 

دوْسدوُن دوْسلوغو گوٍن (قيٌن: كوْرلوُق) دوٍشه‌نده بَلله‌نير. (گوٍن: قيٌن. كوْرلوُق)

دوْستوُن كوًنلوٍ چوْخ اوْلسوُن، دوٍشمان گوًزوٍ كوْر اوْلسوُن. 

دوْستوُوا آت وئرمه، وئردينسه «ياواش گئد» دئمه (آت وئرمه‌يين نه، ياواش گئد دئمه‌يين نه؟). 
دوْسلا داغيٌ تئز آشماق اوْلار. 

دوْغرو دانيٌشانيٌن، پاپاغيٌ ييٌرتيٌق اوْلار. 

دوْغروُ يوْلون اَيريسين بيلمه‌يه‌ن دوٍزه چاتماز. 

دوْغروُلوق دوْس قالاسيٌديٌر. 

دوْغماديٌق اوْغوُلدانسا، دوْغان ياد ياخشيٌ. 

دوْغوُزون آجيٌ، داريٌدان چيٌخماز، آييٌنيٌن آجيٌ اوْيناماز. 

دوْققوُز آت بير قازيٌغا باغلانماز.

دوْلمالار: ـ

   يارپاقلاريٌ  بَنزه‌ردي ده‌رييه،

  بيريني وئرسه‌يدين قوْجا قَرييه،

 چئينييه‌ردي، يوٍز ايل باشا دوْلمالار. 

 دوْلدوُردو گوًزوٍم ياشا دوْلمالار، 

 قازان قايناماديٌ، دوْلما پيشمه‌دي،

 دوْلما قوْناقليٌغيٌ، بيزه دوٍشمه‌دي،

 هئي اوُتقوُندوق، بوْغازيٌمدان كئچمه‌دي، 

دوْلدوُردو گوًزوٍموٍ ياشا دوْلمالار،

 بَنزه‌ردي قاييٌيا داشا دوْلمالار. نَخجوٍوان.

دوْلموُش توٍفَك بيرين قوْرخوُدار، دوْلماميٌش توٍفه‌ك ايكيسين. 

دوْلو كوٍپوٍن سَسي چيٌخماز. 

دوْلوُر باده‌له‌ر اوْ بوْيدا كي دوْلماليٌديٌر، ايچيرسَن اوْ بوْيدا كي دوْلماليٌسان. 

دوْلوم آنيٌت، قوُتوُن بوُل، دوْلوُم اوُنوت، بوُلوُن بوُل. (ياراقليٌ اوْل، ياريٌق تاپ، ياراقسيٌز اوْل، قاروُق تاپ.)

دوْلون آي، بارماقلا ايمله‌نمه‌ز (گوًرسه‌تيلمه‌ز). (آي دوْلونو بارماقلا ايمله‌نمه‌ز.) 

دوْلوُنون آغزيٌ اوٍره‌يينده‌دير، ده‌لينين اوٍره‌يي آغزيٌندا. 

دوْلوُيا قوْيدوُم، آلماديٌ، بوْشا قوْيدوُم، دوْيماديٌ. 

دوْنماسادا، تيترير. 

دوْنموُشا اوْدون ياخديٌرما، آجميٌشا قازان آستيٌرما. 

دوًزه‌ن، دوًل ييٌغار. (دوًل: توُخوُم. فايدا). 
دوًزوٍموٍم ده‌ميرده‌ندي، مين يوْل اوًلدوٍروٍبله‌ر يئنه اوًلمه‌ييب. 

دوًغمه ده‌ميرسه سوْيوُق. (سوْيوُق ده‌ميري دوًغمه). 

دوًولَتلي‌نين خوْروُزوُدا يوُموتلار. (دوًولَتلي‌نين خوْروُزو بانلاردا يوُمورتلاردا!).

دَوه اوًز گَوشه‌دييين اوُدار. 

دَوه بوًيوٍك اَرسه، ماياقيٌ بوًيوٍمه‌ز. (دَوه بوًيوٍيوٍر، پوْخو يوْخ.)

دَوه سيلكينسه بير ائششه‌ك‌‌ليك يوٍك چيٌخار. 

دَوه قايادان چيٌخيٌنجا، جان تَنده‌ن چيٌخار. 

دَوه قوُلاغيٌندان آسيٌلماز.

دَوه گوًردوٍنموٍ دئسه كيمسه سانا، كوًششگين بئله دئ گوًرمه‌ديم دئ آنا. 

دَوه مينيب قوْيون آرا، ياشمازلار.(گيزلَنمه‌زلَر) (دَوه اوٍستوٍنده اوْلسان، قوْيون سوٍروٍسوٍنده گيزله‌نمه‌ك اوْلماز.)

دَوه نه قَده‌ر اوُزاق گئدسه، قاطاريٌن گوًزله‌ر. 

دَوه يوٍكوٍ آش اوْلسا، آجا آز گوًروٍنوٍر. 

دَوه، قارا يئرين، قاييٌغيٌديٌر. 

دَوه‌ني يئل آپارسا، گئچيني گوًيده گوًر. 

دَوه‌نين بوًيوٍگوٍ، كوًپروٍده داياقديٌ. 

دَوه‌نين قوُيرغو يئره دَيمه‌ز. 

دَوه‌نينده اوْيناماغيٌنا آز قاليٌب. 

دَوه‌يه مينيب يايا پوُسما. (دوٍزلوٍكده گيزله‌نمه‌ك اوْلماز). 
دَوييه بوٍرچ گَره‌كيرسه بوْينون اوُزادار. بيله (باهَم) ياشاميٌن داديٌن يالنيٌز قالان بيلَر اوًلكه ياغيٌشدان چيٌخيٌپ ياغميٌرا دوٍشوٍب. 

دَوييه مينيب، دَوه ايزله. 

دوْوشان نه قَده‌ر آريٌق اوْلسادا، ده‌ريسينده‌ن چاريٌق چيٌخار. 

دوْوشان، كوًلگه‌سينده‌ن قوْرخار. 

دوْوشانيٌ قاميٌش اوًلدوٍره‌ر، اَري ناموُس. 

دوْوشانيٌن ايتي قاچديٌغيٌن، چوْخ ياتديٌغيٌندان گوًر. 

دوْوشانيٌن بوْيونو گوًرده، اَتينده‌ن واز گئچ، قوْرخانيٌن اوًزوٍن گوًرده، فايداسيٌندان كئچ. 

دوْوشانيٌن تايادا بالالاديٌغيٌ، تازيٌنيٌن ليسگيك‌ليگينده‌دير (تَمبه‌للييينده‌ندي). 

دوْوشانيٌن ياتماسيٌن گوًردوٍن، قاچماسيٌنداندا دئ. 

ديبين قازيٌب قاشا ياز، خوْشون گَلسه داشا ياز. 

ديره‌ك اوْلماز، ديره‌ش اوْلماز. تيكه‌ن اوْلماز، تيكيك قالماز. 

ديريشگه‌ن تاپيٌر، داشا ميٌخ ته‌پير. 

ديريله‌رين اوًلوٍموٍن نه اوْلدوغوندان دانيٌشماقلاريٌنا اينانماييٌن. 

ديز كوًچوٍپ ياشاياندان، ديك دوُروب اوًله‌ن ياخشيٌ. 

ديش ديلين قوْروُقودو. 

ديشسيز آغيٌز، داشسيٌز ده‌ييرمان. 

ديشسيز، ديل ياراماز. ديلسيز، ديش آزار. 

ديل اوْلماسا، ياشام ‌بوْم بوْش، دين اوْلماسا فيكير بوْم بوْش. 

ديل ايسته‌يه‌ر، اَل ائده‌ر. 

ديل ايله‌ن باغلانان، ديل ايله چوًزوٍلمه‌ز.

ديل توْخوُشو، ديش قيٌرار. 

ديل توْخوُشون، ديش آچاماز. 

ديل سوٍموٍكسوٍزدوٍر، آمّا سوٍموٍيوٍ سيٌنديٌرار. 

ديل وار ديشي قوْرور، ديش وار ديلي قوْروُر. (ديل وار ديشي ساخلار،             ديش وار ديلي ساخلار). 
ديل، ائلين ائلچيسيدي. 

ديلاب آچيٌق، پيشييين قوُراسيٌ (حَياسيٌ) نه‌رده. 

ديلده‌ن گَله‌ن اَلده‌ن گَلسه، هَر كيمسه خانليٌق ائده‌ر. (ديلده‌ن گَله‌ن اَلده‌ن گَلسه، هَر كيمسه پاشا اوْلار). 
ديلسيز ائليم وار نئيله‌ييم، داشسيٌز داغيٌم وار، نئيله‌ييم، آمانسيٌز دوٍشمانيٌم وار نئيله‌ييم، عاغيٌلسيٌز باشيٌم وار نئيله‌ييم. 

ديلسيز ائلين داشيٌ چوْخ، اوٍره‌ك كوًوره‌ك داغيٌ چوْخ، اوًز ديليني بيلمه‌سه، دوْغما ائلين ياديٌ چوْخ. 

ديلسيز ائلين سوًزوٍ يوْخ. 

ديلسيز ميللَت، چَكه‌ر ذيللَت. 

ديللي ائلين، اوًزوٍده وار اوٍزوٍده وار. 

ديله‌ك اوْلسا، داغادا آشار، داغداندا آشار. 

ديله‌ك تاپ، تيكين قال. (تيکين: موًحکم) 

ديله‌كله ديره‌ش، بيرگه دوْغور، بيرگه اوًلور. 

ديله‌نچيده‌ن پاي، هَم چَتين هَمده آز اوْلور. 

ديله‌نچينين داغارجيٌقيٌ دوْلماز. 

ديله‌نچينين دوْسلوُغو گئج اوْلوُر، تئز كَسيلير. 

ديله‌نچييه اوٍز وئرمه، خَبَرچييه سوًز وئرمه. 

ديله‌نه‌ن تاپار، تيكيله‌ن قالار. 

ديلي ايله‌ن قوُش توُتار. 

ديلي دوْغرو، يوْلو دوْغرو. 

ديلي ديشيينه‌ن توُتما، ديشي ديل ايله‌ن توُت. 

ديلي قوْروماق تَكه‌رله‌مه‌كدير تيكرارلاماقديٌر. 

ديلي كَسيلميش، حَقّي كَسيلميش. 

ديليم وار، ائليم وار. 

ديليمي توٍک گوًروٍر، ديليمي توٍكه باغليٌر. 

ديلين بَلاسيٌ اوُزونلوغوندانديٌ. 

ديلين بيلمه‌يه‌ن، آناسيٌن تانيٌماز. 

ديلين بيله‌ن، ائلين بيله‌ر. 

ديلين گوٍجوٍ ديشده‌دير، ديشين گوٍجوٍ ديلده‌دير. 

ديلين ووُردوٍغوٍنوٍ، ديشين يازماز. 

ديليني گوًر، ائليني گوًر. 

دينديرمه ده‌ميرچيني، قَم يئييبدي ايچيني. 

دينسيزين آغزيٌن، ايمانسيٌز يوُمار. 

دينمه‌ز ديليم يوْلداشيٌم، دينه‌ر ديليم باش‌داشيٌم. 

دييه‌ن بيلمير، بيله‌ن دئمير. 

Ə

اَت اوْلان يئرده‌ن، ايت گئتمه‌ز. 

اَت سوٍموٍيه چَكه‌ر، كيشيليك سوُيونا (خوُيونا) چَكه‌ر. 

اَت قانليٌ، ايييد جانليٌ اوْلماليٌ. 

اَتسيز اوْلسون، آتسيٌز يوْخ، آدسيٌز اوْلسون، دادسيٌز يوْخ. 

اَتله ديٌرناق آيريٌلماز، اييي ياواق آيريٌلسيٌن. 

اَتي اَتده‌ن كَسه‌رله‌ر، اوُمان يئرده‌ن كوٍسه‌رله‌ر. 

اَتي آجيٌ آداميٌ آختارمازلار، راس گَله‌ر. 

اَتين يئميش، سوٍموٍيوٍنه دايانميٌش. 

اَتين يئيير، سوٍموٍيونه گوًز تيكير. 

اَثَر قيٌلماز سوًز، اوْل يئرده‌كي ده‌رد يوْخ، بيشيرمه‌ز تَندير اوْلوُنجاق سوْيوق. 

اَر ـ آرواديٌن ساواشيٌ، ياز گوٍنوٍنوٍن ياغيٌشيٌ. 

اَر آرواد آراسيٌ ايپه‌كدير، آرايا گيره‌ن كوًپه‌كدير. 

اَر آغاجيٌ گوٍل آغاجيٌ، تاقصيٌريٌم وار، ووُر آغاجيٌ.

اَر آلتيٌندا آت اوْلوُر، قئيره‌ت آلتيٌندا اَر اوْلوُر. 

اَر اوْد اوْلار، آرواد سوُ. (ـ سَن اوًلموٍيه‌سَن).

اَر بيلديييني، ده‌ييرمان دوًندوٍيوٍن دوٍشوٍنوٍر. 

اَر چوًلده اوْلار، چوًره‌يي ائوده. 

اَر قوْجالار، كوًنوٍل كي يوْخ. 

اَر ياشار، اَركي گئده‌ر، قاديٌن ياشار گوًركي گئده‌ر. (ياشار: ياشد اوْلار. ياشلانار. / اَركي: گوٍجوٍ. / گوًركي: گوًزه‌للييي).
اَر، آخار چايديٌر. آرواد ايسه اوْنا اوْوسار. 

اَر، اَري يوْلداشليٌقدا تانيٌر. ائو، ائوي قوْنشوُلوقدا تانيٌر. 

اَر، دوْغان يئرين ايستر، ايت دوْيان يئرين. (اَر دوْغان يئريني كوٍيسه‌ر، ايت دوْيان يئريني). 

اَرده‌م باشيٌ ديلدير. 

اَرسه‌ك، اَره دَغمه‌ز، ايوسه‌ك ائوه دَغمه‌ز: اوْيناش، اَرده قالماز، تَله‌سَن ائوه چاتماز.

اَرسيز آرواد، گوٍوه‌نسيز آت. 

اَركه‌ك قوُش هاوانيٌ، ديشي قوُش يوُوانيٌ گوٍده‌ر. 

اَركه‌كده سوًز، آشدا دوُز گَره‌كدي. 

اَركه‌يه اوٍره‌ك گَره‌ك، قاديٌنا ديره‌ك. 

اَرمه‌كوٍگه، ائشيك آرت اوْلور: تَمبه‌له قاپيٌ، داغ بئلي گوًروٍنوٍر. 

اَرمه‌گيوه (تَمبه‌ل)، بوُلوت يوٍك اوْلوُر. 

اَره قارداش گَره‌ك دوٍشمان داغيٌدا، كي دئميشله‌ر ياووُز قارداش ياغيٌدا.  (ياووُز: پيس. ياراماز/ ياغيٌدا: دوٍشمان ايچينده. دوٍشمانا ياخجيٌديٌ).
اَره گئتمه‌ك آسانديٌر، اَر دوْنو تيكمه‌ك چه‌تين. 

اَره وئر آتيٌن، ائله وئر آشيٌن. 

اَرين دوْداغيٌ ياغليٌ، اَرمه‌كوٍن (تَمبه‌لين) باشيٌ قانليٌق. 

اَرينجه‌ك اوًره‌تين يوُخلار، ياتيٌب ايشله‌ر. (اوًره‌تين : آياق اوٍسدوٍ).

اَرينجه‌يين ايشي بيتمه‌ز، ياز گَلسه‌ده قيٌشيٌ بيتمه‌ز. 

اَرينگه‌نه، اَللي قاريٌش بئزده‌ن يوُم (پالتار) اوْلماز: سوُبايا اَللي قاريٌش پارچادان، دوْن چيٌخماز. (سوُبايدان ائو اوْلماز). 

اَرينمه‌سَن، اوُستا اوْلارسان. 

اَرينه گوًره، باغلا باشيٌنيٌ، قابيٌنا گوًره قايناد آشيٌويٌ. 

اَزه‌لي دوٍشمان، ائل اوْلماز، اَته‌گي كَسسه‌ن دار اوْلماز. 

اَسگي ايلين حئسابيٌ، يئني ايلين ساباغيٌ (دَريسي). 

اَسگي دوٍشمان، ائل اوْلماز. 

اَسگي دوٍشمان، ائل پوْزار. 

اَسگي يئنيني ساخلار. 

اَسگي، ياماق گوًتوٍرمه‌ز. 

اَسگيسين آريٌد، اَسگيسين ساخلا.

اَسگينمه‌يه‌ن توْربا يوْخ، توٍكه‌نمه‌يه‌ن داغار يوْخ. (داغار: مال). (توْربا يوْخدور اَسگيمه‌ز، داغار يوْخدوُر توٍكه‌نمه‌ز).
اَسه‌نده ايويك يوْخ: ساغليٌق، تَله‌سيك گوًتوٍرمه‌ز. 

اَسيرگه‌نمه كئچه‌ن گوٍنله‌ريوين اوْلدوُغونا، گوٍوه‌نگينه‌ن بوُ گوٍن اَلينده نه اوْلدوُغونا. 

اَصيل ايتمه‌ز، ياغ اييله‌نمه‌ز. 

اَصيل ايله داشيٌ داش، بَداَصيلله يئمه آش. 

اَصيل آيناماز، آيناسادا چوٍروٍمه‌ز.

اَطلَس اَسگيلسه بئله پاتاوا چيٌخماز. (پاتاوا: جيٌندا). 

اَغريليك هَر زامان زوْرو گَزه‌ر. 

اَفه‌نديله‌رده چوْخدوُر بوًيله ايشله‌ر، كيمي آچوُق بوْيوُر، كيم گيزلي ايشله‌ر. 

اَكدييين بيچه‌ن، آغلاماز. 

اَكمه‌ميش بيتمه‌ز، ده‌لمه‌ميش كئچمه‌ز. 

اَكله‌نه‌ن به‌كله‌نير، اوًزله‌نه‌ن گوًزله‌نير، سه‌ريله‌ن ده‌ريلير. 

اَكمه‌ك يوْخو يامانديٌر، قار قوُروُنو گَمديرير. 
اَسگيك ايش گوًره‌نيندي، كَسيله‌ن ديل، دئيه‌نيندي. (اَسگيك ايش گوًره‌نيندي، كَسيله‌ن ديل، دئيه‌نيندي). 
اَكه‌ن بيچه‌ر، قوْنان كوًچه‌ر. 

اَكه‌ن بيلمه‌ز، بيچه‌ن بيله‌ر. 

اَكين اَكسه‌ن، يئره باخ، ائلي سئوسَن، ائله باخ. 

اَكين اوْلسا، اَكمه‌ك اوْلار. 

اَكينچي يئرده‌ن اوُمار. باليٌقچيٌ گوًلده‌ن اوُمار. 

اَل اَل ايله، ده‌گيرمان يئل ايله. 

اَل اَله سوُ قوْيوشار، اَللَه اوٍز يوُووُشار. 

اَل اَلي يوُمادي، اَل اوٍزو يوُماديٌ، قوْلو اَلسيٌز قالديٌ، اَلي قوْلسوُز قالدي،  سوُيو اوٍزسوٍز قالديٌ، اوٍزوٍ سوُسوز قالديٌ، ياشيٌ كوٍلسوٍز قالديٌ،   كوٍلوٍ اوْدسوُز قالديٌ. 

اَل اَلين اوًرتوٍيوٍدوٍ. 

اَل ايش گوًره‌ر، گوًز قوْرخار. 

اَل توُتاجاغيٌنا، اوْد توُت. 

اَل توُتانجا اوْد توُت: زَمانه‌ت، اوْددان پيس يانديٌرار. 

اَل توُتانجا، اوْد توُت.

اَل چاتمايان آش، يا قاريٌن آغريٌدار، يا باش. 

اَل چاتمايان بوُغدادان، اَلينده‌كي سامان يئي. 

اَلده‌ن توُتولان قوُتولور، ديلده‌ن توُتولان دوٍرتوٍلوٍر. 

اَلده‌ن گَلمه‌ز ايش اوْلماز، آياق گئدمه‌ز يوْل اوْلماز. 
اَللَه وئر، آياقلا ايزله. 

اَللي ايلين ائششه‌گينه، ده‌ييرمان يوْلو گوًسته‌رير. 

اَله سالماقدانسا اوًز اَليوي اوًزوٍن اوٍچوٍن ايشه توُت. 

اَله‌كچينين قيٌل وئره‌ني يانيٌندا اوْلار. 

اَله‌يي اَله‌نيب قَلبيري گوًيده‌ن آسيٌليٌب. 

اَلي اَيرينين، ديلي دوٍز اوْلماز. 

اَلي باغليٌ اوْلانيٌ يئته‌ن دوًيه‌ر، يئتمه‌يه‌ن سوًيه‌ر.

اَلي توُتانيٌن، اَلي قوْپار، اوْد توُتانيٌن اَلي يانار. 

اَليفين هيجه‌سي وار، گوٍندوٍزوٍن گئجه‌سي وار. 

اَلين وئره‌ر، آياقيٌن ايزله‌ر. 

اَلينله خَمير اوْوار، گوًزوٍ ايله ده‌نه قوْوار. 

اَليوي ووُراندا ديزيوه، اوْندا گَله‌رسَن اوًزوٍوه.

اَمه‌ك بيزده‌ن، ياران تاريٌدان. (اَمه‌ك بيزده‌ن اوْلا تاريٌدان يارديٌم). 
اَن بوًيوٍك يالانچيٌ اوْلدوُكي، ديري ايكَن اوًلوٍمنه‌ن دانيٌشيٌر.

اَن ياخشي دوْست اوْدور كي، قارشيٌ دوُرمايا. 

اَنگه‌ل ايله تيكان، بيري ياردان، بيري گوٍلده‌ن (اوْلوُر). 

اَي قانوُنا اَر ايسَن، اَيه‌ممه‌سَن، اَريرسَن. 
اَيري آغاجا ياييٌم دئمه، هَر گوًره‌نه ياريٌم دئمه (داييٌم دئمه).
اَيري آغاجا ياييٌم، هَر گوًره‌نه داييٌم دئمه. 

اَيري آغيٌز بَي اوْلسا، يالان سوًزوٍ دوٍز چيٌخار. 

اَيري باسيٌلار، دوْغروُسو چيٌخار. 

اَيري دوُوار تئز ييٌخيٌلار. 

اَيريده توْخ، دوْغرودا آج گوًرمه‌ديم. 

اَيريسينه باخان، توٍسدوٍنوٍن دوٍزوٍنده‌ن قالار. 

عَجَل گَلمه‌ز، واخ چاتماسا. 

عَجَل گَليركه‌ن جانا، باش آغريٌسيٌ باهانا. 

عَزراييل ووُرار پَنجه، باخماز قوْجايا، گَنجه. 

عَزيزييه‌م ديل آچار، بَرك توْپراغيٌ بئل آچار، توْپراك سَنين ديل باشقا،   كوًرپه ديلين كيم آچار. 

عَزيزييه‌م ديليم ديليم، كَس قارپيٌزيٌ ديليم ديليم، اَلچه‌كمه‌ره‌م ديليمده‌ن، كَسسه‌ن ديليم، ديليم ديليم. 

ائده بيلميسَن، قالا بيلميسَن. قاليٌسان ائده بيلميسَن. («ائدمه‌گينه‌ن» «قالماغيٌن»  اوْرتاغيٌ ايسته‌كدير،! ايسته‌ك اوْغول.)

ائده‌ن قوُرتوُلدو، دييه‌ن توُتولدو. 

ائرته قانمايان گئج قانماز، گئج قانمايان، هئچ قانماز. 

ائرته ناماز گئج ناماز، آغيٌلدا قوْيوُن قالماز. 

ائرته‌يه قالان آرخايا قالار. 

ائرته‌يه قالان بَلادان قوْرخما. (ائرته‌يه: ساباحا. ياريٌنا)

ائركه‌ن قالخان، ائركه‌ن چاتار ائوينه. 

ائركه‌يه اوٍره‌ك گَره‌ك، قاديٌنا ديره‌ك.

ائشيديب آتا آنانيٌن، ساولاريٌنيٌ قوْيوُرما. (قوْيوُرما: قوْيما. قوُلاخ آردی ائدمه.)
ائششه‌ك آدام اوًز باشيٌنيٌ دوٍشوٍنه‌ر، ياخجيٌ آدام يوْلداشيٌنيٌ. 

ائششه‌ك اوٍسده يوٍكوٍم يوْخ، داغدان اوُچسا قوْرخوُم يوْخ. 

ائششه‌ك اوْغروُسو واركي سوْفولوك ساتيٌر، حاقدان گَله‌ن سَسي بَيه‌نمير. 

ائششه‌ك باشيٌ آغيٌرليٌق (حوًرمه‌ت) گوًتوٍرمه‌ز. 

ائششه‌ك قاچديٌ، ايپ اوُزانديٌ. 

ائششه‌ك نه ائششه‌ك، توٍكوٍ مَخمه‌ر، اينجه كَمَر، اوٍزوٍ قَمَر، يئريشي آت، اوٍستوٍنده يات، بئلينه مين، ائوينه چات. 

ائششه‌ك يوٍگوٍره‌ر، آت كوٍيويه‌ر. 

ائششه‌ك، آتلا ياريٌشميٌش، قوُيروق، قوُلاخ قاريٌشميٌش. 

ائششه‌كچي ائششه‌يه باخار، قوْناقچي، قوْناقا. 

ائششه‌كلييي بَس دئييل، دَوه‌ني يَده‌كله‌يير. 

ائششه‌گيوي باغلا، سوْنرا آللاها ايٌسمارلا (: تاپپشيٌر).

ائششه‌يه گوًره چوُلو. 

ائششه‌يه مين, آتا چاتيٌنجا. (ائششه‌يي مينمه‌ك گَره‌ك، آتا يئتينجه). 
ائششه‌يه، پالان يوٍك دئييل. 

ائششه‌يين حئسابيٌ باشقا، ائششه‌كچينين كي باشقا. 

ائششه‌يين قَدرين آتدان دوٍشه‌نده‌ن سوْر.

ائششه‌يين قوُيروغو كيمي نه اوُزار، نه قيٌسار (قيٌسانار).

ائششه‌يين يوٍگوٍره‌ني، آتيٌن آغساقيٌ كار وئرمه‌ز. 

ائششه‌ييوي بَرك باغلا، اوْندان تانريٌيا ايٌسمارلا. 

ائشه ائشه توْپراق گَليشه‌ر، سوًيله‌يه سوًيله‌يه سوًز.

ائشه‌ك آتا دئميش‌كي: يوْخوُشدا سَن مَني گوٍد، ائنيشده مَن سَني گوده رم.

ائشه‌يه قوُيروق، اوًكوٍزه بوُينوز، آغيٌر اوْلماز. 

ائشيده‌ن گوًره‌نه خَبَر وئرير. 

ائشيك قار، ايچه‌ري دار. 

ائل ائله سيٌغار، ائو ائوه سيٌغماز. 

ائل آتيٌ تئز يوْروُلار. 

ائل اَره سيٌغيٌنار، اَرده ائله. (سيٌغيٌنار: اوٍميدي وار)

ائل آغزيٌ، چوُوال آغزيٌ، يئل آغزيٌ. 

ائل آغزيٌنا «اَله‌ك» توُتولماز. 

ائل آغزيٌنا باخان، قاديٌنيٌن تئز بوْشار. 

ائل آغزيٌندا، بير سوًز اَكه‌ن، يوٍزوٍن ده‌ره‌ر.

ائل آليٌر قيٌز، «قوُدا» قازانيٌز، مَن آلديٌم قيٌز، «قادا» قازانديٌم. 

ائل اوْغلوُ، يوُموُرتايا قيٌلپ قوْيار. 

ائل چاراسيٌز اوْلماز، مَرد ياراسيٌز اوْلماز.  (ائل چاراسيٌز، مَرد ياراسيٌز اوْلماز). 

ائل چاليٌشار، يئر سئوينه‌ر. يئر بارلانار، ائل سئوينه‌ر. 

ائل دئدييين كيميندير، ديل دئدييين ائليندي. 

ائل عِيبين سَنه دئيه‌ن، سَنين عِيبين ائله دئيه‌ر. 

ائل قاپيٌسيٌ گئج آچيٌلار، گوٍج آچيٌلار. 

ائل قازانيٌ ايله، آشيٌن قايناماز. 

ائل قوُلاغيٌ، سوُ توُتماز. 

ائل قوْنمادان، ايت سوُسماز. (ائل قوْنماسا، ايت سوُسماز). 

ائل گوًزوٍنوٍ ديل آچار. 

ائل ياخشيٌ، بيز يامان. ائل بوُغدا بيز سامان. 

ائل، حاكيمين اَلينه، حاكيم ائلين جيبينه باخار. 

ائلچي چوْخ اوْلار، قيسمَت بير. 

ائلچيده‌ن سوًز آلارلار، دوٍشماندان گوًز. 

ائلده‌ن قالان ديل اوْلسون، سئلده‌ن قالان ايز اوْلسوُن. اوْددان قالان كوٍل اوْلسوُن. 

ائلده‌ن گَلسه مَلامَت، قالانمازسان سَلامَت. 

ائللَر كوًچه‌ر، داغلار قالار. 

ائله فيٌريٌلداق گَليب كي، فيٌرلانا فيٌرلانا قالميٌشيٌق. 

ائله گوٍنه دوٍشوٍب كي بوُرنونون اوُجو تيتره‌يير. 

ائلين آغزيٌ توْربا دئييل كي بوٍزه‌سَن. 

ائلينه آغالايان قالميٌر، ائلينده‌ن يازان قاليٌر. 

ائو آلمادان، قوْنشوُنو تاپ (تانيٌ). 

ائو كيميندير؟ ـ اوْتورانيٌن، سوًز كيميندير؟ ـ گوًتوٍره‌نين. 

ائوده‌ن وئرمه‌ز، قوْناق گئدمه‌ز. 

ائوده‌كي قيٌزيٌن گوًزوٍ قاپيٌدا، دوْيماميش ايتين قوُلاغي.  

ائوي دارالدان قوْناق اوْلسون، قوْناغيٌ دارالدان، ديلين اوْلماسيٌن. 

ائوي قوُران بالتا، ديٌشاردا قالار. 

ائوي ييٌغاندا آروادديٌ، ييٌخاندا. 

ائوين آشاغيٌسيٌدا اوْلور يوُخاريٌسيٌدا. 

ائي زامانا آتيٌندان قالان ياياق، زامانا آنا توُتارميٌ آياق؟ 

ائي كوًنوٍل گَل اوْلماقيٌل حاخدان ايٌراق، دوْندا جانيٌم وار ايكه‌ن ائيله ياراق. (دوْندا: تَنده). 

سوًز دئييلدي، آليٌنماز. اوْخ آتيٌلديٌ قاييٌتماز. 

ائيگيليگين گَل، ايٌسيٌزليٌغيٌن گَلمه. (خئيريله گَل، شَرريله گَلمه.) 

عِشق آغلاديٌر، ده‌رد سوًيله‌دير.

عِشق‌سيز جان، گوًوده‌سي جانسيٌز دوُرور. 

عِشقين گوًزوٍ كوْر اوْلوُر، قوُلاغيٌ كار. 

عِييب تاپيٌر اوًزگه‌يه، بير باخماييٌر گوًزگوٍيه. 

عِييبسيز دوْست آختاران دوْسسوُز قالار. 

عِيبي يوْخ دئيين، عيبسيزله‌شين. 

عِيبين بيله‌ن، اوًزگه‌يه عيب ائيله‌مه‌ز. 

فالا اينانما، سوُيا دايانما. 

فايداليٌ يئره قاچا ـ قاچا گئت، ضَره‌رلي يئرده‌ن قوْپا ـ قوْپا قاچ. 

فَله‌كين ايشينه باخ، بيرينه قيسمَت، بيرينه نيسبَت وئرير. 

فَله‌كين بئله ايشله‌ري چوْخ، قاپلانيٌ آج گَزديرير، توٍلكوٍنوٍ توْخ. 

فوٍرصَت يئله بَنزه‌ر، اوْنو كئچه‌ركه‌ن توُتماليٌ. 

فيكير ديلي باسار، ديلده گوٍجوٍ. 

فيٌرلانار جيٌوار، كيمينه يئمه‌ك بيتيدي كيمينه اَمه‌ك. (جيٌوار: دوٍنيا). 

گئجه اوْدوُ، گوٍندوٍز دوٍدوٍ گيزله‌تمه‌يي اوًيره‌ن. (دوٍدوٍ: توٍستوٍ). 

گئجه اوْدوُ، گوٍندوٍز دوٍدوٍ گيزله‌دير. 

گئجه كيمي قارا، تاميٌ كيمي ايسسي، سئوگي كيمي شيرين. (تاميٌ: جَهَنّه‌م). 

گئجه گَبه‌دير، گوٍن دوْغمادان، نه‌له‌ر دوْغار. 

گئجه ياتان، گوٍندوٍز اوْينار. 

گئجه‌لر ياتان، داندا اوْينار. 

گئجه‌ني گوٍدمه‌ك بايقوُش كيمي، گوٍنوٍزوٍ گوٍدمه‌ك، قارتال كيمي. 

گئد تاباغيٌم گَل تاباغيٌم، گَلمه‌سَن دوًووٍل تاباغيٌم. 

گئد داي گوًزه‌ليم، ياره ووُران، يار اوْلا بيلمه‌ز، قَمسيز ياشايان بيزله‌ره قَمخار اوْلا بيلمه‌ز، قيٌردا اَرييير قار ساياغيٌ گوٍن قاباغيٌندا، آمّا گوًزه‌ليم، اينصافيٌن اوْلسون، داهيٌ قيٌر، قار اوْلا بيلمه‌ز. 

گئده‌ر باغلار قوْراسيٌ، قالار اوٍزوٍن قاراسيٌ. 

گئده‌نين يئري بوْش، اوْلدوُغو يئري خوْش اوْلسون. 

گئديجييه يوْل ياخجيٌ، قاليٌجيٌيا ائو ياخجيٌ. 

گئن دوْن اوْپراماز، گَنگه‌شيل (مَشوه‌ره‌تلي) بيليك آرتاماز (آرخايا قالماز). 

گئييك قيٌنديٌقيٌ، ييٌبار (عطير) قوْخار: جئيران گوًبه‌يي عَطير قوْخار. 

گَتيره‌نده ائل گَتيرير، يئل گَتيرير، سئل گَتيرير. آپاراندا ائل آپاريٌر، سئل آپاريٌر، يئل آپاريٌر. 

گَر اينانيٌرسان اوْنون بيرلييينه، ياخجيٌليٌق ائد ايبليسين كوْرلوٍغوٍنا. 

گَرچه‌ك اَزيله‌ر، اوٍزوٍلمه‌ز. 

گَرچي سوًزوٍنه قوُلاخ توُددوُم، نه فايدا كي، ائشيدديمده اوُنوتدوم. 

گَره‌ك دئديييميز، آلدانماغيٌن بير باشقا بيچيميدي (فوْرماسيٌديٌ).
گَزه‌يه‌ن قيٌزدان گَلين اوْلماز. 

گَزيكي (نوْبه) گَلمه‌ده‌ن وئريلمه‌ز، گَزيكي اوْلمادان آليٌنماز (اوْلوُم، اوًلوٍم). 

گَل بير ذه‌رّه‌جيك سئير ائت، گوًزه اوْلماز ياساق. 

گَلسه اوُما دوٍشوٍرقيٌل، دينسين اوْنون آروُقلوغ (اوُ): قوْناق گَلسه، يئرلَشدير اوْنو، يوْرقوُنلوغو گيده‌رسين. 

گَلسه قاليٌ قاتيٌقليٌق، آتار دئيوُ سَرين قيٌل. (گَلسه بئله چَتينليك، كئچه‌ر دئينه، دوًزوٍم قيٌل.) 

گَلمه‌ميشه گوٍوه‌نمه، كئچميشينه ايله‌نمه. 

گَله‌ن گوٍنه يارقيٌ يوْخ، اوًته‌ن گوٍنه قايغيٌ. 

گَله‌نه خوْشلوُك، گئده‌نه اوُغور ديله. 

گَلير گَلمه‌زه اينانما، اَلينده‌كين قاچيٌرما. 

گَلين وار قيٌزدان، توْيوُق وار قازدان باشديٌر.

گَلين وار گَله‌ر ـ گَتيرير، گَلين وار گئده‌ر ـ ايتيرير. 

گَلين وار، كوٍلوٍ آش ياپار، گَلين وار، اوُنو داش ياپار. 

گَليني ائوده سيٌنا، داغا اوْدوُنا يوْللا. (گَليني ائوده سيٌنيٌييٌب، داغا اوْدونا يوْللاميٌشلار). 

گَمي قوُرو يئرده يئريمه‌ز. 

گَميسين باتيٌران، باشماق آختارماز. 

گَنج عوًمروٍن باغيٌشلار، قاريٌ عوًمروٍن قاريٌشلار. 

گَنگه‌شيل (مَشوه‌ره‌تلي) بيليك آرتاماز (داليٌ قالماز). 

گَنگه‌شيل بيليك اوُتاشوُر، گَنگه‌شسيز بيليك اوْپراشوُر (اوًپره‌شوٍر. اَپريشوٍر). 

گَنگه‌شيل بيليك، اوُزلاشيٌر، گَنگه‌شسيزين اوًپره‌شوٍر. 

گَوه‌زه‌نين ايشي قالار، آستانيٌن ايشي قالماز. 

گوُروُلدا، آمّا ياغما. 

گوُرلاياراق گَله‌ن دوٍشماندان، كوًتوٍدوٍر گوٍله ـ گوٍله گَله‌ن دوٍشمان. 

گوٍج ائلده‌ن گيرسه، توًروٍ توٍنلوٍكده‌ن چيٌخار. (زوْر آسدانادان گيرسه، دوٍز باجادان (پَنجه‌ره‌ده‌ن) قاچار.) 

گوٍج آلدان گيرسه، دوْغرو توٍنلوٍكده‌ن چيٌخار. 

گوٍج اوٍزده‌ن گيرسه، دوٍز دالدان چيٌخار. 

گوٍجسوٍز آولاماق، قوُتسوُز ياشاماق اوْلماز. 

گوٍجه‌نمه‌سين بيله‌گين، توٍكه‌نمه‌سين گوٍجوٍن. 

گوٍجوٍ اوْلان گوٍنلوٍيوٍن تاپار، بيلگيسي اوْلان ايلليگين. 

گوٍزگوٍيه باخان اوًزگه‌سين گوًرمه‌ز. 

گوٍزگوٍيه باخانيٌن، عاغليٌ اوْلماز. 

گوٍز گَلييي يازيٌن بَلگوٍروٍ: گوٍز گَليشي يايدان بَلليدير. 

گوٍل آچماسا، بار گَلمه‌ز، بيچيلسه دوْن، دار گَلمه‌ز. 

گوٍل تيكانسيٌز، چوًل ايلانسيٌز اوْلماز. 

گوٍل قَدريني كوْر بيلمه‌ز. 

گوٍلسه كيشي، آتما اوْنا اوْتلو كئله (كوٍل)، باخ قيٌل اوْنا، اييكيليكنه‌ن ، آغزيٌ گوٍله. 
گوٍل گوٍله اوْخشار، گوًزه‌ل گوًزه‌له.

گوٍللوٍ يئرده تيكان وار، تيكانليٌقدا گوٍل هاردا. 

گوٍلمه قوْنشويا، گَله‌ر باشيٌوار. 

گوٍلوٍنه باخ قوُنچه‌سين ده‌ر. 

گوٍمان، ايماندان آييٌرار (ائله‌ر). 

گوٍن دوْغمادان كَمليگي سوًيله‌نمه‌ز. 

گوٍن دوْغمادان نه‌له‌ر دوْغار. 

گوٍن گوًرمه‌يه‌ن گوٍن گوًرسه، گوٍندوٍز چيٌراق يانديٌرار. 

گوٍنده ايروٍك يوْخ، بَيده قيٌييٌق يوْخ. (گوٍنده ياريٌق يوْخ، بَيده خَطا يوْخ.) 

گوٍنَش پالچيٌخلا سيٌوانماز. 

گوٍنلوٍنوٍن، گوٍنوٍ اوْلماز، گوٍنله‌مه‌زسه، گوٍنوٍ اوْلماز. 

گوٍنوٍ ايله، گوٍن يوْخدوُر. 

گوٍنوٍ وار، گوٍنوٍ يوْخدوُ. 

گوٍنوٍ، گوٍنله‌مه‌ده‌ن، گوٍنوٍ كئچمه‌ز. 

گوٍنوٍم يوْخدوُر، گوٍنوٍم وار. 

گوٍنوٍن اوًلسوٍن اَلينده قالسيٌن، اوًزوٍن اوًلسَن ائلينده قالسيٌن. 

گوٍنوٍن باتماغيٌن گوًره‌ن كيمسه، چيٌخديٌغيٌنا اينانار. 

گوٍنوٍن چيٌخماغيٌنا گئجه‌ني تانيٌق (شاهيد) چَك. 

گوٍنوٍنه‌ن كوٍرك ده‌گيشير. 

گوٍوه‌نج، سئوينج، اينانانج. بو اوٍچو زوْر تانيٌماز. 

گوٍوه‌نسه‌ن وارليٌغا دوٍشه‌رسَن دارليٌغا. 

گوًتوٍره‌نمه‌دييين چوْماق، باشادا ده‌يه‌ر، قيٌچادا. 

گوًردوٍن ياريٌن يار دئييل، تَركين قيٌلماغيٌن آر دئييل. 

گوًردوٍيوٍٍن قوْيوُب، سانديٌغيٌ توُتما. 

گوًردوٍيوٍن كيمي اينانما، اينانديٌغيٌن كيمي گوًر. 

گوًردوٍيوٍووٍ دئمه، گوًزده‌ن دوٍشه‌رسين. 

گوًركوٍلوٍيه (گوًزه‌له)سوًز گَلير، آغاج باشيٌن يئل اَغير. 

گوًرمه‌دييين يوٍكوٍن، آلتيٌنا گيرمه. 

گوًرمه‌ميش، گوًزوٍن قوُروسون. 

گوًرمه‌ميشين يئتمه‌يي يامان. 

گوًره‌ن گوًردوٍيوٍنده‌ن دييه‌ر، گوًرگوٍسوٍز آغزيٌنا گَله‌ني. 

گوًره‌ن گوًزه، ياساق اوْلماز. 

گوًره‌ن گوًزوٍنده‌ن آسيٌليٌ، گوًرمه‌يه‌ن آغزيٌندان آسيٌليٌ. 

گوًز ايله گوًر، قوُلاقدان آل، آغيٌزلا وئر. 

گوًز تَرازيٌ، عاغيٌل مييزان. 

گوًز قَلبين گوٍزگوٍسوٍدوٍر دئييبله‌ر. 

گوًز قوُلاخدان ايره‌ليدير. 

گوًز كي وار قارانليٌغيٌ سئچمه‌ك اوٍچوٍندوٍر. 

گوًز گوًردوٍيوٍنده‌ن قوْرخار. 

گوًز گوًرسه، اوًزيك (عشق, محبّت) گَلير. 

گوًز گوًرمه‌سه اوٍز دوًنه‌ر. 

گوًز گوًرمه‌سه كوًنوٍل قاتلانيٌر. (گوًز گوًرمه‌يينجه، كوًنوٍل قاتلانيٌر). 
گوًز گوًرمه‌سه، اوٍز اوُتانماز. 

گوًز گوًره گوًره، اَل گوًره گوًره پيشه‌ر. 

گوًز گوًره‌ر، اوٍره‌ك ايسته‌ر. 

گوًز يوُموُلونجا، قييمَتي بيلينمه‌ز. 

گوًزده‌ن اوُزاق، ياددان اوُچاق. 

گوًزده‌ن ايٌراخ، گوًنوٍلده‌ن ايٌراق. (گوًزده‌ن ايٌراخ، كوًنوٍلده‌ن اوُزاق). 

گوًزده‌ن ياش يوُيونسون، اوٍره‌كده‌ن پاس. 

گوًزسوٍز اوْغوُل قالان، باشليٌ باشيٌنا گئده‌ر. 

گوًزله‌ره تيكه‌ن، مئيوه‌لي آغاج. 

گوًزلوٍيه، گيزلي يوْخدور. 

گوًزه ياساق يوْخدو. 

گوًزه‌ل وار گوًزوٍنه‌ن اوًلدوٍره‌ر، گوًزه‌ل وار سوًزوٍنه‌ن اوًلدوٍره‌ر.

گوًزه‌لده هاميٌنيٌن گوًزوٍ وار، چيركينه كيمين سوًزوٍ وار. 

گوًزه‌للَرين طالئحي، چيركين اوْلوُر. 

گوًزه‌لليك گوًزوٍنه‌ندي، آخلاق سوًزوٍنه‌ندي.

گوًزه‌له كَته‌نده ياراشيٌر، چيركينه اَطلَس نئيله‌سين. 

گوًزوٍ اوْخشايان گئييمدير. 

گوًزوٍ توْخا، آغزيٌنداكيٌ يئته‌ر، آج گوًزه دوٍنيا يئتمه‌ز. 

گوًزوٍ ديٌشدا، اوًزوٍ ايچده (باليٌق). باليٌق اوًزوٍ سوُدا، گوًزوٍ ديٌشدا. آياغيٌ اَزير، قوُلاغيٌ گَزير. 

گوًزوٍم سَغره‌ر، قوُلاخ چيٌنلار، كوًنوٍل اينله‌ر، كي جاندان سئوگيلي ديلبه‌ر، گَلير ده‌رله‌ر گَلير ده‌رله‌ر. 

گوًزوٍن آچوُك ايكه‌ن ياراخلان اوًزوٍن، كي سينده قاريٌنجا يئيه‌جه‌ك گوًزوٍن. 

گوًزوٍنوٍن بيري آلما ده‌ره‌ر، اوْ بيري سَبه‌ده سالار. 

گوًغه ساغوُرسا، اوٍزوٍنه دوٍشوٍر: گوًيه توٍپوٍره‌ن، اوٍزوٍنده ييٌغيٌر. 

گوًله‌م دئيه ‌كوًپوٍروٍسَن، ايچينده بير باليٌخ يوْخ. («گوًردوٍم» دئدين توُتولدون، «گوًرمه‌ديم» دئدين قوُرتولدون.)
گوًي وئريرسه، يئر آليٌر، گوًي ايسته‌سه يئر چاليٌر. 

گوًيجه ميٌنجيٌق كيمده‌دير، مَنيم گوًزوٍم اوْنداديٌر. 

گوًيده‌كي دوُرنادان، اَليمده‌كي سَرچه يئی. 

گوًيده‌ن پاي اوُمان، يئرسيز قاليٌر. 

گوًيده‌ن ياغار، يئر آلار، يئر آلماسا، يئل آلار. 

گوًيه اوُمود آتما اوْخي،.

گوًيه سوُيسان اوٍزوٍنه دوٍشوٍر. (سوُيماق: توٍپوٍرمک). 

گوًيوٍل (گوًنوٍل) ايسته‌يه‌ر، اَل ائده‌ر. 

گيج، نه دوْيدوُم بيله‌ر، نه يوْروُلدوم. 

گيزلي يوٍكله‌نه‌ن آشگارا دوْغار. 

H

حئيوان ايليشه ايليشه، اينسان ديله‌شه ديله‌شه. 

حئيوان ساخليٌسان پيشيك ساخلا، اوًزوٍ توُتار اوًزوٍ اوُتار. 

حئيوانيٌ توٍكوٍن توًكوٍنجه گوًر، قيٌزيٌ گَلين اوْلوُنجا گوًر، گَليني دوْغونجا گوًر. 
حئيوانيٌن ديشي، كيشينين ايشي اوْلسوُن.

حئيوانيٌن ديشينه باخ، اينسانيٌن ايشينه. 

حاخ گوٍجلوٍدوٍ، گوٍجلوٍ حاخليٌديٌر.

حاضيٌر اوْلدو پيشميشله‌ر، گَلدي گوًزده‌ن دوٍشموٍشله‌ر. 

حاضيٌر يئمه‌يه، داغلار دايانماز. 

حاضيٌرا شاه دئمه‌ك گَره‌ك. 

حاق يارديٌسيٌندان (جَزاسيٌندان) قاچان. يارقيٌيا دوٍشه‌ر. 

حاقّا چاتان قيٌلاووُز، دوْغرو يوْلدا اوْلسون اوُز. (اوُز: دوْغرو) 

حاكيمسيز ـ حَكيمسيز اوًلكه‌ده دوُرما !.

حاكيمين گوٍجوٍ مَحكوُمنانديٌ، ظاليمين كي مَظلوُمنان، ايسته‌گين گوٍجوٍ نه‌ده‌ن: ـ اوْلماسيٌن اينانيٌلماز شئيده‌ن.                                       ـ اوْ نه‌دي؟ مَنده بيلميره‌م!!

حامامدان چيٌخانيٌن اَري اوْلاسان، سَفَرده‌ن گَله‌نين آرواديٌ.

هئچ بير ايشي قوُراماز، خئيره شَرره ياراماز. 

هئچي هئچه وئرسَن، گئنه هئچ چيٌخار. 

ها اوُزاق اوْلا يوْل ياخشيٌ، ها يامان اوْلا، ائل ياخشيٌ. 

هاچا ميٌخ يئره گيرمه‌ز. 

هارا ميٌخ چاليٌرام، پاپاغيٌن آسيٌر. 

هاردان گَليرسه‌ن ـ بوٍلبوٍل قالاسيٌندان، نييه باشيٌن قانليٌديٌر ديليم بَلاسيٌندان. 

هاممي اوًز ايشين اوْخوُسا، چَتينليك قالخار. 

هاممي اوًز يوٍكوٍن آغيٌر بيله‌ر. 

هاممي سئودييينه «جان» دييه‌ر. 

هامميٌنيٌ سئوينجه، بيرينه سئويل. 

هاميٌ قالميٌشلارا سَنسَن ياريٌجيٌ، هوُشلارا سَن اوْل آريٌجيٌ. 

هاميٌنيٌز بير اوُغوردان چاغريٌشيٌن ـ چاليٌشيٌن. 

هاميٌيا گَله‌ر گوًزوٍ قارا قَلَم قاش، بيزه گَله‌ر ساللاق بوُرون كئچَل باش. 

هانچيٌ ائلده‌ن يوْخ، هانچيٌ ديلده‌ن دييه‌للَر !. 

هانچيٌ گوٍن وار كي آخشام اوْلماسيٌن. 

هَر ائلين چيٌخاريٌنا گوًره يازار يازيٌسيٌ وار. 

هَر ائلين يازيٌسيٌ باشيٌنا گوًره‌دير. 

هَر اَيري، ياييٌن دئيير، هَر يئته‌ن ياريٌن. 

هَر اَيريده‌ن ياي چيٌخماز. 

هَر ايشله‌يه‌ن، كيشی دئييل. هَر دوْغان آنا دئيير. 

هَر باشقا ايشين بير كيشيسي وار. 

هَر باشيٌن يازيٌسيٌ باشيٌنا گوًره‌دير. 

هَر دوْنا، ياماق اوْلدا، هَر ياماغا دوْن اوْلما. 

هَر شئي يوُمورتادان باشلار. (هَر شئي تَميز سئچمه يوُمورتادان باشلاييٌر). 

هَر كَسده‌ن بيلدييين آل، دَگيرماندان دوًيدوٍيوٍن. 

هَر كيم آشقا اوُيار، كيليمين سوُيا بيٌراكار. 

هَر كيشي كَندي چوًره‌يينه كوًز ائشه‌ر.

هَر كيم اوًز يوٍكوٍنوٍ آغيٌر گوًروٍر. 

هَر كيم كي يانمايا بوُ گوٍنَش اوْدوُنا، بير قوُزئيده ياتار قار تَك، سايوانا (کوًلگه‌يه) گَله‌نمه‌ز اوْل. 

هَر كيمي اوْغرو سان، تا ماليٌن اوْغرودان ساكيٌن سالاسيٌن. (ساكيٌن سالاسان:  گيزلي ساخلاياسيٌن). 
هَر گَله‌نين سوًزوٍنه اينان، چوٍنكي سَن بيلمه‌دييين شئيله‌ري سَنه اوًيره‌ده بيله‌ر. 

هَر نه ائده‌ر اوًزوٍنه ائده‌ر، كوٍلوٍ ده گوًزوٍنه ائده‌ر.

هَر نه يئدين داديٌنديٌر، هَر نه وئردين آديٌنديٌر، هَرنه قالديٌ ياديٌنديٌ. 

هَر وئرمه‌ك ايتيرمه‌ك دئييل، هَر آلماق اوُتماق دئييل. 

هَر ياراغيٌ دوٍزه‌لميشدي، قالميٌشديٌ ساققال داراغيٌ. 

هَرنه قوُروسادا سوْيونا چَكه‌ر. (سوْيونا: زاتيٌنا، خوُيونا). 

هَم حَبيبيم دئييب آنيٌ اوْخشاديٌ // اوْ گَليجه‌ك جوٍمله دينله‌ر قوْخشاديٌ. 

هَم خاياسيٌز هَم حاياسيٌز. 

هَميشه چوْخ يانيٌليٌر، سوًيله‌يه‌ن چوْخ، كي سوًيله‌ر بوُلدوغون ديلده، سوٍنگوٍك يوْخ. 

هوٍرمه‌يين بيلمه‌يه‌ن، كَنده قوْناق گَتيره‌ر. 

هوٍره بيلمير ايتله‌ري باشا ساليٌر. 

هوٍنَرلي ايغيد اوًلمه‌ز. 

هيٌرسيٌزا، قاپ باجا اوْلماز .

هيس گَله‌ر گوًز قارالار، هيس گئده‌ر اوٍز قارالار.

İ
ايپين اوُزونو، سوًزوٍن قيٌسساسيٌ، ديلين قيٌسساسيٌ. 

ايت چوْبانيٌن قوْلداشيٌدا، يوْلداشيٌدا. 

ايت ديله‌نچييله آنلاشماز، اوْ بوُندان بوُ اوْندان قاچماز. 

ايت سَميرسه، يييه‌سين قاپار. 

ايت قاپماز، آت تَپمه‌ز دئمه.

ايت قوُدورسا، يييه‌سين قاپار. 

ايت هوٍرسه، بوٍلبوٍل سوُسار. 

ايت هوٍره ـ هوٍره قوْجالار. 

ايت هوٍروٍر، بوًروٍ يوٍروٍر. 

ايتده گئددي ايپده گئددي. 

ايتده‌ن قاچديٌق قوُردا دوٍشدوٍك. 

ايتگييي قَبوُل ائده‌ن، ياخجيٌ سئچه بيله‌ر. 

ايتله ايت دالاشديٌ، قوُرد كوًپروٍنوٍ آشديٌ. 

ايته سَلام، ده‌لييه سوُال اوْلماز. 

ايتي قاپماز، دئمه‌ك اوْلماز. 

ايتي قوُيروغوندان باغلاسان دوُرماز. 

ايتي قوُيروغوندان باغلامازلار. 

ايتي قوُيروغوندان توُتمازلار. 

ايتي، اوًلدوٍره‌نه سوٍردوٍره‌للَر. 

ايتيله ياتان، بيتيله قالخار. 

ايتيلييين يئري وار، يايوانليٌغيٌن چَمي وار. 

ايتين باجاناغيٌ چوْخ اوْلور، قوُداسيٌ يوْخ. 

ايتيوي «هايا» اوًرگه‌تمه، قوْنشوُنو «پايا». 

ايچه‌ر كوٍزه، ساغار اوٍزه. 

ايسته‌رسَن تاوريٌنيٌ، سانا ياراشيٌخ، گوٍنوٍنه گوًره گئي، كوٍركوٍنوٍ عاشيٌق. 

ايسته‌مه‌يين چاراسيٌ، وئرمه‌كدير. 

ايسته‌نمه‌يه‌ن تاپماديٌ، تيكه‌نمه‌يه‌ن قالماديٌ. 

ايسته‌يه‌ن چاتيٌر، ديله‌نه‌ن قاليٌر. 

ايسته‌يه‌ن چوْلاق، آياقسيٌز قالماز. (ايسته‌يه‌ن چوْلاق، آياق تاپار). 

ايسته‌ييب يوْخ اوْلدوُقدانسا، قاليٌب ايسته‌مه‌ك يئغدير (ياخجيٌديٌر). 

ايسته‌يين گوٍجلوٍ اوْلماسا اوْغوُل، گوٍجوٍن ايسته‌كلي اوْلسوُن. 

ايسته‌ييرسَن بال ـ چوًره‌ك، آل اَليوه بئل كوٍره‌ك. 

ايسريٌلماسا، اوًپگينه‌ن. 

ايسلانديٌم قوُرودوم، يئل مَني نئيله‌ر، اَله‌نديم بَلله‌نديم، ائل مَني نئيله‌ر. 

ايش «يوُخو» گوًره‌نده دئييل، اوْنو يوْزانداديٌر. 

ايش دوْغويور، ايٌشيٌقلار اوْلوُر. 

ايش وار داغ آرديٌندا اوْلسون، يئر آلتيٌندا اوْلماسيٌن، ايشده وار يئر آلتيٌندا اوْلسوُن، داغ آرديٌندا اوْلماسيٌن. 

ايش يادليٌسيٌز (قوْلايسيٌز) اوْلماز، ياخشيٌ يامانسيٌز اوْلماز. (يادليٌسيٌز: قوْلايسيٌز. موٍشگوٍلسوٍز). 

ايشاره‌دير بير آهيٌليٌ جانلادان، چوْماق چوُبوخ هَر قانمازيٌ آنلاتيٌر. 

ايشچي گَلير ايش ياريٌتيٌر، ايشسيز گَلير، باش آغريٌديٌر. 

ايشده‌ن دوْغور ايٌشيٌقلار. 

ايشسيز بَيده‌ن يوٍكلوٍ ائشه‌ك يئي. 

ايشله‌رده وار گَلينجيك، بير ايشده وار گَل، اينجيك. 

ايشله‌ري قاريٌلا، سوْنرا ياريٌلا. 

ايشله‌مه‌ك بيله‌كده‌ن، اوْيقارماق بيليكده‌ن (ايش، بيله‌كده‌ن، اوًكوٍ، بيليكده‌ن (اوًيکر: عاغيل. عقل)).

ايشله‌نديكجه ايٌشيٌلدار. 

ايشله‌يه‌ن ده‌مير پاس توُتماز. 

ايشله‌يه‌ن هاچار پاريٌلدار. 

ايشلييه‌ن اينجي تاكار، ايشله‌مييه‌ن ياندان باكار. 

ايشه گيره‌ن مين اوْلار، مينين باشيٌ بير اوْلار. 

ايشي ايشه بَند ائله، گوًره‌ن دئسين هابئله. 

ايشي اييي‌نين، اييي اوْلوُر ايشي، ياتليٌ ائده‌ر يوْلداشيٌ ياتليٌ كيشي. (ياتلی: 1ـ ناشی. 2ـ ياوا پوْزوُق) 

ايشي باشلاماق بيردير، دوُروسو مين. 

ايشي دوٍشسه آرار مَني، ايشيم دوٍشسه قوْوار مَني. 

ايشيٌق گَلسه‌ قارانليٌق كوًچه‌ر. 

ايشين اوُغورون تاپان، آپاريٌر: كيم ايشيني اوُغورلاديٌ، آپارديٌ:  (ايشيني چاغيٌندا (اوُيوقوندا، مئناسيب چاغيٌندا) گوًردوٍ قوُرتولدو). 

ايشين جانيٌنيٌ، ايش آلار. 

ايشين دوٍشدوٍ ساريٌق باشا باشيٌن ده‌يه‌ر داشدان داشا، ياپيٌش گينه‌ن اَيري خيٌشا، گئد اوْ باشا گَل بوُ باشا. 

ايشين ياراغيٌن تاپ، ايسته‌يين ماراغيٌن. 

ايغه حَسره‌تي دَوه ايتره‌تير (: ايتيردير). 
ايغنه توْربادا قالماز. 

ايغنه چوُوالدا، دَوه پالازدا گيزله‌نمه‌ز. 

ايغنه ساپلاديٌن، دوٍيمه‌له اوُجون، سوْنرا پئشمان اوْلماماق اوٍچوٍن. 

ايغنه هاردا، ساپدا اوْردا. 

ايغنه ياتاخدا گيزله‌نمه‌ز. 

ايغنه ياتاخدا گيزله‌نمه‌ز: ايينه‌يله چوُوال كيميديله‌ر. 

ايغنه‌ني آختاران، دَوه ايتيره‌ر. (ايينه حَسره‌تي دَوه ايتيرده‌ر). 

ايغه‌ن (چوْخ) دادليٌ اوُدولار، ايغه‌ن آجيٌ آتيٌلار. 

ايقلاماق: قوْرخوُنو گوًتوٍرمه‌ك ايشي. 

ايگيت قوْكوُسوندان قوْچار. 

ايكي ائوي بير ائله‌ديك، دوٍيوٍنوٍ باتمان ياريٌم. 

ايكي اوٍزلوٍ ساواشما ـ بير اوٍزوٍ ساواشا قوْي ـ اوْ بير اوٍزوٍ باريٌشا. 

ايكي اوْلورسون بيرليكده دانيٌش، تَك اوْلورسون بوًركوٍنله دانيٌش. 

ايكي آياق بير باشماغا گيرمه‌ز، آمّا گيرديره‌للَر. 

ايكي خوْجا بير كيشي، بير خوْجا ياريٌم كيشي. 

ايكي فيٌنديٌق، بيرقوْزو قيٌرار. 

ايكي قوْچيٌنقار باشيٌ، بير آشيٌجدا پيشمه‌ز. 

ايكي قوُلاغدان چوْخ ائشيده‌ن، بير ديلينه‌ن آز دانيٌشار.

ايكي كوًنوٍل بير اوْلونجا، سامانليٌق سئيرانگاه اوْلوُر. 

ايكي گوٍنلوٍك عوًمروٍ اوْلان اوٍچ گوٍن ياشاماز. 

ايكي يانيٌ سوُ، سوُسوزلوُقدان اوًلوٍر. 

ايگنه توْربادا قالماز. 

ايگيتله گَز بافاليٌ اوْلوُر، ياويٌيا يوْلداش اوْلان خار اوْلوُر. 

ايگيد اوْلسان، اوْل ايگيد، ياكي اوْنا، قوُللوق ائد. 

ايگيد چوٍن بوُلا عاشقيٌله قَرار، اوْنو توُتماق نئجه يارار (: موٍمكوٍن اوْلار). 

ايگيدليك اوْندوُر، دوْققوُزو قاچماق، بيري آرادان چيٌخماق. 

ايلان  اوًز اَغريسين گوًرمه‌ز. 

ايلان آداميٌن توْپوُغون، آدام ايلانيٌن باشيٌن چالار. 

ايلان كَندي اَغريسين بيلمه‌ز، دَوه، بوْينون اَغريدير دَر (دييه‌ر). 

ايلان يارپوُزدان قاچار، هارا گئدسه، يارپوُز اوٍتروٍ (قاباغيٌنا) چيٌخار. 

ايلانا يوُمشاق ديييب اَل ووُرما. 

ايلليك ايشله، آيليٌق خَشله. 

ايٌليٌ سوًزله ايلان اينينده‌ن چيٌخار، ايري سوًزله كيشي دينينده‌ن چيٌخار.         (ـ ايٌليٌ: ايٌليٌق. ـ ايري: گوْبود. ـ دينينده‌ن: يوْلوندان). 

ايٌليٌق سوًزله ايٌلان اينينده‌ن چيٌخار، اوُلو سوًزله كيشي دينينده‌ن چيٌخيٌر. (ايٌليٌ: ايٌليٌق). 

ايٌليٌق سوٍموٍك سيٌنديٌرماز، سوْيوق جانيٌ ديرديرمه‌ز. 

ايمانليٌ آدام، اوْدادا سوُيادا اينانار. 

اينانج اينسانيٌ اوًزوٍنده‌ن آليٌب اوًزگه بير شئيه چئويره‌ر. 

اينانجيٌنان باغليٌ بيري، يوٍيه‌نسيز آتديٌ. 

اينانما، آلدانما (: توْولانما). 

اينجه اَليييب، سيٌخ توْخوُيان.

اينجه چيٌخيٌپ يوْغوُنا گيرمه‌ك راحات (قوْلاي)، يوْغوُندان اينجه‌يه گيرمه‌ك چَتين. 

ايندي قوْ حئيوانيٌ گئد اينسانه گَل، اوْل خايالدان كئچ بوُ گئرچَك جانه گَل. 

اينسان اوُنوتماقلا اوُموت تاپيٌر. 

اينسان ديلي بَله‌ر، سوٍروٍنوٍ قوْتوُر. 

اينسان نئجه باشاريٌر اوًيله‌ده ياشاييٌر. 

اينسانيٌ مئيموُن ائله‌مه‌ك قوْلايديٌ، تا مئيموُنو اينسان ائدمه‌ك.

اينه‌ك گوًزوٍن سوٍزه‌ر، بوُغا ايپين قيٌرار. 

ايوه‌ك ائوه يئتمه‌ز. (ايوه‌ك: ايتي. تَله‌سَن). 

ايوه‌ك سينه‌ك، سوٍته دوٍشه‌ر. 

اييگه اوُي شَرّي قوْي، دينجي توُت جَنگي قوْي. (اييگه اوُي: ياخجيٌيا دوٍشوٍن). 

اييله‌نميش اَت بوُزا نئيله‌ر، دوُزا نئيله‌ر. 

اييي اَرين، سوٍموٍيوٍ اَرير، آديٌ قاليٌر. 

ايييدي ياش چوٍروٍدوٍر، ده‌ميري پاس. (ايييدي قَم چوٍروٍدوٍر، ده‌ميري نَم چوٍروٍدوٍر). 
ايييدين سيرّين سوًز آچار، يوْلو گئدديكجه قيٌسالار. 

ايييديوُن گوًزوٍ توْخ، ياغيٌنيٌن گوًزوٍ يوْخ. 

ايييسين آل، يادليٌسيٌن (پيسين) آت. (يادليٌسيٌن: پيسين). 

ايييليكده، تئز گئج يوْخ. 

ايييلييي سوُ آياغيٌندا گَميش، باشيٌندا ديله.

ايييه قاچ، ياتلوُدان قاچ. 

K

كئچدي بوٍلبوٍل، كئچدي گوٍل، ايسته‌ر آغلا، ايسته‌ر گوٍل. (كئچدي بوٍلبوٍل: اوًتدوٍ. كئچدي گوٍل: سوْلدو). 

كئچَر دئسَن كئچَر گئده‌ر، باشام دئدين باسار كئچَر. 

كئچَل باخار گوٍزگوٍيه، عايبيٌن قوْيار اوًزگوٍيه. 

كئچَل قيٌز داراق بَيه‌نمه‌ز. 

كئچَلين آديٌ: ذوٍلفعلي. 

كئچميش چوْخ اوُزاق اوْلار، گَله‌جه‌ك ياخيٌن. 

كئچميشده‌ن اوٍزوٍك چَكميره‌م، گَلجه‌يين اوٍزوٍن آلميٌرام، اينديمه قاليٌرام.

     كئچميشده‌ن اوٍزوٍلموٍش، گَلمه‌ميشه چاتماميٌش، اينديمه قاليٌرام. يانان اوٍره‌ك دئييل. قانان ايچيم دئييل، يانماميٌش اوًلوٍره‌م، سوًنوٍره‌م.

كئچميشينه گوٍلـله آتان، گَله‌جه‌يين توْپونا دوٍشه‌ر.

كئچَن عوًموٍر، يانان كوًموٍرده‌ندي. (كئچَن عوًموٍرده‌ندي، يانان كوًموٍرده‌ندي). 
كئچه سالسان يوٍن گَره‌ك، پيٌچاق سالسان، قيٌن گَره‌ك. 

كئچيني آللاه ووُرسا، چوْپانيٌن چوُبوغو دَيه‌ر. 

كئچينين ده ساققاليٌ وار. 

كئچييه آراق وئرسه‌ن، قوُردوُن ائوين آختارار. 

كئفلينين كاغيٌذيٌ، مئيخانادا اوْخوُنور.

كئفي كوًك، قارنيٌ توْخ، تانريٌلا ايشي يوْخ.

كار ائشيتمه‌ز ياراشديٌرار،كوْر گوًرمه‌ز، قوُراشديٌرار. 

كار ائشيدديينه يوْخ،  گوًيلوٍنده‌كينه اينانار.

كار ائشيددييين، كوْر توُتدوغون بوُراخماز. 

كار آغزيٌنا باخار، كوْر سَسينه. 

كار، ايشينه گَله‌ني ائشيده‌ر. 

كاروان اوًته‌ر، ايزي قالار. 

كاروان كئچه‌ر يوْل قالار، ائششه‌ك اوًله‌ر چوُل قالار. 

كاروان كئچه‌ر، ايت هوٍره‌ر، ايكيسيده يوُردا بيرگه يئته‌ر. 

كاروانسيٌز يوْل قوُرويار، آغ ساكالسيٌز ائل قوُرويار. 

كاسيٌب هَر دئسه قاريٌشار، بَيله‌ر هَر ائدسه ياراشيٌر. (هَر: هَر نه). 
كاسيٌپليٌق اوْتدان كوًينه‌كدي. 

كاشكي ديٌرناغيٌم قَده‌ر عاغليٌم اوْلايديٌ. 

كاميل پالانچيٌدا اوْلوُرسا اينسان، چوْخ ياخجيٌديٌ ياريٌمچيٌليٌق پاپاقچيٌليٌقدان. 

كَته‌ن گوًردوٍ، كَره‌كي اوٍزدوٍ.(آغريٌ (صَفا) گوًردوٍ، چاديٌريٌن چَكدي.)

كَددي ديزينده‌ن قيٌزار، ائلات گوًزوٍنده‌ن.

كَددي، بير گوٍنه بَددي.

كَسسه‌ك اوْتوُروُب، داشا آغلاييٌر. 

كَسه‌ر گئددي، ساپيٌدا آركاسيٌجا. 

كَسيك چوًره‌ك ياپيٌشماز. 

كَسيلسه چوًره‌ك، ياپيٌشديٌر گوًره‌ك. 

كَسيله‌ن اَكمه‌ك، يئنيده‌ن بيتمه‌ز. 

كَعبه ييٌخماق بير قانديٌ، گوًيوٍل ييٌخماق مين قانديٌ.

كَفه‌ن آلماميٌش، گوْروُن قازديٌريٌر. 

كَفيل اوًله‌ر، كَفه‌نسيز قالار.

كَكلييه اوُسان قارقا، ايتيره‌ر باييٌق اوًز يئريشينده.

كَكلييين ديمدييي قان، ديلي قان ديمدييي قان، آغا دينسه سوًز اوْلماز،   نوًكه‌ر ديندييي قان. 

كَل اوًلوٍر، سيٌرما ساچليٌ اوْلوُر، كوْر اوًلوٍر، بادام گوًزلوٍ اوْلور. 

كَند اوْلماسا اوُزاق ايتده‌ن، قوُرددان ايتين، قوْرخوُسو نه‌ده‌ن. (كَند اوُزاق اوْلماسا، ايت قوُددان قوْرخماز). (كَند اوْلماسا اوُزاق ايتده‌ن، ايت هئچ زامان قوْرخماز قوُرددان). 

كوًپروٍ اوٍسته يوْل اوٍسته، ياپيٌ ياپيٌلماز. 

كوًپروٍده‌ن كئچمه‌ميش ساييٌن، آييٌديٌر داييٌن. 

كوًپَك بوْراندا قوُدورار. 

كوًپک‌اوْغلوُيا باخ، هئي، پاپاخدا قوْيور باشيٌنا. 

كوًتوٍيوٍن قوُيلا، يئميشين ده‌ر. 

كوًتوٍ ديللي قوْجادان يالنيٌز دوُل يئغدير. 

كوًچ قاييٌداندا، سوٍروٍنوٍن آخساغيٌ ايره‌لي دوٍشه‌ر. 

كوًچ كئچه‌ر ايت يوٍروٍره‌ر، ايكيسي ده مَنزيله بيرگه چاتار. 

كوًچمه‌ده‌ن اوًنجه قوْنشوُووُ اوًيره‌ن. 

كوًرپه سوٍتسوٍز، پامبيٌق سوُسوُز ديرچه‌لمه‌ز. 

كوًرپه‌سَن، پيشمه‌ييوه چوْخ قاليٌريٌ، چاتماغا كوًرپوٍيه وئر، وار يوْخوُووُ.

كوًرپوٍ، چايدان اوْياناديٌر. 

كوًزه‌كو اوُزوُن بوْلسا، اَليك كوٍيمه‌ز: ماشان اوُزون اوْلسا، اَل يانماز. 

كوًس كيليمينجه آياغيٌن، سوْيوقدا تا دوْنموُيا ياغيٌن. (كوًس: چوًز. اوُزات).    
(كوًس كيليمينجه آياغيٌن، سوًيوقدا دوْنموُيا ياغيٌن). 

 كوًششه‌يي يييه‌سي دييه‌ن يئره باغلا بيرده دوًي قابيٌرغاسيٌنا. 

كوًكه‌نينده بوًيوٍموٍش نازيك تَنيله، ياز قيٌشيٌندان نه بيلير قوُنچه داها بوُ چَمه‌نيله. 
كوًكسوٍز اوْت يئله گئده‌ر. 

كوًلگه، دوٍشدوٍيوٍ يئري بَلله‌ده‌ر. 

كوًلگه‌ده ياتانيٌن، كوًلگه‌سي اوْلماز. 

كوًلگه‌سيز، توْمالان (دوْمبالان)  نئجه بيته‌ر. 

كوًلگه‌لي ياييٌن، قارليٌ قيٌشيٌ وار. 

كوًلگه‌ليك نه اوْلدوغون، گوٍنده‌ن گَله‌نده‌ن سوْروُش. 

كوًنلوٍ آياز، باشيٌ داز. 

كوًنوٍل ايٌشيٌقلي گَره‌ك. 

كوًنوٍل اينجليك چَكيپ جان آريٌدام (تَميز، خاليصله‌يه‌م)، يارادان ياريٌ ائديب اوٍز ياريٌتام (آغاردام، پارلاتام). 

كوًنوٍل سئوه‌ن گوًزه‌لين، نه آغيٌ نه قاراسيٌ. 

كوًنوٍل كوًنوٍلده‌ن سوُ ايچه‌ر. 

كوًنوٍل گوًردوٍيوٍنده‌ن سوُ ايچه‌ر. 

كوًنوٍل يايلاسيٌن يايلار. 

كوًنوٍللـه كيرتين، ديلينله قوُرتول. (كيرتين: اينان). 

كوًنوٍله سيٌغان سوًز دئ، قارنيٌوا سيٌغان يوٍز يئ. 

كوًهنه ائششه‌ك، تَزه پالان. (كوًهنه ائششه‌ك، يئني چوُل). 
كوًهنه تاپ تازاسيٌندا، يامان تاپ ياخشيٌسيٌندا. 

كوًهنه‌يه اِعتيبار اوْلسايديٌ، بيت بازاريٌنا، نوُر ياغارديٌ. 

كوٍپه، كوٍپه كوٍپ دييه‌ر. 

كوٍپوٍن زوْرو دئشيكده‌ن چيٌخار. 

كوٍرسوٍ ايسدي، گوًت ياسسيٌ، خانيٌميٌن كوًنلوٍ نه‌ايستير. 

كوٍره گوًرمه‌ده‌ن، ده‌مير دوًيمه‌ده‌ن، ده‌ميرچي نه‌ده‌ن؟. 

كوٍره گوًرمه‌سه ده‌مير، يوُمشانماز.

كوٍره‌ده‌ن چيٌخديٌن، كوْرلوُغا دوٍشدوٍن. 

كوٍزه قيٌراندا بير، سوُيو گَتيره‌نده بير. 

كوٍزه قيٌريٌلسادا قيٌلپيٌ اَلده قاليٌر. 

كوٍزه گوٍنده سيٌنماز، گوٍنوٍنده سيٌنار. 

كوٍزه‌نين گئري وئردييي ايچينده‌ندير.

كوٍسوٍلموٍشوٍك يئرينده، كوًمه‌كله‌ش يوٍكوٍ چاتاق. 

كوٍشه‌ن دَنيز، قاليٌن قاليٌق: جوْشان ده‌ريا، بوُلقان هاوا. 

كوٍلده‌ن اوْت قالخار، اوْددان كوٍل. 

كوٍله‌ك اوْلسان بوْرانا راس گَله‌رسَن. 

كوٍلوٍ ساويٌرما، گيره‌ر گوًزوٍوه، توٍپوٍرمه گوًيه، دوٍشه‌ر اوٍزوٍوه. 

كوْر ـ گوًزلوٍنوٍن نه‌يي وار، ايكي اَلده گوًزوٍ وار. 

كوْر ائششه‌يه سامان وئرماخ آسواديٌ.   (آسوا: بوْش) 

كوْر آت، گئجه‌ده اوْتلار. (كوْر آتلار، گئجه‌ده اوْتلار). 

كوْر آتيٌ مينيب، شاهليٌق ايدّيعاسيٌ وار. 

كوْر ايسته‌دييي بير گوًز، ايكي اوْلسا نه سوًز. 

كوْر بالتا سوٍموٍك قيٌرار. 

كوْر بوُرادا يا باغداددا. 

كوْر بوُلاخدان سوُ گَلمه‌ز. 

كوْر توُددوُغون كَسه‌ر. 

كوْر چَلييين بير يوْل ايتيره‌ر. (كوْر ده‌يه‌نه‌يين بير دَفه ايتيره‌ر). 
كوْر دئدي: گوًروٍره‌م، كار دئدي ائشيديره‌م، چوْلاق دئدي: دوُرون قاچاق. 

كوْر دئيير كي اوًز گوًزوٍمله گوًرموٍشه‌م. 

كوْر سئوه‌ن بير گوًز.

كوْر قوُشون يوُواسيٌ، يئمسيز اوْلماز. 

كوْر كوْرا كوْر دئمه‌سه، باغريٌ چاتلار. 

كوْر كوْروُ تاپار، سوُ چوْخوُروُ.

كوْر كوْرو گوًرسه قيٌديٌقلانار (اوًغوٍنه‌ر، كئفله‌نه‌ر). 

كوْر كوْروُ، گوًرمه‌ز. 

كوْر گوُرلايار، گوًره‌ن اوٍلكه‌ر. 

كوْر گوًزونده‌ن قوْرخار، كئچَل باشيٌندان. 

كوْر گوًزوٍنه، وار سوٍرمه چَكه‌نله‌ر. 
كوْرلار شَهرينده، گوًزلوٍله‌رين نه‌يي وار. 

كوْروُن گوًزوٍ گوًرمه‌ز، كوًنلوٍ دوُيار. 

كوْروُن گوًزوٍنده‌ن قيٌل چَكمه‌زله‌ر. 

كوْسا گئددي ساققال گَتيرمه‌يه، بوُغوندا قوْيدو گَلدي. 

كوْسانيٌن قوْجالديٌغيٌ بيلينمه‌ز. 

كوْوا داشا توْخونسا، واي كوْوانيٌن حاليٌنا، داش كوْوايا توْخونسادا واي  كوْوانيٌن حاليٌنا. 

كي بوًيله اَحوال، قوُردون پَنجه‌سي اوْلدو كئچي ساققال داراغيٌ. 

كي هَر كيم گَلديسه، بيلديغين ايشله‌ر. 

كيتاب اوْخوُيانيٌنديٌ، ديل دانيٌشانيٌن. 

كيچيك آغزيٌم، آغجا اوٍزوٍم. (كيچيك آغزيٌم اوْلسوُن، آغجا اوٍزوٍم اوْلسون). 

كيچيك اوُلوُق دوُروشماز، قيٌرغيٌ سوُنقيٌر قاريٌشماز.(قيٌرقيٌ سوُنقورا موُقاويمَت ائده‌ممه‌ز.) 
كيچيك ده اوْلسا هاچار، بوًيوٍك قاپيٌلار آچار.

كيچيكديسه بوًيوٍر، اوْغلانديسه اوُلوُر، ييگيتديسه قوْجور.

كيري كير آچار، سيرّي سير آچار. 

كيشي اَتي، ديريكله داديٌر: آدام اَتي ديري اوْلوركَن دادليٌديٌر. 

كيشي اوْخشاريٌ، ايشله‌يه‌ن سوًزدوٍر. 

كيشي اوْلدوُر كي جانيٌن فَدا ائيلييه جانانيٌنا، يوْخ اوْكي جانيٌن قيٌيا جانانيٌنا. 

كيشي اوْلدوُركي آرواديٌ اينانديٌرا، اوًزوٍ اينانميٌيا. 

كيشي آياقدانسا، باشدان بوًيوٍسوٍن. 

كيشي ائدسه تانريٌم بيتيره‌ر. 

كيشي ايشين آليٌقلاما (: اوًزگه‌نين ايشين، قيٌليٌغيٌن، لاغا قوْيما). 
كيشي بوٍلدوٍغوٍجان گوًروٍر، گوًردوٍيوٍجان يوْخ.

كيشي دوُستاق ايچره سيٌنانماز. 

كيشي دوْسلاريٌندان آزار. 

كيشي دوْيدوغو يئرده يوْخ، دوْغدوُغو يئرده اوْلماليٌديٌر. (# كيشي دوْغدوُغو يئرده يوْخ، دوْيدوُغو يئرده‌دير). 

كيشي سئلدير، آرواد گوًل. 

كيشي ساغيٌريٌ اوٍز: آداميٌن اَن ائتگيله‌نه‌ن ده‌ريسي اوٍزوٍنده‌دير. 

كيشي قانيٌ يئرده ياتماز، يوُغولوب گئده‌ر. 

كيشي قوُرسوُز قالماقدانسا كوْر قالاسيٌ. (قوُرسوُز: يوْلداشسيٌز). 

كيشي كي گوًزله‌دي ديريليك ياتيٌن، گَره‌ك كي اوْخشايا ياد اوْبانيٌن ايتين. (ياتيٌن: يوْلوُن). 

كيشي كيم ياويٌزليٌقدان قاچا، گَره‌ك كيم اييي فالا آغزيٌن آچا. 

كيشي هاردا وارسا ياراقليٌ گَره‌ك. 

كيشي وار ياشلانديٌقجا آشيٌلانيٌر، كيشيده وار آشلانديٌقجا ياشلانيٌر. 

كيشيده‌ن كيشييه اوُغور (خئيير) اوُلاشيٌر. 

كيشيله‌ر آراسيٌندا بير ديشي يوْخ، ديشيله‌ر اوْلدوُغو يئرده كيشي يوْخ. 

كيشيله‌ر ايش اوًندوٍن ياراخلانيٌر. (اوًندوٍن: اوًنجه‌ده‌ن. ايشي باشلامادان اوًنجه).  (كيشيله‌ر ايشي باشلامادان اوًنجه، ياراكلانيٌر). 

كيشيله‌ر بير بيرينه باغلانيٌب، تانريٌدا قاليٌر. 

كيشيني جاوان ساخلار: ياخشيٌ آرواد، ياخشيٌ آت. 

كيشينين آغيٌ قاراسيٌ ايچينده‌دير، حئيوانيٌن‌كي اوٍزوٍنده. 

كيشينين اوٍزوٍنه ائوده سوًز گَله‌ر. 

كيشينين بير اوًزوٍ، بيرده سوًزوٍ. 

كيشينين ديلي باشقا، اوًزوٍ باشقا. 

كيشينين كَله‌جينه باخيٌب، عاغليٌنا قييمَت وئر. (كَله‌جينه: سوًزوٍنه). 

كيشييه حوًرمَت، آرتيٌرار مينّه‌ت. 

كيشييه، قوُنداغا قوْندوقدا گيره‌ن خوُي، سالاجادا چيٌخار. (سالاجادا: تابوُتدا). (كيشي قوُنداقدا آلديٌغيٌ قوْي (خوُي)، اوًلمه‌ده‌ن ده‌ييشمه‌يه‌جه‌ك.) 
كيم آغريٌسيٌن باسديٌرديٌ، اوْلمازيله دوْست اوْلدو. (اوًلوٍم ايله دوْست اوْلدو).           (كيم آغريٌسيٌن باسديٌرديٌ، اوًلوٍموٍنه‌ن ياستيٌرديٌ (دوْست اوْلدو). 

كيم بافا ساويٌن اوُمارسا ديشيده‌ن، اوٍره‌يي يوْنقالمايار ده‌ردينده‌ن. (يوْنقالمايار: دوٍزه‌لمه‌ز). 

كيم كي حاقدان توُتماديٌيَن ائي كيشي، يارماديٌ حاقدان اوْنون هَر گيز ايشي. 

كيم كي دَر دييه‌رايسه جان ايچره جاناندان چيٌراق، توٍرك ديلله‌ر اَيله‌شينده (مَيليسينده) داييما توُتسون قوُلاغ. 

كيم گيزله‌سه ده‌رديني، آخيٌر ييٌخار ده‌رد اوْني. 

كيمسه اوًزوٍنه گوًره دوْن بيچه‌ر. 

كيمسه‌ده‌ن بانا گَره‌كمه‌زدير مَده‌د. 

كيمسه‌ده‌ن يارماز مَنه گَلسين مَده‌د. 

كيمسه‌نه‌م يوْخ سَنده‌ن اوًزگه يا ايلاه. 

كيمسه‌نين چيٌراغيٌ، داناجان يانماز. 

كيمه كيم چَله‌پ وئرمه‌يه، باييٌماز، اوْنوندور اوْنون، وئرگي هَپ چوْخدا آز. 

كيمي يوْلچوُ، كوْرا يالقوُچ اوْلوُر، كيميسين يوْلدان آليٌب، كوْر ائللوقا هادي اوْلور. 

كيميسي سانوُر، كيميسي سانجوُلانوُر. (كيميسي ياوا سانيٌر، كيميسي سانجيٌلانوُر). 

كيمين بيله قاش اوْلسا، ياشيٌن ياخماز.(كيمين بئله قوُتسوق داشيٌ اوْلسا، ايٌلديٌريٌم اوْنو چالماز.) 
كيمين كيم اوْلمايا يازوُسو اوْنماق، آني سَعييله موٍشگوٍل‌دوٍر اوْنارماق. 

كيمينه قات ـ قات، كيمينه آج يات. 

كيمي‌نين باشيٌندا تاج، كيمي آج ـ يالاواج.

كيمي‌نين ساجيٌ وار، كيمي‌نين اَله‌يي. 

L

لئيله‌يين گئديشينه يوْخ، گَليشينه باخارلار. 

لئيلي بازاريٌديٌ، مَجنوُن جان ساتيٌر. 

Q

قئدمه‌ك: گئدمه‌ك ‹ › يئتمه‌ك ‹ › ائدمه‌ك‹مئت› دئقمه‌ك‌. اَريشمه‌ك. وارماق.
قئيره‌تسيزده ايمان آراما. 

قئيره‌تسيزين ديلين آل، ديلين وئردي گوًزوٍن آل. 

قئيره‌تلينين اوٍره‌گي قاينار، قئيره‌تسيزين اوٍره‌گي اوْينار. 

قاپانيٌن بيله‌ني يوْخ، بيله‌نين قاپانيٌ يوْخ. 

قاپيٌ حالقاسيٌز، دَنيز دالغاسيٌز اوْلماز. 

قاپيٌلان قاپانيٌنديٌ، تاپيٌلان تاپانيٌندي.

قاپيٌنيٌ گيرمه‌ده‌ن دوًي، گيردين باغلا. 

قاتيٌ ياي چَكه‌ن اوُز (دوٍز) آتار. 

قاچارسا آرديٌندان يئل يئتمه‌ز، قوْوارسا اوًنوٍنده‌ن گئييك قوُرتولماز. 

قاچاندا تانريٌنيٌ چاغيٌريٌر، قوْواندا. 

قاچانيٌ قوْوما، دوٍشه‌ني ووُرما. 

قاچانيٌ قوْوما، ييٌخيٌغيٌ ووُرما. (قاچانيٌ قوْوما، ييٌخيٌلانيٌ ووُرما!). 

قاچماق مَنده‌ن، قوْوماق سَنده‌ن. 

قاچماقدان قوْوالامايا واكيٌت تاپماماق. 

قاچماقلا چوْخ ياشانماز، ساواشا گيرمه‌ك اَجَل ياريٌماز. 

قادام آلسيٌن گوًزه‌للَرين آلاييٌ (قَمزه، ناز، حيله)، گوًزه‌للَرده‌ن سيٌدقيٌم سيٌيريٌلديٌ كوًنوٍل. 

قاديٌن آلسان بالتا آل، آياقلاريٌن چالدا آل. 

قاديٌن باشليٌدان ائركه‌ك اوْلماز. 

قاديٌن طايفاسيٌنيٌن يارامازيٌ يارامازديٌ، ايييسي ايييدي. 

قاديٌن ماليٌ، حامام توْخماغيٌ. 

قاديٌن، ائركه‌يين اَشي، ائوين گوٍنه‌شي. 

قاديٌنا بَزه‌كدير پالتار، آغاجيٌنديٌر بَزه‌يي ياپراق. 

قاديٌنا گوًز ياشيٌ سوُدو. 

قاديٌنيٌ ائوينده‌ن، كيشيني پيرينده‌ن سوْرارلار. 

قاديٌنيٌ چيمرينين قازانيٌ قايناماز. 

قاديٌنيٌن بَزه‌يي يالان، ياليٌن، چيٌلپاقليٌقديٌ. 

قاديٌنيٌن ساققاليٌنا گوٍل، عاقليٌنی اوْغورلا (آل). 
قاديٌنيٌن فَندي، اَركه‌يي يئندي. 

قار قاريٌن باشيٌن يئيه‌ر. 

قارا اوٍزده‌ن (قه. بَدَن: اوْروسپوُدان) آرواد اوْلماز، اوْيناشدان اَر اوْلماز.

قارا ايت قاپار، آغ ايت ياپيٌلار (اوُتولار). 
قارا باخان گوًز، قاماشار. 

قارا باخت ائلين، قارا باخت ديلي وار، ديل يوْخدوُسا، ائلين كيمي وار ؟.

قارا باختيٌن اَلي يئتيشدي آشا، باشيٌ ده‌يدي داشا. (قارا باختين: اَلي آشداسا، باشيٌ داشدا اوْلار). 

قارا بوُلوتو يئل آچار، اوُرون بئله ايل آچار: روٍشوه‌ت دوٍغوٍن آچار. 

قارا بيبه‌ر قاراديٌر، ديرهَمله ساتيٌليٌر، قار، آغ آپ‌پاغديٌر، كوٍره‌كله آتيٌليٌر. 

قارا دوْغموشا، قارقا اوْغلونا، صابيٌن نئيله‌سين، چوْغان نئيله‌سين. 

قارا قارا قارقالار، قاليٌن قاليٌن قار قالاقلاريٌنيٌن قاباغيٌندا، قار قار قاريٌلداشيٌرلار. 

قارا قاريٌلاريٌن اوْتسوُز اوْجاغيٌ، قارا گوٍنله‌رين قوُتسوُز بوُجاغيٌ. 

قارا قازان، كوًنوٍل وئرسَن آغارار. 

قارا قوُش لَش باشيٌندا، سوْيقوُنچو مال قاشيٌندا. 

قارا قوُشا اوْخ، اوًز يه‌له‌يينده‌ن ده‌يه‌ر. 

قارا گوٍنوٍ گوًزله‌يه‌ن قارا گوٍنه قالار. 

قارا يئرين قَدرين اَكينچي بيله‌ر، قارا يوْلون قَدرين، يوْلاغچيٌ.

قارا، رَنگله‌رين اوٍستوٍنوٍدوٍر، آغيٌ گوًرمه‌يينجه.

قارانليٌغيٌن قَدرين بيلمه‌يه‌ن، ايٌشيٌقدا كوْر قالار. 

قارانليٌق يئره گيردين، گوًزوٍووٍ يوُم چَلييي توُت. 

قارانليٌقدا آتيٌنان ائششه‌ك سئچيلمه‌ز. 

قاراواشا دوْن گئيديرسَن قاديٌن اوْلماز، لَپه‌لَره قار ياغسا يازا قالماز.  

قاراواشيٌن بَلاليٌ باشيٌ، كوٍلوٍ قوْي، توْپراغيٌ داشيٌ. 

قارپوُز باشدان، آغاج ياشدان بوًيوٍيه‌ر. 

قارتال قوْجالسا، سيٌچان آولار. 

قارتال، يوُواسيٌن گَزه‌ر، آت سوٍروٍسوٍن. 

قارداش قارداشيٌن يوْخلوُغون ايسته‌ر، اوًلوٍموٍن يوْخ. 

قارغا قارتال اوْلماق ايسته‌دي ووُردي قاناديٌ سيٌنديٌ. 

قارغا قاريٌسيٌن كيم بيله‌ر، كيشي آلاسيٌن كيم تاپار. (آلا: حيله, کلک) 

قارقا بالاسيٌن لاپپاغيٌم (آغ ـ آپپاغيٌم)، كيرپي بالاسيٌن يوُمشاغيٌم دييه‌ر. 

قارقا دوًشوٍن چَكمه‌كله قاز اوْلماز. 

قارقا قارقانيٌن، گوًزوٍن اوْيماز. 

قارقا قاريٌلدار، قيٌش گَتيره‌ر، قاز قاققاسيٌ، ياز گَتيره‌ر. 

قارقادان گوًيچه‌ك قوُش ايسته‌ديله‌ر، اوًز بالاسيٌن گوًسته‌ردي. 

قارقانيٌن اوًتمه‌سي، اوًزوٍنه خوْش گَله‌ر. 

قارقانيٌن بير گوًزوٍ اوْخدا، بير گوًزوٍ پوْخدا. 

قارقانيٌن سَسينده‌ن خوْش سَس يوْخدو، بوٍلبوٍلوٍ دوُيمويان يئرده. 

قارنيٌ آجيٌغان، قازانا باخار. 

قارنيٌم كوٍره‌ييمه قوْووُشوُب، مَنيم‌كي مَنده‌ن سوْووُشوب. 

قارنيٌمدان چيٌخان قادا، كيمه گئديم سَنده‌ن دادا. 

قارنيٌوا گوًره آش ايچ، بوْيوُوا گوًره دوْن بيچ. 

قاريٌ دَوه قيٌزيٌل ـ قيٌزيٌل اوْلسادا، كوًشه‌ك گوًزله‌مه. 

قاريٌ دَوه كوًشه‌ك وئرمه‌ز. 

قاريٌنپا قازانيٌن آلتيٌنا يوْخ، اوٍستوٍنه باخار. 

قاريٌنپانيٌن اوًزوٍ دوْيسادا، گوًزوٍ دوْيماز. 

قاريٌنيٌن بيرچه‌يي آغ، اوٍره‌گي قارا، قاديٌنيٌن اوٍره‌يي آغ، بيرچه‌يي قارا. 

قازان قاينار دوُرسا، عاغيٌل دوُرمادان گَله‌ر. 

قازان قاينار، عاغيٌل اوْينار. 

قازان وارديٌر چوًمچه يوْخ، چوًمچه وارديٌر قازان يوْخ. 

قازاندا اوْلماسا، چوًمچه‌ده‌ن كوٍسمه. 

قازانيٌ باشقانيٌن، قايغيٌسيٌ باشقا ديٌر. 

قازما دوٍشه‌رسَن، ياكما پيشه‌رسَن. 

قازيٌغا دوٍشه‌ن يازيٌغيٌن (بيتيسين) آراماز. 

قازيٌقلار ايسته‌ر ايسته‌مه‌ز، سَنده‌ن اوًتوٍردوٍر. 

قاشا باخما، گوًزه باخ، آغيٌزدان چيٌخان سوًزه باخ. 

قاشيٌقلا وئره‌ن مَنيديم، گوًزوٍووٍ دئشه‌ن ساپيٌيديٌ. 

قاشيٌقلا وئرير، ساپيٌينان گوًز چيٌخاريٌر. 

قاضيٌ بالاسيٌ، بيليره‌م دئيه‌ر، بَي بالاسيٌ، آليٌرام دئيه‌ر. 

قاطرانيٌ قايناتسان، اوْلورمو شَكه‌ر، جينسي باتاسيٌ، جينسينه چَكه‌ر. 

قاطيٌر، اَليله آياقدان، اينسان، ديليله باشدان بَلايا دوٍشه‌ر. 

قاطيٌريٌ آناسيٌ ايله، آتيٌ آتاسيٌ ايله. 

قاغان آسلان كيمي آنغار اَره‌نله‌ر، اوْخا قالخان كيمي سينه گَره‌نله‌ر. 

قالديٌر قاشيٌويٌ، يئسين آشيٌويٌ. 

قاليٌن قوْلان چوُوقاسيز (يالاواج‌سيز، قيٌلاووُزسوز) اوْلماز. 

قالمارام بوًيله سيٌناقدان، چيٌخارام مَن. 

قاميٌشيٌ بوْش توُتسان، اَليوي كَسه‌ر. 

قان قارداش اوْلسادا، مال قارداش دئييل. 

قان قوْخوسو، گَلير اييي، چَكير گوًزوٍ، ساليٌر اَزير، ايزده‌ن ايزه. 

قانا قان، جانا جان، دوُزا دوُز، دوٍزه دوٍز دئميشله‌ر. 

قانانيٌنان قانمازيٌن قارشيٌتليٌ سوًزوٍ (بير بيرينين قاباغيٌندا سوًزوٍ) بيردير: يوْخ.     قانان قانمازيٌ قانميٌر، قانماز قانانيٌ قانميٌر. 

قانماز آرواد ائو پوْزار، ياريٌم خوْجا دين پوْزار. 

قانماز قوْناق ائو صاحيبيني آغيٌرلار.

قانمازا سوًز قانديٌرما، قوُرو آغاجا سوُ (سَپمه‌ك كيميدي). 

قانمازيٌن سوًزوٍنده دوٍشوٍن، قانانيٌن سوًزوٍنده‌ن اوٍشوٍن. 

قانوُنا اَيه‌ن ائل اوْلوُر، قانوُنو اَيه‌ن نه اوْلور. 

قانوُنا اَيه‌ن ائلدي، قانوُنو اَيه‌ن باشچيٌ. 

قانيٌ، قان ايله يوُنماز. (يوُنماز: يوُماز) 

قايغيٌ اينسانيٌ قوْجالدار، گوٍوه‌نج آنيٌ اوُجالدار. 

قايقاناغيٌ پيشيرمه‌ك اوٍچوٍن يوُمورتانيٌ سيٌنديٌرماق گَره‌ك. 

قايقيٌسيٌزام نه قاوقام وار، مَن مَنده تاپديٌم ايمانيٌ. 

قاينار چايلار، كئچير‌سيز اوْلماز. 

قاينار ده‌ره كئچيت‌سيز اوْلماز. 

قاينانا ايله‌ن بالديٌز، اَش (بير) دوْغوبلار. 

قاينانا بير چيچه‌ك، هَر سوًزوٍ بير گئرچه‌ك. 

قاييٌق سوُ اوٍسده، قايماق سوٍت اوٍسده. 

قَبير قازان بير اوْلوُر باسديٌران مين. 

قَده‌ر اوْلماسا، قادير اوْلماز. 

قَره يئل قوُروُ يئل. 

قَريب اوًلكه‌ده كئفه دوْلان، دوْغما يوُردوندا قوُصّه‌ده‌ن اوًله‌ر. 

قَريب، كوْر اوْلوُر. 

قَريبين اَذانيٌن، كيمسه دينله‌مه‌ز. 

قَريبين بوْينو اوُزون، ديلي قيٌسسا اوْلار. 

قَريبين ياليٌميٌ (اوٍزوٍ) آلچاق اوْلوُر. 

قَفه‌سده قالان قوُشوٍن كئفين، اوُچان قوُشدان سوْر. 

قَلبير جان ائوي اوْلانيٌن، گوًزله‌ري قَده‌ر ده‌ردي وار. 

قَلَمين ديلي ايكي اوْلسادا، يازيٌسيٌ بيردير. 

قَم باغلايان يوْللاري، گوٍلوٍشله‌ر آچار. 

قَم سَني يييه‌ر، سَن قَمي يييينجه. 

قَهريوين زَهريله اوًلسَم، آغوُلوُ اوْتلار بيته‌ر، قَبريم اوٍستوٍنه گَلدين قوْرخ گوًيله‌رده‌ن ساغيٌن. 

قوُت بَلگوٍسوٍ بيليك. (چيٌخماغيٌن، بيلمه‌كده‌دير). 

قوُت قوْووق وئرسه اييه (تانريٌ) قوُلونا // گوٍنده ايشي يوٍكسه‌ليبه‌ن يوُغار آغار. 
قوُتسوُز (باختسيز) كيشينين گوًزوٍ آچيٌلماز. 

قوُتسوُز قوُشون يوُواسيٌ دوْغان يانيٌندا اوْلور (قوُتسوُز: باختسيز. دوْغان: آليجی. قوُش: شاهين)
قوُتسوُز قوُيويا گيرسه قوُم ياغار، ده‌وييه مينسه بوٍوه چالار. 

قوُتسوُزون يئددي ائوه ده‌ك زييانيٌ اوْلور. 

قوُتلو اوْلسوُن، بايقوُشوُوا ويرانه‌لَر.  

قوُتلو گوٍن، چاك دوْغوُشوندان بَللي. 

قوُدورقان ايت، يوٍگوٍره‌ر اوًز كوًلگه‌سينه. 

قوُدوزقان ايت اوًزوٍنوٍ قاپار اوْلماسادا كوًلگه‌سيني. 

قوُراق قاشيٌق آغزا ياراماز، قوُرو سوًز قوُلاغا ياخيٌشماز. 

قوُرآنيٌن يازيٌسيٌ بير، سوًزوٍ بيردي، يوْران مين‌بيردي. 

قوُربانام نامازيٌنا، نامازدا آوازيٌنا، سَني مَن چوْخ سئويره‌م. 

قوُربَته قيٌز وئرمه، ايته‌ر گئده‌ر، دَنيزه داش آتما، باتار گئده‌ر. 

قوُرتغا(قوجا) بوٍزيك بيلمه‌ز، يئريم دار دييه‌ر( قاريٌ اوْينايانميٌر، يئريم دار دييه‌ر.) 
قوُرد اوًز آجليٌغيٌنيٌ، ايته بيلديرمه‌ز. 

قوُرد اوًزوٍ اوٍچوٍن ايشله‌ر. ايت، چوْبان اوٍچوٍن. 

قوُرد بالاسيٌن بَسله‌سَنده، ايت اوْلماز. 

قوُرد زوُماريٌ يوْلداديٌر. 

قوُرد سوٍموٍك گَميرمه‌سه، ديشله‌ري قيٌجيٌغار. 

قوُرد آغيٌلا گيره‌ر، قوُزقوُن توْي توُتار. 

قوُرد قوْرخوُسوندان، ايتي چوُوالا قوْيوب. 

قوُرد قوُلاغيٌندان، توُتولماز. 

قوُرد قوُيلار، توٍلكوٍ آچار. 

قوُرد قوْيوُنو گوًزده‌ن قوْيماز، كوًنوٍل دوٍشوٍنمه‌كده‌ن دوْيماز. 

قوُرد قيٌرار، دوْيماز، دوْيار، قيٌيماز (رَحم ائله‌مه‌ز). 

قوُرد قيٌنيٌن آتسادا، قيٌليٌغيٌن آتماز. 

قوُردلا خوْجا دييه‌ر ـ آلارام، چوْبان دئييه‌ر ـ وئرمه‌ره‌م. 

قوُردا تيكمه‌ك اوًيره‌ت، ييٌرتماق كي ايشيدير. 

قوُردا سوْردوُلار: نه‌ده‌ن بوْينون بوًيله يوْغوندو، قوُرد دئميش: اوًز ايشيمي اوًزوٍم گوًرموٍشه‌م. 

قوُردلا قوْيوُن توُتماز، قيٌليٌنجلا اوْيوُن. 

قوُردوُ قوُرد ايله آولامازلار. 

قوُردوُن آديٌ يامانديٌر دئميره‌م، باش كَسه‌ن توٍلكوٍله‌ر وار دئمه اوْوسوُن. (آديٌ ياووُز اوْلور قوُردون هاميٌدان، كَسه‌ر باش توٍلكوٍله‌ر وار، دئمه اوْوسوُن (افسون. ناغيل)). 
قوُردون آنديٌر ياووُز قوُلاق ائشيده‌ر. 

قوُردون قئيره‌تي گئدسه، كئچييه «آبا» دئيه‌ر. 

قوُردون كيم اوْلدوُغون، قوْيوندان سوْروُش. 

قوُردون گوٍجوٍ بوْينوُنداديٌر. 

قوُرساغيٌ گئن اوْلانيٌن، چوًره‌گي دار اوْلار. 

قوُرقيٌسيٌز (قانوُنسوز) اوْيون, قيٌرار بوْيون. 

قوُرلو قوُرييله، قوْپوُز قيٌلييله. 

قوُرو آغاج اَغيلمه‌ز، قوُرموش كيريش دوٍغوٍنمه‌ز. 

قوُرو بوًهتاندان، بَيله‌ر قَضه‌بينده‌ن ـ اوًزوٍووٍ قوْروُ. 

قوُرو توْربا ايله توُتولماز آت. 

قوُرو سوٍفره‌يه، خوْجا دوُعا اوْخوُماز. 

قوُرو قاتدا، ياش‌يانيٌر. 

قوُرو قاشيٌق، آغيٌز ييٌرتار. 

قوُرودان قوُرويا بير شئي بوُلاشماز. 

قوُرويان آغاج اَييلمه‌ز، چوٍروٍيه‌ن ده‌ري گئييلمه‌ز. 

قوُزغون اوْلدوُن، قوُردون‌كوُنا،

قوُزلاجيٌ قوْيون، بوُدلاجيٌ دَوه باختين اوْلسوُن، بالاليٌ ديشي، بَلاليٌ كيشي، اوْلماسيٌن توْيون.

قوُش اوُچماز كوْلان يئريمه‌ز، گوًزه گوًروٍنمه‌يه‌ن اوُجا داغلار. 

قوُش ديمدييينده‌ن، آدام ديلينده‌ن، آولانار. 

قوُش قاناتسيٌز اوْلماز، توٍرك آتسيٌز. 

قوُش قاناتلا، اَر آتلا. 

قوُش قاناديٌندان، كيرا ايسته‌مه‌ز. 

قوُش قوُشا، قوْش قوْشا. 

قوُشلاريٌن اَن گوًزه‌لي، آروادديٌر، اوْدا يئر اوٍزوٍنده‌دير. 

قوُشو قوُشونان آولارلار. 

قوُشون سوٍدوٍ آغزيٌندا. 

قوُصّه‌ني يئمه‌كده‌ن ياخجيٌ شئي يوْخدو، چوٍن كي يئمه‌سه‌ن، باشا دوٍشه‌ر. 

قوُل ياغيٌ، ايت بوًرو. (قوُللوغچو دوٍشمان اوْلار، ايتله‌ر دوًنوب، قوُرد اوْلار). 

قوُلاخ ايكي، گوًز ايكي، آغيٌز تَك، چوْخ گوًروٍب، چوْخ ائشيديب آزدانيٌشماق گَره‌ك. 

قوُلاخ وئره‌ن سوًز اوْغورلار. 

قوُلاغا خوْش گَله‌ن اينسان، گوًزه‌ده گوًزه‌ل گوًروٍنه‌ر. 

قوُلاغيٌ آچان ديل اوْلوُر، ديلسيز قوُلاغ كار اوْلوُر. 

قوُلاغيٌن بوُروُنجا قوْپوُزوُن، گيزلي سوًزله‌رين آچيٌر اوْنوُن. 

قوُلاغيٌن بيرين كار توُت. 

قوُلاق دوُيور، گوًز اوْياتيٌر. 

قوُنداغا گيردين، قوْيون (خوُيون) آلديٌن. 

قوُيروغوينان ييٌغيٌر، باشيٌينان چاليٌر (ايلان كيمي). 

قوُيو قازديٌم قوُم چيٌخديٌ، گَلين آلديٌم دوُل چيٌخديٌ. 

قوُيوُ وار، ده‌رينليگي، اوْن قوُيو آلار. 

قوُيودا سوُ وار، ايت بوُرنو ده‌غمه‌ز. 

قوُيوُق سوًزله‌ري، اوْياق گوًزله‌ري، سوْيوق ايشله‌ري، ايسسي اوٍزله‌ري. 

قوُيوُنون توْزو قوُرد گوًزوٍنه سوٍرمه‌دي. 

قوُيونون، ديبين گوًرمه‌يينجه، اوًلچه بيلمه‌زسَن. 

قوُيويا دوٍشه‌ن داشيٌن سَسي، قوْنشوُدا ائشيتيلمه‌ز. 

قوْتقيٌليٌقيٌن تاپيٌنقيٌل، قوْي‌قيٌل كوًوه‌ز آنقاروُ: آلچاق كوًنوٍللوٍكله قوُللوق ائد، ديك‌باشليٌغيٌ قوْي يانا. 

قوْتور كئچي، سوٍره‌ر سوٍروٍنوٍ، بَلايا سالار. 

قوْجا ايت تاريٌجان بيله‌ر، قوْجا قيٌز قاضيٌجان. 

قوْجا باغبانيٌن باغيٌن، تيكه‌ن چوًپ آليٌر. 

قوْجا قوُرد يوْلون چاشماز. 

قوْجا قيٌرقيٌ سيٌچانچيٌ، قوْجا اوْغروُ يالانچيٌ. 

قوْجا هاواخ اينانار گوٍجوٍنه، چوٍنكي اوْنوُن عوًمروٍ يئتميش اوُجونا. 

قوْجادان دئمه‌ك گَله‌ر، ايييدده‌ن گوًرمه‌ك. 

قوْجايا ائششه‌ك گَره‌ك، جاوانا آرواد. 

قوْرخماياسان دييه‌نده‌ن، قوْرخون اوْلسون يئيه‌ند‌ن. 

قوْخوُ ايريشير، بوُرون قانيٌر. 

قوْخوُسو گَلدي، اوُموسو گَلدي. 

قوْردان قوْرخان، ده‌ميرچي اوْلماز. 

قوْرخاغيٌن گوًزوٍ بوًيوٍك، آزماغيٌن سوًزوٍ بوًيوٍك. 

قوْرخاقلا قوْرخاق، قوْرخمادان گوًروٍشوٍر. 

قوْرخانا قوْچ، قوْرخمازا قوُش گوًروٍنوٍر. 

قوْرخوُسوندان عاغليٌنيٌ ياواليٌر. 

قوْرخوُسوندان عاغليٌنيٌ ياويٌ قيٌليٌر. 

قوْرخموُش كيشييه قوْيون باشيٌ, قوْش گوًروٍنوٍر. 

قوْروُما سَن «قوْرخام» (قوْرخارام) دئيه‌نده‌ن. قوْرو سَن «قوْرخمام» دئيه‌نده‌ن. 

قوْروُنمايان زييان گوًره‌ر. 

قوْز اوْلا، بادام اوْلا، اوًزوٍ ده بير آدام اوْلا.   
قوْز آرايان، آييٌ يوُواسيٌنا گيرمه‌ز. 

قوْز بئلي قَبير دوٍزه‌لده‌ر. 

قوْشا بادام، سيٌغمايان آغيٌزليٌم. 

قوْشا قيٌليٌنج، قيٌنا سيٌغماز. 

قوْشنيٌ قوْنوم آغيٌشقا، قيٌلقيٌل آنقار آغيٌرليٌق. 

قوْل سيٌنسا يئنق ايچينده: باش سيٌنسا بوًرك ايچينده. 

قوْناخليٌق سوٍفره‌سي چوٍن گوًتوٍروٍلدوٍ، قوْناخلار هاميٌسيٌ ائوده‌ن سوٍروٍلدوٍ. 

قوْناغا اومور اوْلان، اوًز ائوينده قوْناق قَده‌ردي. 

قوْناق آز اوْتوُرور، چوْخ گوًروٍر. 

قوْناق اوْلدوُن، اَشگي (اينصافليٌ) اوْل، ائششه‌ك يوْخ. 

قوْناق اوُمدوُغون يوْخ، بيتيغين يئيه‌ر. 

قوْناق اوُمدوُغون يوْخ، تاپديٌغيٌن يييه‌ر. 

قوْناق ايله قوْناقچيٌ، ائششه‌ك ايله ائششه‌كچي ديل تاپار. 

قوْناق باشيٌ سئزره‌گي يئغ. 

قوْناق تاپديٌغيٌن يييه‌ر، اوُمدوُغون يوْخ. 

قوْناق چارشاويٌ كيمي، هَر گَله‌نين آلتيٌنا دوًشه‌نير. 

قوْناق نَفَس كيميدير، گيريب چيٌخماسا خَفه‌له‌ر. 

قوْناق يئدي قازيٌ، اوًپدوٍ گوٍلنازيٌ، كئچدي آرازيٌ، گئنه ناراضيٌ. 

قوْنجاق (مَنزيلي) اوُزاق، ائششه‌ك چوْلاق. 

قوْندوُك يوُردون ده‌يه‌ري، كوًچتوٍك يوُرتتا بَلله‌نير (بيلينير). 

قوْنشوُ آتيٌر، قوْنشو توُتور. 

قوْنشوُ پاييٌينان دوْيان، اوًز چوًره‌يين، ايرگه‌نه ايرگه‌نه يئيه‌ر. 

قوْنشوُ پاييٌينان قاريٌن دوْيماز، چوٍچه قيٌزيٌندان آرواد اوْلماز. 

قوْنشوُ دوًولَتلي اوْلسا، كوْر قيٌز اَره گئده‌ر. 

قوْنشوُدا اوْجاق يانار، توٍسدوٍسوٍ بيزده‌ن چيٌخار. 

قوْنشوُدا پيشه‌ر، بوُردا بوٍروٍره‌ر. (بوٍروٍمک: ايي وئرمک.) 

قوْنشوُدا قاديٌن، قيٌز گوًروٍنه‌ر قوْنشوُيا. 

قوْنشوُدان قوْنشوُيا هئچ نه اوُلاشمازسادا (چاتماسادا)، دوُوار اوُلاشيٌر. 

قوْنشوُنون پاييٌنا اوُمان قارنيٌ دوْلو ياتار، آج اوْيانار. 

قوْنشوُنون توْيوُغو، قوْنشوُيا قاز گوًروٍنه‌ر. 

قوْنشوُنون دوُل آرواديٌ، قوْنشوُنون گوًزوٍنه قيٌز گوًروٍنه‌ر. 

قوْنشوُنون نه‌يي ائشيده‌ر، سَنين قوُيووا دوٍشدوٍگوٍ داشدان. 

قوْنوُشماق ايشي، كيشي‌نين ايشي. 

قوْوماقدا اَرليكدي، قاچماقدا اَرليك. 

قوْووُ (اوُغورسوز: بَخسيز) اَر قوُيويا گيرسه، يئل آليٌر. 

قوْويٌ اَر قوُيويا گيرسه، يئل آليٌر: قاراباختيٌ قوُيودادا طوُفان توُتور. 

قوْي گئتسين اوٍزوٍنه باخما دوٍروٍغوٍن     (اوٍزوٍ ساللاغيٌن، قاش قاباخليٌنيٌن)،       هَمَن چوٍروٍدوٍغوٍ يئغدير چوٍروٍيوٍن. 

قوْي مَني كَندي حاليٌمده اوْلاييٌن، كي يئغ بيلوٍر كيشي كَندي قوْلاييٌن. 

قوْيماق (دوًزمه‌ك) ايله پيشه‌ر قوْرا، قوْيمادان پيشمير قوْرا. 

قوْيوُن بوًروٍ قوْشولماز، يئم اوْلماسا يوْل اوْلماز. 

قوْيوُن قوُردون باشيٌنداندا قوْرخار. 

قوْيوُن گوٍده‌ن، قوُردو گوًره‌ر. 

قوْيوُن وارديٌكي قوُرددان قوْرخور، قوْيوُن يوْخدو كي قوُرددان قوْرخمور. 

قوْيوُنون توْزو قوُرد گوًزوٍنه سوٍرمه‌دي.

قيٌرخ چوًره‌ك، بوْرج اوْلماز. 

قيٌرخ ايل قيٌران اوْلموُش، عَجَلي گَله‌ن اوًلموٍش. 

قيٌرخ ده‌ره‌ده‌ن سوُ گَتيره‌ن. قيٌرخ قاپيٌنيٌن ايپين چَكه‌ن، قيٌرخ داراخدا بئزي اوْلان. 

قيٌرخ گوٍن قيٌرخيٌدا قيٌلپيٌ قيٌريٌق گوٍن. 

قيٌرخ گوٍنده دوْيوُلار جَمالدان، قيٌرخ ايلده دوْيولماز كامالدان. 

قيٌرميٌزيٌ كوًينه‌ك، تئز ـ كئج گوًروٍنه‌ر. 

قيٌز ائوي بير ده‌گيرمانديٌر، آريٌدا گَلير، داريٌدا گَلير. 

قيٌز اوْسدوُروُر، آنا باسديٌرير. 

قيٌز كيشي ساويٌ يوْريٌق بوُلماز: پاخيٌليٌن آديٌ ساني كئچمه‌ز. 

قيٌزا دئييلير، گَلين دينلير. 

قيٌزليٌق (قيٌتليٌق) اوْلسا بوُغدا آل. آرواد اوًلسه قيٌزيٌن آل. 

قيٌزيٌ ائوده تانيٌ، ايييدي چوًلده. 

قيٌزيٌق قازيٌق يوْل آچار. 

قيٌزيٌل اينه‌ك قاراقاباق گَلينه سوٍت وئرمه‌ز. 

قيٌزيٌل پالچيٌقدادا پاريٌلدار. 

قيٌزيٌل دوًيه‌جه‌يي گوٍموٍشده‌ن اوْلوُر. 

قيٌزيٌل كوًروٍكده، اَر كوْرلوُقدا بَلله‌نه‌ر. 

قيٌزيٌل گوٍل يئر ياراشيٌغيٌ، دوْغرو يوْلداش، اَر ياراشيٌغيٌ. 

قيٌزيٌل هاچار، قاپيٌلار آچار. 

قيٌزيٌل وارديٌ، بير سوًزدوٍ، قازيٌب تاپما، مين سوًزدوٍ. 

قيٌزيٌل، قيٌزليٌقيٌندا، قيٌزيٌلديٌر. 

قيٌزيٌليٌن قييمَتي، قيٌسليٌغيٌنداديٌ. (قيٌتليٌغيٌنداديٌ). 

قيٌزيٌن كئچه‌لي، داراق بَيه‌نمه‌ز. 

قيٌش اوْلماسا ياز اوْلماز، قار اوْلماسا بار اوْلماز. 

قيٌش سوْيوُقوندان اوًلمه‌كده‌نسه، ياي ايسسيسي يئغدير. 

قيٌش قوْناغيٌ اوْد. 

قيٌشدا آغلايار، يازيٌن گوٍله‌ن. 

قيٌشدا داريٌ داريٌنماز، قيٌشدا داريٌ اَكيلمه‌ز. 

قيٌشيٌ قارليٌ، يازيٌ بارليٌ. 

قيٌشيٌن اوْجاق باشيٌ، يازيٌن داغ باشيٌ. 

قيٌشيٌن ايشي، يازيٌن يئميشي بوْل اوْلوُر. 

قيٌشيٌن قارليٌ، يازيٌن بارليٌ. 

قيٌشيٌن يوْرغانيٌ، ياييٌن آيرانيٌ. 

قيٌفيٌن گئن باشيٌندان گيره‌ن، دار باشيٌندان چيٌخار. 

قيٌلالار قوُللوغنو گئجه گوٍندوٍز، تاپيٌدان كيمه‌سنه دوًندوه‌رمه‌يه اوٍز. 

قيلاووُزسوز قوُش، اوُچماز.

قيٌلنوُ بيلسه‌ن قيٌزيٌل گئي، يارانوُ بيلسه‌ن ياشيٌل گئي. (: قيٌرجانماغا قيٌرميٌزيٌ، جان آلماغا، گوًي قوُرشان). 

قيٌليٌنج ووُرماق بيلمه‌يه‌ن اوًزوٍنه ايليشديرير. 

قيٌليٌنجيٌ دوٍشمانا ووُرماسان «آغزيٌ» كَسه‌ر اوًزوٍوي، «اوُجو» دئشه‌ر گوًزوٍوي.

قيٌليٌنجيٌ سيٌنميٌش, ياييٌ ياسيٌلميٌش. (ياسيلماق: آچيلماق)
قييمَتي وار (بار) كَسمه‌ز، «وارليٌ» كَسه‌رر. 

M

مئهريبانليٌق، ايكي يانليٌق. 

مئيدانسيٌز آت سوٍروٍلمه‌ز، سيٌناقسيٌز اَر بيلينمه‌ز. 

مئيموُن بالاسيٌ ايلكين يئرييه‌ر، سوْندان ايمه‌كله‌ر. 

مئيوه‌سين يئده، آغاجيٌن سوْرما. 

مات قالماسان، ماتاح اوْلماسان. 

مال ـ قارا اوْتلاغيٌن آرار، اَر تانيٌشلاريٌن. 

ماليٌ قييمَتينده‌ن باها آلانا، مـال  گَره‌كدي. 
ماليٌن وارلغيٌ: كوًنوٍل سايليٌغيٌ، آغيٌز ياغليٌغيٌ. 

ماليٌنيٌ قييمَتينده‌ن اوُجوز ساتانا پوُل گَره‌كدي. 

ماليٌنيٌ قييمَتينده‌ن باها ساتانا دا پـوُل گَره‌كدي. 

ماهنيٌ ساز ايله، قيٌز نازيله. 

مَجليس آراقليٌ، ساواش ياراقليٌ (سيلاحلي). 

مَجليسه گوًره داعواميٌز ، قوُيويا گوًره دوْلچاميٌز. 

مَچيدين كوًكوٍن قوْيان بَنّا، ساخلايان ماللا. 

مَچيدين يوْلو دوٍزدوٍ دالانيٌ بوٍركوٍك (اَيري). 

مَحَبّه‌تي قوْروسان، اوْنلا اوُجالارسان، مَحَبّه‌تلي قوْجالسان، قوْجا دئييل ـ جاوانسان. 

مَراميٌندان دوًنه‌ر، ايناميٌندان دوًنمه‌ز. 

مَن ائششه‌ك اوْلاندان سوْنرا، چوُبوك گوًتوٍره‌ن چوْخ اوْلار. 

مَن اوًلوٍرسَم ياره نه ؟. يار اوًلوٍرسه چاره نه ؟.

مَن اوْنو قيٌلديٌم كي مَنده‌ن ياراشوُر، سَن اوْنو ايشله كي سَنده‌ن ياراشوُر. 

مَن دييه‌نده «اَنيف»، سيز دئمييين «اَنيف»، دئيين «اَنيف».
مَن سَني اوْ قَده‌ر سئويره‌م‌كي، هَر نه آجيٌ وئرسَن يئيه‌ره‌م، آمّا گوًزوٍووٍ چيٌخارارام، بير آجيٌ سوًز دئسَن. 

مَن سَني سئوه‌ره‌م سئويسه‌ره‌م، بوُ سوًزوٍ توٍركجه، «قوُيوُق» دئيه‌ره‌م. 

مَن قيٌريٌرام سَن ياريٌقلا. 

مَن گَتيريره‌م قيٌسا ـ قيٌسا، آرواد داغيٌديٌر كيسه كيسه. 

مَن يئديم تانريٌ آرتيٌرسيٌن، سوٍفره‌ني آچان قالديٌرسيٌن. 

مَن يئييم سَن قوْخولا.  

مَنده شانس هاردايديٌ، گوًيده‌ن پالان ياغسا، قوُشقوُنو بوْينوما كئچير. 

مَنده نه گوٍج وار كي سَني، دَيمه قاروُدان (گوًزده‌ن) ساغيٌنام. 

مَنزيلي اوُزاق، ائششه‌يي چوْلاق. 

مَنه، اينه‌كله دانا، قاديٌنا، سوٍرمه ايله خيٌنا. 

مَني بوُ عشق ايشينده‌ن پَند ييٌغماز، كي تَقديرين ايشي تَدبيره سيٌغماز. 

مَني سئوه‌ن ايتيمي داشلاماز. 

مَنيم ياريٌم كيمي گوًزه‌ل ياراشيٌق. 

موُغان موُغان اوْلار، بير قوْيوُن بير قوُزو، موُغان موُغان اوْلار، نه قوْيوُن نه قوُزو. 

ميلچه‌يين بالي، هايلازيٌن ماليٌ اوْلماز. 

مين اوُلدوُز وار، بير آي. 

مين ايشچييه بير باشچيٌ. 

مين ايلليك يوْللار بئله، ايلكين آدديٌملا باشلاميٌش. 

مين ديللي ائله دانيٌشار كي، آداميٌنان قوْهوُم چيٌخار. 

مين قاپيٌدان دوُز دادان، بير قاپيٌدا بَند اوْلماز. 

ميناره‌نين باشيٌ گوًيه چاتسادا، ديبي يئرده‌دير. 

ميندين آتيٌن ساغريٌسيٌنا، قاتلاش يانيٌن آغريٌسيٌنا. 

N
نئجه ايتي پيٌچاغ اوْلسا، اوًز ساپيٌن يوْنماز. 

نئجه ماندوُز (قانماز) اَرسه، اَش ياخجيٌ، نئجه اَيري اوْلسا، يوْل ياخجيٌ. 

نئيليره‌م بوْيو گوًزه‌لي، ايسته‌ره‌م خوُيو گوًزه‌لي. 

نامَردين چوًره‌يي، ديزي اوٍسته اوْلار. 

ناموُس گئده‌ر دوًنمه‌ز گئري، يوْخدوُر اوْنوُن بَللي يئري. 

نَفس سوْلوُنداديٌر، عاغيٌل ساغيٌندا، هَر بيريسي اوًز ياساغيٌنداديٌ. 

نه آجيٌ اوْل كي آتيٌلاسان، نه شيرين اوْل كي اوُتوُلاسان. 

نه آغيٌز يانديٌران آشديٌر، نه باش سيٌنديٌران داشديٌ. 

نه اوًلوٍيه هاي وئره‌ن، نه ديرييه پاي وئره‌ندي.

نه اوُن اوْلدوُق آتدا، نه كَپه‌ك اوٍسده. 

نه اوْيانيٌن اوُنودو، نه بوُيانيٌن ده‌ني. 

نه ايتين يييه‌سييه‌‌م، نه گوًن يييه‌سي. 

نه ايره‌لي قاچماليٌ، نه‌ده گئري قالماليٌ. 

نه ايستيرسَن باجيٌندان، باجيٌن اوًلوٍر آجيٌندان . 

نه ايغَن يوُموشاق اوْل باسيٌلاسيٌن، نه چوْخ ياووُز كي آسيٌلاسيٌن. 

نه ايگَن ياووُز اوْل، آسيٌل، نه ايگَن ياواش اوْل، باسيٌل. 

نه ايمان وار شئيطان آپارا، نه مال وار ديوان آپارا. 

نه بيلسين ياووُز قوْنشوُ ياووُز اوْلور، ياووُزلارا شئيطان قيٌلاووُز اوْلور. 

نه توْيوُن گوًردوٍن، نه ياسيٌن، دوْسلوُغون نه بابه‌تده. 

نه داخي چوْخ قارلار، گئنه يايا قالماز. 

نه كئفلينين «عاغيٌلدان» دانيٌشماغيٌنا گوٍوه‌ن، نه‌ده عاغيٌلليٌنيٌن «سَفئح‌ليكده‌ن» دانيٌشماغيٌنا اينان. 

نه ياووُز اوْل، آسيٌل. نه ياواش اوْل، باسيٌل. 

نه يوْروُلدوم، نه اوُغوردوُم، حاضيٌرجا كوًكه تاپديٌم. 

نه، ايره‌لي قاچماليٌ، نه‌ده گئري قالماليٌ. 

نه، شاشقيٌن اوْل، باسيٌل، نه، داشقيٌن اوْل، آسيٌل. 

نه‌دير بوُ تَپزه‌ش(تيتره‌ييش)، نه‌دير بوُ دارتيٌش (: هَيه‌جان). 

نه‌قَده‌ر اوُجا اوْلسادا داغ، بيزه بير يوْل تاپيٌلاجاق. 

نه‌يينه‌ن اوًلچه‌رسَن، اوْنلادا اوًلچوٍله‌رسَن. 

نوًكه‌ر كيمي ايشله، آغا كيمي ديشله. 

نيسيه وئره‌ن باققال، بير ايله اوْلار چاققال. 

O

اوْ آغاجلاردان اوْخ ياي دوٍزدوٍم، 

   يئريديم اوْ اوْوا (چوًله) ايرديم،

   آغاجيٌ گوًردوٍم، يوُوانيٌ تاپتيٌم،

   گيزله‌نديم قوْلاييٌن, دينجليكله گوًزله‌ديم، 

   اوْخوُ گَزله‌ديم، فوٍرصَت گوًزه‌تديم. 

اوْ قوُش كي سَن توُتموُسان، قاناديٌن مَن يوْلموُشام. 

اوْ كَسدي اوْ پيشيردي، اوْ يئدي، سَنه قالماديٌ. 

اوْ كي دئيير: قوْرخموُرام، يالانچيٌديٌ. اوْ كي دئيير قوْرخورام: اينانمازديٌ.     اوْ كي دئيير اينانميٌرام: قوْرخاخديٌ. 

اوْ گوًزه‌للَر اَته‌يينده ناماز قيٌليٌر. 

اوْ نه‌دير:
    ـ باش وار آياقدا.

    ـ بيري تَپييه ووُروُر، بيري ديبه‌يه دوٍشوٍر. 

    ـ اَل وئره‌ر، آياق ايزله‌ر.

    ـ تَپه‌وه ووُرسا، ديبيوه دوٍشه‌ر.

    ـ قوْغاندا چاغيٌريٌر، قوْغوُلاندا (ـ تانريٌ). 
    ـ قالخيٌر اوُزالديٌر، ياتيٌر اوُزالديٌر. (ـ گوٍن).

 اوْبا دوُردو دوٍزمه‌يه، گَلين قاچديٌ گَزمه‌يه. 

اوْبا يييه‌سيز قالسا، دوْنقوُز تَپه‌يه چيٌخار. 

اوْت اوْلسا، هارانيٌ يانديٌرار، سوُ اوْلسا بئله، هارانيٌ سوًندوٍره‌ر. 

اوْت توٍتوٍن‌سوٍز اوْلماز، ييگيت يازيٌق‌سيٌز اوْلماس. 

اوْت قالخار، سوُ آلچاقدان آشار. 

اوْتوُ چَك، كوٍلوٍنه باخ. 

اوْتوُرما گئجه گوٍندوٍز، يوْل آل يوْل. يالان يوْلداشا كوٍيمه‌ميش يوٍره‌ن اوْل. 

اوْتوُرما! يوْل اَري يوْلدا ياراشوُر. 

اوْتوُروُب اوًلمه‌كده‌نسه، دوُر، ييٌخيٌل، اوًل !.

اوْتوُروُر گوًزه‌دير داغدان يوُوادان، اوْوادا گوًردوٍيوٍن ياددان ياوادان. 

اوْتوُق اوًتوٍشله اوُچماز: اوْد پوٍفله‌مه‌كله سوًنمه‌ز. 

اوْتوُماغيٌن باشارميٌر، دانيٌشماسيٌن نه بيلير. 

اوْجاغيٌ سوًندوٍره‌ن چوْخ اوْلار، يانديٌران آز !. 

اوْجاق ايچينده‌ن توُتوشار. 

اوْجاق كئچه‌ر، كوٍلوٍ قالار. 

اوْجاق، ايچينده‌ن آليٌشار. 

اوْجاقدان كوٍل اَسگيك اوْلماز. 

اوْجاك باشيٌن ساغ اوْلسوُن، دوًوره بَرين اوْت اوْلسوُن. 

اوْخ دوٍز اوْلار، ياي اَيري. 

اوْخشاتماسان، تاپيٌلماز. 

اوْخشايان ساققاليٌويٌ، بير گوٍن چَنه قيٌراريٌديٌ. (ساققال قيٌرخيٌر، چَنه‌ن قيٌريٌر.)، (ساققاليٌدا قيٌرخ، چَنينيده قيٌر.)، (اوْخشايار ساققال، چَنه‌ن قيٌرماق اوٍچوٍن.)،  (سَققه‌ل اوْخشانديٌ،چَنه قيٌريٌلديٌ.)، (چَنه اوْخشانديٌ، سَققه‌ل قيٌريٌلديٌ.). 
اوْخوُ آتيٌپ ياييٌ گيزله‌ده‌ن، باليٌق توُتان، سوُيو كيرله‌ده‌ن. 

اوْخوُشوُنا يوْخ، توْخوُشونا باخ. 

اوْخوماديٌق سَني يازيٌلما ايگه‌ن، بوًيله گوٍستاخ اوْلورمو كَندي گَله‌ن. 

اوْخوُن آتميٌش، ياييٌن ياسميٌش(آچميش). 

اوْخوُن گئده‌ر اَلينده‌ن بير گوٍن، ياسيٌلار ياييٌن سَنينده. 

اوْخوُيان ياخشيٌ، اوْخوُياندان توْخوُيان ياخشيٌ. 

اوْد اوْلوب يانديٌريٌب آييٌرماقدانسا، پالچيٌق اوْلوب ياپيٌشديٌرماق يئي. 

اوْد ايله اوْد سوًنوٍلمه‌ز. (چوًزوٍلمه‌ز).

اوْد دئمه‌كله آغيٌز كوٍيمه‌ز (يانماز)، باخماغيٌنان قاريٌن دوْيماز. 

اوْد دوٍشه‌نده، ياشدا يانار، قوُرودا. 

اوْد دوٍشه‌نده، ياشلا قوُرو بيرگه يانار.

اوْد دوُمانسيٌز، ييغيت قيٌييٌن‌سيٌز (زَحمَت‌سيز) اوْلماز. (اوْد دوُمانسيٌز، ييغيت گوٍناهسيٌز اوْلماز).

اوْد سوًندوٍره‌ر، سوُ يانديٌرار. 

اوْددا سوًنه‌ر سوْووُيار، گوٍلده سوْلار قوُروُيار. 

اوْددان چيٌخديٌق آلوْوا دوٍشدوٍك. 

اوْدسوُز ائو، قوُتسوُز ائو.

اوْدوُ اينانديٌران، سوُدوُ. 

اوْدوُر قوْچ ايگيد كي، قوْلاييٌن قيٌليٌر، نه اوْل كيم قوْلاييٌنا جوٍره‌ت قيٌليٌر. 

اوْدوُن ايمانيٌ، سوُداديٌر. 

اوْدوُنجوُ گوًزوٍ، اوْماجدا. 

اوْدوُنچو اوًلسه اوْتو ـ سوُيو قاليٌر، اوْوچوٍ اوًلسه چاخماغيٌ ـ قوْووُ قاليٌر. 

اوْرتاغ، اَرده‌ن آرتيٌق آلماز: اوْرتاق، اوْرتاغيٌن گوًزله‌مه‌ليدي. 

اوْرتاق آشيٌ، ايت ايچمه‌ز. 

اوْرتاق اوًكوٍزده‌ن تَك بيزوْو يئيدي. 

اوْرتاليٌق قازانيٌ، قايناماز. 

اوْردوُن وارسا يوُردوُن وار. 

اوْروُج توُت، اوُچماغيٌ اوُت. 

اوْروُج توُتمايان آدام، بالاسيٌ آديٌن «راماضان» قوْيار. 

اوْروُنلا (اوًلچوٍينه‌ن) گَزه‌ن اوْينوُيار گئده‌ر. اوْراناسيٌز گَزه‌ن اوْيوُندا گئده‌ر. 

اوْروُنوُن گوًر، اوْيوُنون گوًر. 

اوْرمان (مئشه) قوُلاق، قيٌر گوًز. 

اوْسدوُروُب آييٌلاندان باش آخدارما.

اوْغلانيٌ يوُموُشا (ايشه) سال، آرديٌنجا سَن وار. 

اوْغروُ آدام اوْغوُرلوُغوُ  تئز بيله‌ر. 

اوْغروُ اوًزگه‌نين ماليٌن يييه‌ر، اوًزوٍنوٍن آريٌن (ناموُس). 

اوْغروُ اوْغروُيا، يوْلداشديٌر. 

اوْغروُ اوْلان توْخالماز، دوْغروُ اوْلان آج قالماز. 

اوْغروُ  قالانا يانار، مال يييه‌سي گئده‌نه. 

اوْغروُ نه ايسته‌ر، قارانليٌق گئجه. 

اوْغروُ، ائوه گيرديكده‌ن سوْنرا، قاپيٌيا آچار سالار. 

اوْغروُ، اوْغروُدان گيزله‌نه‌ر. 

اوْغروُدان اوْغروُيا، پاي دوٍشه‌ر. 

اوْغروُدان قوْرخان، مال ييٌغماز. 

اوْغروُنون ايشي دوْغروُدان دانيٌشماقديٌ. 

اوْغروُنون جيبي دوْلسادا، گوًزوٍ دوْيماز. 

اوْغروُنون ياووُزو (يامانيٌ) سوًز اوْغوُرلايانديٌ. 

اوْغروُيا تاي اوُبانما (گيزله‌نمه)، گوًرجه‌ك ايشده يوُبانما. 

اوْغروُيا قيٌيان، كاروانيٌن قيٌرار. 

اوْغلانلاريٌن سوٍپَح داشيٌ: ـ واي ديزيم واي ديزيم. قيٌزلاريٌن يوُمشاق اَتي: ـ واي ديشيم واي ديشيم. 

اوْغلوُن يامان اوْلسا ـ ووُروُب تانريٌ. ياخجيٌ اوْلسا ـ وئريب تانريٌ. 

اوْغوُرلاييٌن يوٍكوٍره‌ن، آچگارا دوْغار. 

اوْغوُرلاييٌن يوٍكوٍله‌ن (حاميله اوْلان) آچيٌقدا بوُزارار (بيزوْولار. بالالار). 

اوْغوُرلوُقدان اَل اوٍزه‌رسه‌نده، اوْغروُلوق آديٌ قالار سَنده. 

اوْغوُل اوًلوٍموٍ گوًز توًكه‌ر، قارداش اوًلوٍموٍ بئل بوٍكه‌ر. 

اوْغوُل اوًلوٍموٍ، بوٍكدوٍ بئليمي. 

اوْل نَسنه‌يي كيم كيمه‌سنه بوُلماديٌ، اوْل كيم آنيٌ بوُلدي، جانيٌ اوًلمه‌دي. 

اوْلار كيم آجوُندان يوْلا گئتديله‌ر، يئرينده سوًزوٍ قوْيدوُلار گئتديله‌ر. 

اوْلار يازارام، اوْلماز پوْزارام . 

اوْلان يارما قاينادار، اوْلمايان، اَلين اوْينادار. 
اوْلانيٌ خوْش گوًره‌‌ن، اوُمدوُغوُن يييه‌ر. 

اوْلسوُن كي بيزيم باش يازيٌميٌز دوٍزدوٍ، حاقليٌديٌ، آمّا كي باشيٌميٌز     ده‌ييشيك دوٍشوٍب. 

اوْلماديٌق يوْخ، دوْيوُلماديٌق چوْخ دئييله‌ر. 

اوْلماز بير كوًنوٍلده ايكي جانان، ياراشماز اوًلكه‌يه ايكي سوُلطان. 

اوْلوُر اوْلمازا اينانما، اَلينده‌كين چيٌخارما. 

اوْلوُر ياتلوُ دوُران ياتلوُ يانيٌندا، كي ياش داهي يانار، قوُروُ يانيٌندا. 

اوْن گوٍن قوْو، بير گوٍن اوْو. 

اوْن‌بئشينده قيٌز، يا اَرده گَره‌ك، يا يئرده. 

اوْنداكي آدام سوًز دانيٌشماقدان يوْروُلوُر، ياشاماق واختيٌديٌ. 

اوْنغوُلوُر سوٍنگوٍ قيٌليٌش ياراسيٌ چوْخ، اوْنغوُلماغا ديل ياراسيٌ چاره يوْخ. 

اوْنوُن اوُغروُندا باش، جان اوْيناديٌر. 

اوْنوُن بير كيمسه ياييٌنيٌ ياساماز، اوْنوُ مئيداندا كيمسه باساماز. 

اوْنوُن ديشي قارنيٌن ايچينده‌دير. 

اوْو تاپانمايان، آتيٌندان. ووُرانمايان، اوْخوُندان كوٍسه‌ر. 

اوْو حَسره‌تي، آليٌنجا. جان حَسره‌تي، وئرينجان. 

 اوْو، گوًزوٍن قوُردوُدوُ. 

اوْوجوُنا اوْسدوُروُب، داششاغيٌنا مَس چَكمه. 

اوْوجوُنا اوْسدوُروُب، داششاغيٌنا مَس چَكير. 

اوْوچوُ اوْووُن ايزينده‌دير. 

اوْوچوُ اوْووُندا، يوْلچوُ يوْلوُندا گَره‌ك. 

اوْوچوُ، آخيٌنچيٌ، ـ آرسيٌز گَره‌ك. 

اوْوچوُيا، بير گوًزده يئته‌ر. 

اوْيوُن دئدين اوْينا، اوْيناماديٌن اوْرناما (حَدّيده‌ن چيٌخما). 

اوْيناشا سوًيكه‌ن، اَرسيز قال. قوْنشوُيا سوًيكه‌ن، شامسيٌز قال. 

اوْيناشدان اوُجوُزوُ يوْخدوُ، اوْدا بَختينه‌دي. 

اوْيناغان يوْروُلماز، يوْروُلماسا اوْتوُرماز. 

اوْيناق آتيٌن چوُلوُ ييٌرتيٌق. 

اوْيناماق بيلمه‌يه‌ن قيٌز، يئريم دار دئميش، يئرين گئنه‌تميشله‌ر، يئنيم دار دئميش (يئنيم: اَته‌ك. دوْن). 

Ö

اوًپمه‌يه جان ديله‌رميش دوْداغيٌن. 

اوًپوٍشمه‌ك قوْنجا لَپله‌رله، قوُجوُشماق اينجه بئللَرله. 

اوًت كئچَر كيشي دوُيماز، يالقيٌن اوْغلوُ مَنقوُ قالماز. 

اوًتنه‌مه‌ده‌ن يئتمه‌دي، (اَكينمه‌ده‌ن بيچمه‌دي.)، (ايسته‌يه‌ن يئته‌ر، اَكه‌ن بيچه‌ر.) 

اوًته‌ري گَله‌ن، اوْتوُروُب كئچَر. 

اوًته‌ن، اوُتانسا اوًتمه‌ز، اوْغرو، اوُتانسا ائدمه‌ز. 

اوًتوٍشمه‌سَن باريٌش اوْلماز. اوًجه‌شمه‌سَن ياريٌش اوْلماز. 

اوًدوٍنج (موٍكافات)، دوًيوٍنج (موٍجازات)، دوًولَتين ايكي گوًزوٍدوٍر. 

اوًرده‌ك بالاسيٌ، اوٍزه‌گه‌ن اوْلوُر. 

اوًرده‌ييني، اَسير گَمه قازليٌدان. 

اوًركه‌نده گئددي، بوًركده گئددي، ايپده گئددي، باشدا گئددي. 

اوًز آتيٌنا قوُللوُقدان قالان، پييادا قالار. 

اوًز اوْسسوُراغيٌنا شيٌللاق آتان، اوًزگه‌سينين پوْخوُنا باتار. 

اوًز ايپيوي، اوًزوٍن ائش، دانيٌشمادا، اوُغوُن، ائش. 

اوًز ايشيني باشلاييٌب قوُرتارانا، ايشله‌يه‌ن دئيه‌رله‌ر. ايشله‌رين باشلاييٌب بوُراخانا ياكي باشلامايانا تَمبه‌ل دئيه‌رله‌ر. 

اوًز پيشييين آسلان گوًره‌ن، اوًزگه‌نين آسلانيٌن پيشيك گوًره‌ر. 

اوًز تارازيٌندان، داش گوًتوٍرمه. 

اوًز چوًره‌ييوي، اوًزگه سوٍفره‌سينده يئمه. 

اوًز قاتيٌن قارتان: اوًز ياراويٌ باغلا. اوًلچوٍووٍ آشما. اوًز ايشه‌ن باخ. 

اوًز قوُسدوُغوُن يييه‌ن ياخجيٌديٌ اوْندان كي اوًزگه‌نين پوْخوُن يييه‌ر. 

اوًز كوًلگه‌سينده‌ن اوُزاغيٌ گوًرموٍر. 

اوًز كوًلگه‌سينده‌ن قوْرخان، اوْغروُيا يئم اوْلار. 

اوًز گوًزوٍنه، تيكان اَكير. 

اوًز يئريني تاپ اوْلوُر. 

اوًز ياغيٌندا قال، اوًز ياغيٌنلا پيش. 

اوًزگه آتيٌنا مينه‌ن، تئز دوٍشه‌ر. 

اوًزگه آغزيٌنا باخان، آج قالار. 

اوًزگه گوًزله قيٌز آلما، گئجه گوًزله بئز آلما. 

اوًزگه‌ني بوْشلا اوًزوٍنده‌ن دانيٌش. 

اوًزگه‌نين آتيٌ اوُزوُنسا، مَنيم ياييٌم اوُزسوُن.

اوًزگه‌يه گَنگه‌ش (مَشوه‌ره‌ت) ائت، اوًز بيلديييني اَلده‌ن قوْيما. 

اوًزگوٍرلوٍيوٍن قيٌزلاتمايان (قييمَت وئرمه‌يه‌ن)، قيٌسيٌليٌ قاليٌر. 

اوًزگوٍيه قوُيوُ ده‌رين قاز، دوٍشدوٍنسه، چيٌخماغيٌن چَتين اوْلسوُن. 

اوًزگوٍيه گوٍلمه قيٌل زينهار، سَنه‌ده گوٍله‌نله‌ر اوْلار. 

اوًزوٍ ائللَر مَله‌يي، ائويم توٍلكوٍ ده‌له‌يي. 

اوًزوٍ اوٍچوٍن ياتيٌر، باشقالار اوٍچوٍن يوُخوُ گوًروٍر.

اوًزوٍم يئديم يوْخ اوْلدوُ، اوًزگه يئدي چوْخ اوْلدوُ. 

اوًزوٍم اوًزوٍمه، كوٍلوٍ گوًزوٍمه. 

اوًزوٍمه يئر ائله‌ره‌م، گوًر سَنه نئيله‌يه‌ره‌م. 

اوًزوٍنده‌ن قاچان، توُتساق دوٍشه‌ر.

اوًزوٍنوٍ قوْندوُغوُن اوٍزده‌ن تئز آشوُر، اوْتوُرما، يوْل اَري يوْلدا ياراشوُر. 

اوًزوٍنوٍ اوًزگه‌ده‌ن آختاران، اوًزسوٍز قاليٌر. 

اوًزوٍنوٍن، قانليٌ يوُمروُقوُ، ياديٌن ياغليٌ تيكه‌سينده‌ن يئغ. 

اوًزوٍووٍ چوْخ آلچاق چيٌخما، بيز اوْندان يوُخاريٌييٌق، اوًزوٍوو چوْخ اوُجا توُتما، بيز اوْندان آلچاقداييٌق. 

اوًزوٍووٍ گوًزله: آغلار گوًزده‌ن، ساختا سوًزده‌ن. 

اوًغره‌نمه‌كله بير ايش بيتير، بيري باشليٌر. 

اوًغره‌نيش يَده‌كدي، اوًغره‌نمه‌ك يئتمه‌ك. 

اوًكسوٍز اوْغلان گوًبه‌ييني اوًزوٍ كَسه‌ر، بيره‌ر اَنگه‌للَري آشيٌپ كئچه‌ر. 

اوًكله‌نمه‌ميش (دوٍشوٍنمه‌ده‌ن) ائوله‌نه‌ن ائو ييٌخار، اوًكله‌نيبسه ائوله‌نير، ائو ييٌغار. 

اوًكوٍز اوًلدوٍ، اوْرتاق آيريٌلديٌ. 

اوًكوٍز آياق اوْلونجا، بيزوْو باشيٌ يئغ. ـ خان آياغيٌ اوْلونجا، اوًز باشيٌويٌن باشيٌ اوْل. 

اوًكوٍز بوًيوٍيوٍب دَوه اوْلسا، دَوه بوًيوٍيوٍب داغ اوْلار. 

اوًكوٍزده‌ن سوٍت چيٌخماز، آخماقدان اوًغوٍت. 

اوًكوٍزه اوْوهه دييه‌نده، گوًتوٍرله‌نوٍر. 

اوًلمه‌زي تانريٌ ياراتماز، قيٌريٌلمازيٌ، چاناخچيٌ.  

اوًلموٍش آتيٌن، ناليٌ سوًكوٍله‌ر، ديلسيز ائلين باشيٌ. 

اوًله جه‌يي (عَجَلي) گله ن سيٌچان، پيشييين داششاغيٌن قاشيٌر. 

اوًله‌جَك قارقا، قيٌريٌلميٌش دالا قوْنار. 

اوًله‌جَكله اوْلاجاغا، چاره يوْخ. 

اوًله‌كده (اوًلمه‌كده) اينجيمه‌ك يوْخدوُ، ياشادا (ياشاماقدا) اينجيمه‌ك چوْخدوُ. 

اوًله‌ن سيٌغيٌر, سوٍتلوٍ اوْلوُر، اوًله‌ن قاديٌن قوُتلو اوْلوُر. (قوُتلوُ: اوُغوُرلوُ)

اوًله‌ن مَنده‌ن، بئل ـ كوٍلوٍك سَنده‌ن. 

اوًله‌ني بوْشلا، گَله‌ني خوْشلا. 

اوًلوٍ آسلان، چاققال توْپاريٌ. 

اوًلوٍ اوٍزوٍ توْملوُغ: اوًلوٍ اوٍزوٍ دوْن (سوْيوُق) اوْلوُر. 

اوًلوٍ وار سوًز اوًلوٍسوٍ، اوًلوٍ وار گوًز اوًلوٍسوٍ. 

اوًلوٍمه گوٍوه‌نه‌ن، ديريلييين ياخشيٌ ياشار. 

اوًلوٍموٍ ديريليك اوْلا، اوًلوٍمسوٍز ديريليك بوُلا، باشليٌ (ياراليٌ) كوًنلوٍم اوْنقوُلا، ياغلوُيو (مَرحه‌مي) سَن اوْلاسيٌن. 

اوًلوٍنجه، كيرده‌ن آريٌنيٌر. 

اوًلوٍنوٍ ديريلدينجان، ديريده جان قالماز. 

اوًلوٍنوٍن نه‌يينه‌كي، ديريله‌ر حالوا يئيير. 

اوًلوٍيه گوٍنوٍده آغلار. 

اوًن آياق ايزين، آرد آياق پوْزار. 

اوًنجه اوْولا سوْنرا سئچ. 

اوًنجه دوٍشوٍن، سوْنرا دانيٌش. 

اوًنده‌كينين چاشيٌنيٌ دالداكيٌ بيله‌ر. (چاش: سَهو). 

اوًنوٍن آنلامايان سوْنوُن دانلار. 

اوًيره‌نمه‌ك باخماغيٌنان اوْلسايديٌ، ايت قَصّاب اوْلارديٌ. 

اوًيله‌ك گوٍنوٍ تاوراتيٌر: فَله‌ك (زَمانه) روُزگاريٌ دئويرير. 

اوًيوٍدوٍ وئر آلانا، قاليٌغيٌندا (آرتيٌغ) قالانا. 

عوًمره تاپيٌ يوْخدوُ. (تاپيٌ: قَباله). 

پئشمان اوْلما كئچميشينه، يوْخ دئمه گَلمه‌ميش گَلميشينه. 

پاپاغيٌ توٍلكوٍ دَريسينده‌ن، خَبَري يوْخ گئريسينده‌ن.

پاخيٌليٌن باغيٌ گوًيه‌رمه‌ز. 

پارا ايله، ايناميٌن، كيمده اوْلدوُغو بيلينمه‌ز. 

پاراسيٌز، بازارا گئده‌ن، گوْرا، ايمانسيٌز گئده‌ر. 

پارانيٌن، اوٍزوٍ آچيٌقديٌر.

پالتاريٌ گئييب اوًيره‌ش، پوُلوُ ساييٌب اوًيره‌ش. 

پالچيٌقدان، توْز چيٌخماز. 

پاي بوًله‌نه، پاي قالماز. 

پاييٌز گوٍنوٍ پَنير چوًره‌ك قارپيٌزيٌنان، ياز گوٍنوٍ قاتيٌق چوًره‌ك يارپيٌزيٌنان. 

پَخمه‌له‌ر اوْلماسايديٌ، زيره‌كله‌ر آجيٌندان اوًله‌ردي. 

پَلَنگه اَت يئمه‌يي، دوْوشانا اوْت يئمه‌يي اوًيره‌تمه‌زلَر. 

پوْرسوُغوُ دوًيدوٍكجه، شيشه‌ر. 

پوْزوُغوُ يازان، يازيٌنيٌ پوْزان. 

پوُل اوٍكمه، اَرده‌م اوٍك، اوًجوٍك اوٍكمه، ياردام اوٍك. (پارا ييٌغما، چيٌخار ييٌغ.       كين توْپلاما، باغيٌش ييٌغ). 

پوُل كيمي قيٌزارماق. 

پوُللوُ ائوين بوٍلبوٍلوٍ، كاسيٌب ائوين بايقوُشو. 

پوُللوُيا بازار، پوُلسوُزا مازار. 

پوُللوُيا بَعلي، پوُلسوُزا ده‌لي، دييه‌رله‌ر. 

پوُلوُن چوْخوُ يوٍك اوْلماز، اَغري بيره‌ن، دوٍز اوْلماز. 

پوُلوُن وارسا دينجليك، ديلين وارسا ائلچيليك. 

پوُلوُن، اوٍزوٍ اوْلماز. 

پيتييين بيله‌ن، قازيٌغيٌن بيله‌ر. 

پيٌچاق نئجه ايتي اَرسه (اوْلسا)، اوًز ساپيٌن يوْنماز. 

پيٌچاق يارار، ايز قوْيار، ديل ياراسيٌ كوًز قوْيار. 

پيٌچاق، ساپيٌن وئجينه، كَسير، كَسمير، اوْنا نه. 

پيس آرواد، باش قاخيٌنجيٌ. 

پيس آرواد، كيشينين بَلاسيٌديٌ. 

پيس ايش گوًره‌ن شئيطانيٌن شاگيرديدي، دوْغروُنو بوٍلوٍب دانان شئيطان اوًزوٍدوٍ. 

پيس ياخجيٌيا اوًيكوٍنمه‌ز، ياخجيٌ پيسه اوًيكوٍنه‌ر (اوُيار). 
پيسليك گوًردوٍن بير يئرده‌ن، اوٍزوٍل گئد، ياخجيٌليٌق گوًردوٍن بير يئرده‌ن، سوٍزوٍل يئت. 

پيسليك گوًرمه‌يه‌ن ياخجيٌليٌقدان نه بيلير. 

پيسليكله‌ري قوُما ياز، ياخجيٌليٌكلاريٌ قاييٌيا. 

پيسه دئديله‌ر ياخجيٌسان، سيٌچديٌ پوْخوُ قوْيدوُ، پوْخ اوٍستوٍنه. 

پيسي اوًغمه، دوٍزوٍ دوًغمه. پيسي سئومه، دوٍزوٍ سوًيمه.

پيسي گوْراجان گوًتوٍر، ياخجيٌنيٌ، ياخجيٌ اوْلاناجان. 

پيشمه‌ز تَندير اوْلوُنجاق سوْيوُق. 

پيشيك اوْغلوُ ميياو دوْغار. 

پيشيك يئره اوًيره‌نه‌ر، ايت آداما. 

پيشيك ياغا ده‌غيشمير، دئيير: ـ ائلين ماليٌ ياراشماز. 

پيشييه اَت، كئچييه اوْت يئمه‌يي، اوًيره‌تمه‌زله‌ر. 

پيشييه اوْيون، سيٌچانا قيٌييٌن. 

پيشييي آرابايا قوْشسان، دوُروُب، كوٍرسوٍيه چَكه‌ر. 

پيشييي چوْخ سيٌخيٌشديٌرما، پَلَنگه دوًنه‌ر. 

پيشييين ده‌ردي، ايتي اوًلدوٍرمه‌ز. 

R
روٍشوه‌ت بيزده اوْلدوُغوُندان (قَديمد‌ن) موْددوُ. 

روٍشوه‌خوْرلوُقدا بوًيوٍك كيچيك، حَرام حَلال اوْلماز.

سئزيكسيز (:گوًزلنيلمز) يئرده‌ن گَله‌ن داش، يارار باش. 

سئل گئده‌ر، قوُم قالار. 

سئل گوٍجوٍ، دامجيٌدانديٌر. 

سئوگي اوْدوُ توُتوُنسا، اوًپگه اوٍره‌ك قاوريٌليٌر. 

سئوگي اوْلماسايديٌ، كيني تانيٌيان اوْلمازديٌ. 

سئوگي قارنيٌ دوْيدوُرماز. 

سئوگيينه‌ن مَحَبّه‌ت، يالانچيٌلار بازاريٌندا، آليٌنار، ساتيٌلار.  

سئومه‌دييين يارپيٌز، بوُرنوُووُن ديبينده قوْخوُر. 

سئومه‌يي، كوْردان اوًيره‌ش. 

سئوه‌ن آدام كوْردوُ، سئويله‌ن كوْرساق (اوًزوٍن كوْرلوُغا ووُران). 

سئوه‌ن ايسسين، آتار ايتينه، سوٍنگوٍك. 

سئوه‌نين قوُلوُيام، سئومه‌يه‌نين سوُلطانيٌ. 

سئوينجلي اوْلاسيٌز. 

ساباندا سانديٌريٌش اوْلسا، اوًرتگوٍنده ايرته‌ش اوْلماز: سَپه‌نده (اَكينده) دوٍشوٍنه‌ن، دَره‌نده اوٍشوٍنمه‌ز. 

ساباندا سايراشمايان، ائنديره‌ده قيٌنقيٌرار. 

ساپان واختيٌندا اوٍز گَله‌ن، اوْراق واختيٌندا اوُز گَلير. 

ساپسيٌز بالتا سوُيا باتار، ساپليٌ بالتا بوُزوُ قيٌرار. 

ساپيٌنان، آغيٌزدان ساققيٌز اوْغوُرلايان. 

ساتالاقنيٌن، ديلي اوْينار، تَپيرچينين، گوًتوٍ اوْينار. 

ساتمادان وئره‌ن، سانديٌغيٌن آلماز. 

ساجيٌ سوْيوُق اوْلانيٌن، كوٍنده‌سي، كوٍت گئده‌ر. 

ساچارسان، بيچه‌رسَن. 

ساخسيٌ قاب ياماق (اوُلاش) گوًتوٍرمه‌ز.  
ساخسيٌچيٌ (چينيچي)، سيٌنيٌخ قابدان سوُ ايچه‌ر. 

ساخلا گوًنوٍ گَله‌ر گوٍنوٍ. 

ساغ گوًز گوًروٍر، سوْل ووُروُر.
ساغ توُتور، سوْل ووُروُر. 

ساغساغان كَكلييه باخار، اوًز يئريشين ايتيره‌ر. 

ساغليٌغيٌندا كوْر فاطما، اوًلدوٍ ايسه بادام گوًز اوْلوُر. 

ساغليٌق ايسته‌رسَن، چوْخ يئمه. سايقيٌ ايسته‌رسَن چوْخ دئمه. 

ساغليٌق يوْلوُنوُن خَسته‌سي اوْلوُنجا، ساغ يوْلوُنان خَسته‌له‌ن. 

ساغليٌكتا كوْرلوُك يوْخ. 

ساغيٌن، سانما يئمه‌ز سوْفوُ سوْغانيٌ، قابيٌغيٌن داها قوْيماز تاپديٌقدا آنيٌ. 

ساققال آغارسادا، كوًنوٍل قاراليٌغيٌ آغارماز. 

ساققال باشا قوُربان اوْلسوُن. 

سالا سالا ايش بيتمه‌ز، اوْد اوْلماسا آش پيشمه‌ز. 

سالطانات تاجيٌن گييوٍرسه باخت، مَغروُر اوْلما كيم، نئچه سوُلطان بوًركوٍن آلميٌشتيٌر، بَغيم ! بوُ روُزگار.

سامانيٌ يئييب، توْربانيٌ دئشيب. 

سامانيٌ يييه‌ن، توْرباسيٌن تيكه‌ر. 

ساواش بيلمه‌يه‌ن، آتاسيٌن يئره ووُرار. 

ساواشان باريٌشار، پوْخ يئمه‌ك، سوًزبازا قالار.

ساواشاندا باريٌشيٌغا اوٍز ساخلا، وارلانيٌبسان يوْخسوُللوُغا وار ساخلا، گَنجليكده‌ن قوْجاليٌغا، گوٍج ساخلا. 

ساواشماغا اوٍز تاپ، باريٌشماغا ديل تاپ. 

ساواشيٌن ايييسي اوْلماز. 
ساواشليٌ يئر، بوْللوُقدان (بَره‌كه‌تده‌ن)، ياد قاليٌر. 

سايغيٌ، بيرليك تَمه‌لي. بيرليك ديرليك تَمه‌لي. 

سايقيٌ سايانادا گوًره‌دير، دوٍزگوٍ آلانا گوًره‌دير. 

ساييٌليٌ گوٍن، ساييٌليٌ پوُل، اوًتَر تئز، بيتَر تئز. 

سايلاقان (ايفاده ساتان) قيٌز، دازا گئده‌ر. 

سَبَت ايچينده گوًروٍنوٍر دوْلوُ قاب، چوٍن چيٌخارتديٌن اوْدوُر گئنه قوُرو قاب. 

سَپَنده سانديٌراش اوْلسا، اوًتگوٍنده (بيچينده. خَرمَنده)، ايرتيش (دارتيش) اوْلماز: ـ سَپَنده سانيٌش، بيچه‌نده باريٌش. ـ سَپَن گوٍلوٍشوٍ، بيچه‌نه قالماز. 

سَحَر دوُردوُن، گوٍنوٍ گوًرمه‌سَنده، اوْلدوُغوُنا اينان. 

سَحَرين اوُغوُرلوُ دئيه‌نله‌ر، ائله سَني، گوٍنله‌رين بير گوٍنوٍ، باسديٌريٌب ياريٌق (رَحمَت) اوْلسوُن دئيه‌ر. 

سَرچه سَميرسَده، باتمان اوْلماز. 

سَرچه، ياغيٌش ياغسا، بالاسيٌن؛ دوْلوُ ياغسا، اوًز باشيٌن قوْروُيوُر. 

سَفئهه سوُساندا، عاغيٌللي گوًروٍنوٍر. 

سَفئهليك، دوٍشوٍنوٍب ائله‌مک دئييل، دوٍشوٍنوٍب ائله‌مه‌مکدي.

سَفئيه عاغيٌل اوًيره‌تمه‌كده‌نسه، اوْندان عاغيٌل اوًيره‌ن. 

سًفئيين، بوًيوٍك چيچييي اوْلماز. 

سَگگيز سيٌغيٌر بَسله‌مه، سَميز سيٌغيٌر بَسله. 

سَن بوُنوُ ميللي گوًروٍسَن، سَن مَيه گوًرموٍسَن. 

سَن سَفئهله‌سَن، يا اوًزوٍووٍ سَفئهلييه ووُرسان، ايكيسيده بير گَلير. 

سَن قوْچاق اوْغلان اوْل، قارانليٌق گئجه‌لَر چوْخدوُر. 

سَنده‌ن دئمه‌ك، اوْندان اينانماق. 

سَنه وئرديم بير اوًغوٍد، اوًز اوُنوووُ اوًزوٍن اوًغوٍت. 

سوُ آخار ـ آخار، يوْلوُن تاپار.

سوُ آلتدا گوًميشه‌ن، باشيٌندا ييٌغار. (گوًموٍلمک: قوُيلانماق) 

سوُ اوُغروُنان گئده‌ن، دَنيزه چاتار. 

سوُ آياغيٌندان آتيٌلان، سوُ باشيٌندا ييٌغيٌلار. 

سوُ ايچينده گوًموٍل، اوٍزوٍنده گوًروٍن. 

سوُ چوُخوُرا ييٌغيٌشار. 

سوُ چوُخوُردا دوُرار، پوُل قيٌتميٌردا.

سوُ چيچييين، سوًز بوًيوٍيوٍندوٍ. 

سوُ سوُيوُق اوْلار، قوُروُ قوُروُق. 

سوُ گوًرمه‌ده‌ن اَته‌يين دارتما. 

سوُ گوًرمه‌يه‌ن، اوٍزمه‌ك نه بيلير. 

سوُ ياتار، ياغيٌ (دوٍشمان) ياتماز. 

سوُ يالتوُسوُ اوْلوُر كي، داش بيتيرير، سوًز آغدوُغوُ اوْلوُر كي، داش ايتيرير. 

سوُ يوٍيه‌سين، مال ييه‌سين تاپار (يوٍيه: يوْل، لوٍله). 

سوُباي اوْغلان، ميتيل يوْرقان. 

سوُباييٌن ماليٌن ايت يييه‌ر، جانيٌن، بيت.

سوُجوُق قاتسان آجيٌنا، اوُزاق چَكمه‌ز، تئز كئچه‌ر. 

سوُدا باتان، اوٍزه ياخيٌلار. 

سوُدا باتان، ايلاندان ساريٌلار. 

سوُدان دوُري، آيدان آريٌ. 

سوُسماق دينمه‌مه‌ك دئييل. چابالاماق ايلَر‌له‌مه‌ك دئييل. اوْتوُرماق اوًلمَك دئييل. 

سوُسماق، تانيٌماق دئمه‌كدير. 

سوُسوُز آغاج، بار وئرمه‌ز. 

سوُو وئرمه‌زه سوٍت وئر: سوُ وئرمه‌دي، سوٍت وئر. 

سوُيوُ چوْخ اوْلان، قاميٌش قوْيان چوْخ اوْلار. 

سوُيوُن چاغلامايانيٌ، يالقوُنوُن سوًيله‌مه‌يه‌ني.

سوُيوُ گَتيره‌نده بير، كوٍزه‌ني قيٌراندا بير. 

سوُيوُن ايمانيٌن، اوْددا گوًر. 

سوُيوُن قايماغيٌ بوُز، شوْروُن قايماغيٌ دوُز (قايماق: بَركيمه‌ك). 

سوُيوُنا گوًموٍل، اوٍزوٍنده گوٍل. 

سوُيوُنان اوْدوُن آراسيٌ، اينامديٌر (ايمانديٌر). 

سوٍپوٍرگه‌نين قييمَتي آز اوْلسادا، ائوين آسداناسيٌن كَسه‌ر. 

سوٍتده‌ن آغزيٌ يانان، يوْقوُرتوٍ پوٍفلوٍيه‌ره‌ك ايچَر. 

سوٍتله‌ن گَليب، سوٍموٍكله چيٌخار. 

سوٍد ايله گَله‌ن سوٍموٍكله چيٌخار. 

سوٍدوٍكله گَله‌ن، سوٍموٍكله چيٌخار. 

سوٍر گئد دئمه‌ميشله‌ر، گوًر كئچ دئميشله‌ر. 

سوٍروٍده‌ن آييٌر، توْروُوا چاغيٌر. 

سوٍروٍنوٍب قالماقدانسا، ديز اوٍسده ياشاماقدانسا، آياق اوٍسده اوًلمَك يئغدير. 
سوٍموٍيوٍ ايچينده، ايلييي گوٍوه‌نير (سئوينير). 
سوٍموُيوٍن ايلييي، كيشينين بيلييي. 

سوْرايان يئته‌ر، سوْرامايان ايته‌ر. 

سوْرقوُ ـ سوُال، گوًيده دئييل، يئرده‌دير. 

سوْروُشان، داغلار آشار، سوْروُشمايان، دوٍزده چاشار. 

سوْروُشان، داغيٌ آشميٌش، سوْروُشمايان، يوْلوُ چاشميش. 

سوْروُشدوُ حاليٌن نئجه‌دي، سوًيله‌دي: ـ باختيٌ چوًنموٍشوٍن، حاليٌ نئجه اوْلار. 

سوْغان آجيٌ اوْلسادا، سيٌرفادا اوًز يئري وار. 

سوْلدان ووُروُر، ساغدان بيچير. 

سوْن پئشمانليٌق آسسيٌ (آسار. فايدا) ائدمه‌ز، كَسيله‌ن باش گئري بيتمه‌ز. 

سوْندا گَله‌ن، قاپيٌنيٌ اوًرتموٍش. 

سوْوغات دئدييينده، كيچيك بوًيوٍك يوْخدوُ. 

سوْوقاتيٌن بير آديٌ وار. 

سوْيوُق ده‌مير، دوًيوٍلمه‌ز. 

سوًز آتانيٌنديٌ، ايش ائده‌نين. 

سوًز آغريٌسيٌن اَر چَكه‌ر، يوٍك آغريٌسيٌن نَر چَكه‌ر. 

سوًز آغيٌزدايكه‌ن لَپه‌دي، ائشييه چيٌخديٌ دَوه‌دي. 

سوًز اوْدوُر جاندان قوْپا، كوًنله سيٌغا. 

سوًز بير اوْلسا، كَره‌ن سيٌنديٌرار. 

سوًز توْربايا گيرمه‌ز. 

سوًز دئدييين، ياخجيٌدا اوْلوُر، يادليٌدا (پيس) اوْلوُر. 

سوًز دئيه‌نده اوُسداديٌ، ايش دييه‌نده خَسته‌دي. 

سوًز دييه‌نين دوُستاغيٌ، دييه‌ن سوًزوٍن دوُستاغيٌ. 

سوًز قوُشدوُر، بوُراخسان اوُچار گئده‌ر، گئري گَلمه‌ز. 

سوًز وئرير، بئز وئرمير. 

سوًز وار ايش، بيتيرير. سوًز وار، باش ايتيرير. 

سوًز وار جانا دوٍزوٍر (سيٌنيٌر)، سوًز وار جانيٌ اوٍزوٍر. 

سوًز وار دئسه‌ن قاتار، سوًز وار دئمه‌سَن ياتار. 

سوًز وار سوًز وار، بيريني، دينله‌مه‌ك چَتين، بيريني، دئمه‌ك چَتين. 

سوًز، يييه‌سي قيٌنيٌندا، يييه‌سي، سوًزوٍن قيٌنيٌندا. 

سوًزسوٍز، ائو اوْلماز. چالقيٌسيٌز، توْي اوْلماز. 

سوًزلوٍ كيشي ياخجيٌدا اوْلوُر، ياتليٌدا اوْلوُر. 

سوًزه باخ، يوْخ اوٍزوٍنه، يوْخ گوًزوٍنه. 

سوًزه سوٍچوٍنسه بوُلوُن باريٌر: سوًزه شيرنه‌شَن، اَسير دوٍشوٍر. 

سوًزوٍ اوْلانا ديل وئر، سوًز ائشيده‌نه قوُلاق وئر. 

سوًزوٍ دئ آنلايانا، دئدين يا يوْخ نه فَرقي وار، قوُلاغا پامبيٌق تيٌخانا. 

سوًزوٍ، داريٌ اوٍسته قوْيوُر. 

سوًزوٍن داماريٌ اوْلار، چَكديكجه، اوُزانار. 

سوًزوٍن دوٍزوٍن، يالانچيٌدان اوًيره‌ن.

سوًزوٍن ياخجيٌسيٌن ديممييه‌نده‌ن اوًيره‌ن، سيٌرّيٌن گوًزه‌لين دئمييه‌نده‌ن. 

سوًغوٍت سوُليٌنا، قاييٌنق قاسيٌنا: سوًغوٍده يوُمشاقليٌق، سوُلوُلوُق (اوًلوٍلوٍك، تَرليك)، قان آغاجيٌنا قاسناليٌق، قوُروُلوُق، قاليٌنليٌق ياراشيٌر. 

سوًغوٍشوٍب توُتوُشوُب، اوْترا دوْن ديديشوٍر. 

سوًغوٍشوٍب ووُروُشوُب، اوْرتادا دوْن ديديشير. 

سوًيكه‌ندييين سئومه‌يه‌ن، سئودييينه سوًيكه‌نمه‌ز. 

سوًيله‌دي كيمي ياولاك سئوه‌رسين، ديدي: ـ سَنده‌ن باشقا سئوديييم كيم اوْلار يالاق. 

سوًيله‌دييين ياپديٌران، ايسته‌دييين قوْپاران. 

سَياسه‌تده دوٍزلوٍك، اوْغوُرلوُقدا اوُغوُرلوُق اوْلماز. 

سيٌچان بالاسيٌ، توْربا دئشه‌ر. 

سيٌچان سيٌغماز اينينه، قَلبير باغلار بئلينه. 

سيٌچان كئچه‌ر، يوْل سالار. 

سيٌچان كيمي، بير گوًزوٍ وار ده‌ليكده. 

سيٌچان كيمي، هَر ده‌لييه باش ووُروُر. 

سيٌچان گوًره‌نده پَلَنگه دوًنه‌ن پيشيك، پَلَنگ گوًره‌نده، سيٌچانا دوًنه‌ر. 

سيٌچان يوْلوُ تاپسا ايزله‌ر، تاپديٌغيٌن اوْغوُرلاييٌب گيزله‌ر. 

سيٌچان‌اوْتوُ ايله قارنيٌويٌ ياراغلاييٌب (دوْلدوُروُب)، ساغليٌق گوًزله‌مه. 

سيٌر آلان ميندي، سيٌر وئره‌ن بيرده، يوْخ. 

سيرّيوي دوْسدان قيٌي، دوْسدوُووُ ياغوُدان (دوٍشماندان). 

سيز داش قوْيان يئره، مَن باش قوْيارام. 

سيٌناماسا آرسيٌقار، ساقيٌنماسا اوُتسيٌقار: دَنمه‌سه آدلانار، گوًزله‌ييب ديقّه‌ت ائدمه‌سه اوُتوُزار. 

سيٌناماسا، اَر سيٌنار، ساغيٌنماسا اوُتسوُقار. 

سينه‌كله، سيٌناق اوْلماز. 

سيٌنيٌق باش، تانيٌق (شاهيد) گوًتوٍرمه‌ز. 

سيٌنيٌق قاپدا سوُ قالماز. 

سيٌيلاراق نه‌يين يوْخسا، سيٌيپايقا ديلين اوْلسوُن. 

Ş

شئح كئچيرمه‌ز، سَس اوًتوٍرمه‌ز. 

شئيطان ايله بوُغدا اَكه‌ن، سامانيٌن آليٌر. 

شئيطان ساپيٌنا ايگنه‌دير. 

شئيطانلا اوْرتاق اوْلان، بوُغدا اَكه‌ر، سامان بيچه‌ر. 

شئيطانلا قاباخ اَكه‌نين، قاباخ باشيٌندا پاتلار. 

شئيطانيٌن يوْلداشليٌغيٌ، دار آغاجيٌناجا ده‌کدير. 

شافتاليٌ گَلمه‌ميش، تاباغيٌ گَلدي.

شالقاميٌ دادماساندا، باريٌ تارلاسيٌندان كئچ. 

شاهين قيٌيناقسيٌز اوْلماز. 

شاهيٌن، باشيٌ وَزيردي، وَزيرين اَلي، شاه. 

شاهيٌندا قاراچيٌيا ايشي دوٍشه‌ر. 

شَـري شـئيطاندان، كَـله‌يي آرواددان، قـوُروُ بـوًهـتانـدان، بَـيـله‌ر قَـضه‌بينده‌ن ـ اوًزوٍووٍ قوْروُ. 

شَرّين آزيٌدا، چوْخدوُر. 

شَکّ ائديب، اينانج گَتيره‌نه، دوْس دئه، اينانيٌب، شَکّ ائده‌نه يوْخ دئه. 

شوُنقارلا، دَوه اوْولانماز. 

شيرين ديشه دوْسدوُ، آجيٌ قاريٌنا. 

شيرين ديلين اوْلسوُن، اَتين ياغيٌن، اوًزوٍووٍن. 

شيرين ديلين اوْلسوُن، قوْروُيان سوًزوٍن اوْلسوُن. 

شيرين يالاندانسا، آجيٌ گئرچَك يئي. 

شيشيپ، كوًپه‌ن، اَلين اوًپتوٍره‌ن. قاپيٌوا گَلدي ايسه قاچقوُنچوُ قوُل، سَنه ائيدوٍر گَره‌يي، سَن ائت قَبوُل. (سَنه ائيدوٍر چيٌخاريٌنجا ائت قَبوُل). 

T

تئز گَلمه‌دين، گئج قالديٌ، سوْغان يئدين گيژ قالديٌن. 

تاب يئيين تاب ايچين، آرتوُغوُن بوُراخيٌن. 

تابوُتوُن اوًزگه چيينينده گوًرمه‌يه‌ن، اوًلوٍموٍنه اينانماز. 

تاپتا ده‌ميري تانيٌ، قاچديٌر آتيٌويٌ تانيٌ. 

تاپوُندوُر (خيتمه‌تيندير)، ياتانجاغيٌم، ياستانجاغيٌم قاپوُندوُر. 

تاپيٌلان ديله‌ك، تيكيله‌ن ديره‌ك، بيري چاتيٌليٌر، بير ياپيٌليٌر. 

تات اوْلسوُن توٍرك اوْلسوُن، سوًز گَره‌ك اوْنقات (دوْغروُ) اوْلسوُن. 

تات ايله ايتي، ووُردوُكجا تانيٌشراغ اوْلوُر. 

تاتيٌ داديٌزديٌر، توٍركوٍ قاريٌشديٌر. 

تاتيٌ گوًزوٍنده‌ن ووُر، تيكانيٌ كوًكوٍنده‌ن. 
تاتيٌق گوًزره تيكان توٍپره: تاتيٌ گوًزوٍنده‌ن ووُر. 

تاخيٌل آتدا سيٌچان اوًلمه‌ز، سوٍموٍك آتدا ايت.

تاخيٌل، كَپه‌كسيز اوْلماز. 

تارلا كوْغوُغوُ ايكي قوُلاغيٌ، كيرپي يوُواسيٌ سيٌچان ياتاغيٌ. 

تارلادا ايزين، سوٍفره‌ده اوٍزوٍن اوْلسوُن. 

تارلاييٌ دوٍز آل، قاريٌنيٌ قيٌز آل. 

تاريٌ وئردي آنيٌ بيزه قيٌلاويز، كي دوْغروُ يوْلوُ آنيٌنلا واراريٌز. 

تازا گوًره‌ن دايلاقلار، چوُلوُنا باخار اوْيناقلار. 

تازيٌ كينين دوُرنادان آلار، بيت كينين تاكتادان آلار. 

تازيٌنيٌن توْپالليٌغيٌن، دوْوشان بيله‌ر. 

تاماحكارليٌق، باش يارار. 

تامقان تامجيٌ، داش دَله‌ر.

تاموُ قاپيٌسيٌن آچار تاوار: پارا تاميٌ (جَهَنّه‌م) قاپيٌسيٌنادا گوٍج گَله‌ر. 

تاموُنوُ قيٌزديٌر، اوُچماغيٌ بَزه. 

تانريٌ آغاجيٌ كيشيدي، اوْنوُ اوُلاتماق اوْنوُن ايشيدير. 

تانريٌ بيلير، بَنده گوًروٍر. 

تانريٌ قالديٌرديٌغيٌن كيم باسا بيله‌ر؟، حَق قوُران ياييٌ كيم ياسا بيله‌ر ؟.

تانريٌ قالديٌرديٌغيٌن، كيمسه باساماز، ياييٌ كي حَق باسا، كيمسه ياساماز.

تانريٌ كوْرا، نئجه باخسا، كوْردا اوْنا، ائله باخار.

تانريٌ وئريم دئيه‌رسه، يالواجا (پئيغَمبَره) نه سوًز قاليٌر. 

تانريٌ، ده‌ردي چَكه‌نه وئره‌ره‌ر. 

تانريٌدان آرتيٌق گوًرمه (گوٍدمه) اوْغوُل. 

تانريٌدان قوْخ ايشله‌مه، ائتمه بوُ ايشي، ياويٌز ايش نئجه قيٌلاسيٌن، آي كيشي. 

تانريٌدان قوْرخ، كيشيده‌ن اوُتانار. 

تانريٌم سَني دَيمه‌گوًزده‌ن قوْروُسوُن. 

تانريٌم كيمسه‌ني پوُل اوُتلوُسوُ (اوُتانجيٌ)، اوُيات (ناموُس) اوُتلوُسو،           قئيرَت اوُتلوُسوُ ائدمه‌سين. 

تانريٌم: قاپاخسيٌز، قاپاخليٌ گوًره‌ن، قوُلاقليٌ قوُيلاقسيٌز دوُيان. 

تانريٌم، بوًيوٍكلَرده‌ن اوُلوُلوُغوُ، قوْجالاردان حوًرمَتي، جوْجوُقلاردان اوُتانجيٌ قوْپارما. 

تانريٌ‌نيٌن ماليٌ يوْخ وئره بيرينه، بيرينده‌ن آليٌر، وئرير اوْ بيرينه. 

تانريٌيا اينان، داريٌيا گوٍوه‌ن. 

تانقيٌسيٌز (اينصافسيٌز) توٍرك اوْلماز، باشسيٌز بوًرك اوْلماز. 

تانيٌشليٌق قانوُن دئييل، قانوُن كيمي زوْرلوُدوُر. 

تانيٌشمايان ايكي كوًپَک، قوُردوُ گوًرجه‌ك تانيٌشيٌر. 

تايغان يوٍگوٍرگه‌ني، توٍلكوٍ سئومه‌ز: ايتي قاچان تازيٌنيٌ، توٍلكوٍ سئومه‌ز. 

تَخته‌ده‌ن ماشا، سَفئهده‌ن پاشا اوْلماز. 

تَزه ائوه كوًچَنده، اَسگي ائوده‌ن كوٍل گوًتوٍر. 

تَقمه (راس گَله) كيشي اوًز اوْلماز// يادلا ياغوُق دوٍز اوْلماز: هَر گَله‌نه اوًز دئمه، هَر گئده‌ني، قوْو دئمه. 

تَك قاناتليٌ قوُش، اوُچاماز. 

تَله‌سَن، تَله‌يه دوٍشه‌ر. 

تَنبل ياتاقدا يوُخلار، ياتاقدا ايشله‌ر. 

تَميز سوُ آخار، كيرليسي قوْخار. 

تَنبله يوُخوُ دَرمان، لوْغازا گوٍلمه‌ك. 

تَنبلين قامچيٌسيٌ آز اوْلماسيٌن، گَوه‌زه‌نين گَپي. 

تَنده جان، بئش گوٍن قوْناخديٌ، چوْخ گوٍناه آرتوُرما گَل. 

تَندير ايسسي اوْلسا، چوًره‌ك ساخلار. 

تَنهاليٌك تانقاليٌقدير. 

توْپال ايله گَزه‌ن، آخساماق اوًيره‌نير. 

توْپراغيٌن اوُلوُلوُغوُ (قييمَتي) اوْلانيٌنداديٌ، كوًچه‌نينده يوْخ. 

توْپراق دييه‌ر: تَرله مَنه، زَر توًكوٍم سَنه. 

توْخ آجا، اوُواغ دوْغرار. 

توْخداليٌ گَل ايش اوْلسوُن، اَغري اوْلوُر دوٍز اوْلسوُن (اَغري اوْتوُر دوٍز دانيٌش). 

توْخدايان دينجه‌لير، يئرييه‌ن يوْل آلير. 

توْخلوُ اوٍزوٍب، قوُيروُقدا پيٌچاق سيٌما(:قيٌرما). 

توْخوُ آغيٌرلاماق، زوْر اوْلوُر. 

توْخوُنان ديل ايله، آچيٌلماديٌ ديش ايله‌ن. 

توْخيكه‌ن، يئمه‌ك يييه‌ن، ديشيله قَبرين قازار. 

توْرپاق اَكديره‌نين دئييل، اَكه‌نيندي. 

توْرلاغيٌ بَسله، گوًزوٍن چاخارتسيٌن. 

توْغلاچيٌيا (كَرپيشچي) گوٍنَش، جوٍتچوٍيه ياغميٌر. 

توْم آغاجا قوُش قوْنوُر. 

توْي اوْيناقسيٌز، ائو قوْناقسيٌز اوْلماز. 

توْيدا قيٌز بَيه‌نمه‌زله‌ر. 

توْيوُغ، ائشينه ائشينه گوًز آچار. 

توْيوُغوُن مَمه‌سي، ديمدييينده‌دير. 

توْيوُق اوًلسه بير توٍكدوٍ، دَوه اوًلسه دَريسي بير يوٍكدوٍ. 

توْيوُق هَم توْيدا كَسيلير، هَم ياسدا. 

توُتار قاتيٌق، توُتماز سوٍت. 

توُتار، كيم پوُسوُ قوْيا گئجه ايله، مَثَلدير اَرليك اوْن، دوْققوُزوُ حيله‌ايله. (پوُسوُ: تَله). 

توُتدوُغوُن قوْيوُر، قاچانيٌ قوْووُر. 

توُتوُشماسا دوٍزه‌لمه‌ز، توٍپوٍرمه‌سه آچيٌلماز. 

توُتوُشماسا دوٍزه‌لمه‌ز، توٍپوٍرمه‌سه آچيٌلماز. ووُروُشماسا، قاريٌشماسا، ياريٌشماز، اَسيشمه‌سه آچيٌشماز. اوٍزوٍلمه‌زسه دوٍزوٍلمه‌ز، بوُلانماسا دوُروُلماز، سوْلوُمماسا سئويلمه‌ز، گوًموٍلمه‌سه گوًروٍنمه‌ز، آليٌنماسا قاليٌنماز، تَپيلمه‌زده‌ن تاپيٌلماز، تاپيٌلمادان تَپيلمه‌ز، چاليٌنمادان ساليٌنماز. 

توُتوُقلوُ قيٌليٌنج، باش كَسمه‌ز. 

توٍت چايدان ووُر گئچ، لام چايدان قوْرخ گئچ. 

توٍرك ائلين، تانريٌم يارقوُلاسيٌن، يارقوُلاديٌ، سوْنا قوْيسوُن ايشين، چَكسين بوُ قاراقليٌقيٌ، ياراتسيٌن آغيٌ. آتالار سوًزوٍ، سوًز ياراشيٌغيٌ. 

توٍرك ايگيدله‌ري ياراقلانديٌ، ياراق بَكلي، سانكي اوُلدوُز. 

توٍرك دئمه تَك دئ. بَس دئمه تَرس دئ. 

توٍرك ديلي، باغا بَنزه‌ر. 

توٍرك قوْناقلاريٌ، توْيلاييٌب، يايلاماق گَره‌كدير (گَره‌كدير). 

توٍرك، توٍركوٍ ووُرار، آرادا «تات» آپارار. 

توٍركسوٍز تات (فارس) اوْلماز، بوًركسوٍز باش اوْلماز. 

توٍركَم، قاچانيٌ قوْومارام، قوْواندان قاچمارام. 

توٍركوٍ يازيٌن بئساواتلاردا اوْخوُسوُن. 

توٍركوٍن گوٍجوٍ توٍركه چاتار. 

توٍستوٍسوٍز اوْد يانديٌريٌر، ساغيٌ سوْلا جاليٌييٌر. 

توٍسدوٍسوٍز اوْد اوْلار، اوْدسوُز توٍسدوٍ يوْخ. 

توٍكه‌نيب تانيٌق اوْلدوُلار. 

توٍلكوٍ اَته گَله‌ر، دوْوشان اوْتا.

توٍلكوٍ اوًلوٍموٍ، آسلان آغلاتماز. 

توٍلكوٍ وارديٌر كَسير، قوُردوُن آديٌ يامانديٌر. 

توٍلكوٍ ياتاغيٌن بيلير. 

توٍلكوٍنوٍن گَزيب دَلدييي يئر، كوٍركچوٍ توٍكانيٌديٌر. 

توٍم عالَمه خئيري شَرّي سَن ياسادوُن. سيٌغيٌنجاغيٌم تاپيٌنجاغيٌم تاپوُندوُر (خيتمه‌تيندير). ياتانجاغيٌم، ياستانجاغيٌم قاپوُندوُر. 

توٍنده بَسله‌نه‌ر، داندا سَسله‌نه‌ر. 

توٍنده بَسله‌نه‌ن، تانقاسيٌ دوْغار. 

توًكمه سوُ ايله، ده‌ييرمان دوًنمه‌ز. 

توًكوٍلموٍش سوٍت، گوًز سوُيوُيلا ييٌغيٌلماز. 

تيٌخان سيٌنيٌريٌ، توُتار قيٌريٌغيٌ. 

تيك چيٌخسيٌن، ديله گَلسين. 

تيكان ايتيتمه‌كله، ايتيلمه‌ز.

تيكمه‌سَن چيٌخماز، ديله‌مه‌زسَن گَلمه‌ز. 

تيكمه‌سه اوًنمه‌ز، ديله‌مه‌سه، بوُلماز. 

تيكمه‌يينجه اوْنماز، ديله‌مه‌يينجه، بوُلماز. 

تيكان آجيٌسيٌ گئده‌رميش، ديل آجيٌسيٌ قالارميٌش. 

تيكَنده‌ن داريٌ اوٍروٍدوٍم دئمه: ـ تيكَنده‌ن داريٌ يئتيشمه‌ز. 

تيكَنسيز گوٍل اوْلماز، اَنگل‌سيز وار اوْلماز. 

تين ديله‌ني، ديل دئيه‌ر، گوًز سئزه‌ني، قوْل ائده‌ر. 

U

اوُتان اوُتانمازدان، قوْرخ قوْرخمازدان. 

اوُتانارسان، کيچيكله دئييشمه، ييٌخيٌلارسان، بوًيوٍكله ايجه‌شمه. 

اوُتانماز اوٍز، توٍكه‌نمه‌ز سوًز. 

اوُتوُن بيرله ووُروُش، اوًتوٍن بيرله ديره‌شمه: حَياليٌ كيشييله سوًز چيٌخسا،  يوْل تاپيٌلار، حَياسيٌزلا سوًزله‌شسَن، ساواش ياپيٌلار. 

اوُجا آغاجيٌن گوُروُلتوُسوُ، داليٌينانديٌر (داليٌنداديٌر). 

اوُجا داغلاريٌن سوُيوُ، چايا آخار. 

اوُز گَلسه، ياووُز گئده‌ر. 

اوُزاق (ايٌراق) يئرين خَبَرين، كَروان گَتيره‌ر. 

اوُزاقليٌق، بير حَسرَت اوًلدوٍروٍر، باشقا بير سئوگي دوْغوُروُر. 

اوُزوُن آليٌب، اوُجوُزلوُغا گئتمه. 

اوُزوُن اوٍزوٍن، آسيٌن ساليٌن، قيٌسيٌن سيٌخيٌن، چاتيٌن چاپيٌن: اَل چَكمه‌ره‌م ديليمده‌ن. 

اوُزوُن بوْيلوُ، دادليٌ سوًزلوٍ، قيٌيما گوًزلوٍ، اَتلي جانليٌ بير ايگيت. 

اوُزوُن قيٌسساليٌنجا، قيٌسسانيٌن جانيٌ اوٍزوٍله‌ر. 

اوُزوُن يوْلوُن، بوُ باشيٌندا يالان دانيٌشان، اوْ باشيٌندا اوًزوٍده اينانار. 

اوُزوُنلوُق اوُجاليٌق، شانسان (شوًهره‌ت) گَتيرمير، اينانميٌسانسا آداميٌن قوُلاغيٌنا باخ. 
اوُزلوُ، دوٍزلوٍ، دوُزلوُ: چيٌخارليٌ، دوْغروُ، دادليٌ.
اوُستا، گوًرسه‌ده‌ر يوْلوُ. 

اوُسوُقموُشا (سوُساميٌش)، ساغيٌش قاموُ، سوُ گوًروٍنوٍر. 

اوُشاخكي وار، يوْخ بيلمه‌ز. 

اوُشاغ‌كي ايييدير، بوُرنوُندان قوْخار. 

اوُشاغيٌ گوًنده‌ر سوُيا، اوًزوٍنده گئد سوُيوُنجا. (سوُی: دالی ـ آرخا ـ ايز) 

اوُشاغيٌ يوْللا ايش داليٌنجا، اوًزوٍنده دوٍش داليٌنجا. 

اوُشاق سوُ توًكه‌ر، بوًيوٍيوٍن قيٌچيٌ سيٌنار. 

اوُشاق قوُلاغيٌ ايتي اوْلوُر، ياواش دئسَن ائشيدير. 

اوُشاق گوًرسه دئيه‌ر، ايت گوًرسه هوٍره‌رر. 

اوُشاق ييٌخيٌلديٌغيٌ يئره باخار. 

اوُشاقليٌغ ياز، ايگيتليك ياي، ياشيٌن اوْرتاسيٌ اوْلدوُ گوٍز، قوْجالديٌن قيٌش. 

اوُغورسوُزوُن بوُرنوُنا، قوْخو ايريشير، بوُروُن قانيٌر !.

اوُغرون گوًزه‌ل، اوْخو آت.

اوُغوُر (يوْل) تاپان وار قيٌليٌنجسيٌز، قيٌليٌنج ووُران وار، اوُغوُرسوُز. (اوُغوُر: يوْل)

اوُفاقليٌ ايريلي، هَر توٍرلوٍ قوُشلار، وار ايدي سوُدا ياز ايله قيٌشلار. 

اوُلا اوْلسا يوْل آزماز، بيليق اوْلسا سوًز يازماز. 

اوُلام ـ اوُلام گئده‌ن، ايسته‌يه چاتديٌ، اوُلامسيٌز گئده‌ن، اوُلوُيا قالديٌ. 

اوُلوُلار ائوده قاليٌب، كوْر پيشيك چوًلده. 

اوُلوُلار سوًزوٍنه باخمايان، اوُلوُيا اوُلوُيا قالار. 

اوُما گَلسه, قوُت گَلير.  
اوُما گَلسه، قوُت گَلير، جوٍتوٍن گَلسه، خوْش گَلير. 

اوُماجدان قالمايار اوْدوُنجوُ گوًزوٍ، توُتار اوٍز، گَر سئزه‌رسه سَنده اوٍزوٍ. (سئزمک: گوًرمک) 

اوُمدوُغوُن بيلمه‌يه‌ن، يوْلسوُز قالار. 

اوُمدوُغوُن گوٍدمه‌يه‌ن، بوُلدوُغوُن خوْش گوًره‌ر. 

اوُمماديٌغيٌن داش، باش يارار. 

اوُيار عاغليٌنيٌ قَفلَت اوُيكوُسوُندا، ساغالميٌش توُت قييمَت قوْرخوُسوُندان. 

Ü

اوٍچ شئي كيشيليكده‌ندي 1. ديل 2. توْرپاق 3. اَرده‌م. 

اوٍره‌ك آغريٌسيٌندان كئف اوْلماز. 

اوٍره‌ك سئوه‌نين آغيٌدا اوْلار، قاراسيٌدا. 

اوٍره‌ك يانار، گوًز ياشارار. 

اوٍره‌يي اَلينده ساخلا. 

اوٍره‌يي ديل ايله ياران چوْخ اوْلوُر، يوْنقاران تاپ بوُ يارانيٌ، هانيٌ ؟.

اوٍز، اَتَكله گيزله‌نمه‌ز. 

اوٍزده‌كي گوًز، ايچه‌ري باخيٌر. 

اوٍزله‌مه ! اوٍزوٍ چيٌخار. 

اوٍزه باخما اوًزه باخ. 

اوٍزه دالما، اوًز ديله. 

اوٍزه گوٍلوٍر، آياقدان چَكير. 

اوٍزوٍ بَزه‌ك، ايچي تَزه‌ك. 

اوٍزوٍ پيٌريٌلديٌر، ايچي قيٌريٌلديٌر. 

اوٍزوٍ قَره‌نين اوٍزوٍ يوْخ، پاخيٌل آداميٌن گوًزوٍ يوْخ. 

اوٍزوٍلمه يوْخ اوْلدوُغوُنا، سئوين تاپيٌلديٌغيٌنا. 

اوٍزوٍم اوٍزوٍمه، باخا ـ باخا قارالار. 

اوٍزوٍم اوْغروُسوُ، گوًزده بَلله‌نير. 

اوٍزوٍم، چوْپسوٍز اوْلماز. 

اوٍزوٍموٍنوٍ يئده، باغيٌن سوْرما. 

اوٍزوٍن قيٌزسيٌن، قوُلاقلاريٌن چيٌنلاسيٌن. 

اوٍزوٍنتوٍ بير دَنيز، باتديٌن گئتدين. اوٍموٍد بير قاييٌق، ميندين، كئچدين. 

اوٍزوٍنده قوُت، سوًزوٍنده داد، ديلينده مانقوُ (بانقو) سوُيوُ, گره‌ک. 

اوٍسته باخ دوٍشوٍن، آلتا باخ اوًيوٍن. 

ائششه‌يي يييه‌سي دييه‌ن يئره باغلا، بيرده دوًي قابيٌرغاسيٌنا. 

اوٍشوٍدوٍم اوٍشوٍدوٍم، يئريمه دوٍشدوٍم (تَرپه‌شديم ييٌغيٌشديٌم، يئريمه دوٍشدوٍم). 

اوٍشوٍيه‌ن اوٍشوٍيه‌نه باخيٌب، قيٌزيٌشار. 

اوٍشوٍيه‌نه اوُلدوُز ـ اوْد. 

اوٍگئي آنانيٌن، قازانيٌ آغيٌر قاينار. 

اوٍگئي آنانيٌن، قايناماز قازانيٌ. 

اوٍموٍت ايله كئچينه‌ن، آجليٌقدا اوًله‌ر. 

اوٍنوٍ چيٌخيٌنجا، دوٍدوٍ چيٌخديٌ: آديٌ چيٌخيٌنجا، دوٍدوٍ، توٍستوٍسوٍ چيٌخديٌ. 

اوٍنوٍ دينله، اوٍن ايچينده‌ن يوًن تاپيٌرسيٌن. 

اوٍنوٍم آنلا، سوًزوٍم دينله. 

اوٍموٍدلا ياشيٌيان، آجيٌندان اوًله‌ر. 

V
وَ اوْل قوُتلوُ آغاج كي تانريٌ ياد قيٌلديٌ. 

وئردين آلانماديٌن: ـ 
ـ وئردين آلانماديٌن، آلديٌن وئره‌نمه‌دين. 
ـ آلديٌن ساتانماديٌن، ساتديٌن آلانماديٌن. 
ـ قوْودوُن چاتانماديٌن، چاتديٌن توُتانماديٌن. 
ـ آتديٌن ووُرانماديٌن، ووُردوُن توُتانماديٌن. 
ـ قاشديٌن يئته‌نمه‌دين، توُتدوُن ياتانماديٌن. 

       ـ اوْغوُل، بوُندان، سَن نه قانيٌرسان؟ ـ هئچ نه !!. ـ ائشيت مَنده‌ن اوْ كي ائشيتمه‌ليسَن، يوْخسا آت اوْنوُكي آتماليٌسان: ـ دوٍنيا وئردييين آلار.  سَن ايتيرديگين تاپار. سَن توُتدوُغوُن بوُراخار. 

 وئردييين بير يوُمورتا، اوْنوُدا ييٌرتا ييٌرتا. 

وئرمه‌زين آشيٌ قازاندان چيٌخماز. 

وئره‌ن اَرين اَلي آچيٌق، گوًره‌ن اَرين يوْلوُ آچيٌق. 

وئره‌ن اَلي كيمسه، كَسمه‌ز. 

وئره‌ن اَلي، هَر كَس اوًپه‌ر. 

وئره‌ن گَره‌ك اوْلاكي آلان دا آلا!. 

وئريرسن دوْيوُر، ووُروُرسان دوُيوُر. 

وئريره‌م دييه قوُلوُنا، چيٌخاريٌب قوْيار يوْلوُنا. 

واختيٌ بوْش اوْلانيٌن، سوًزوٍ چوْخ اوْلار. 

واختا (واخيٌت) كئچه‌ر، سوُلار دوُروُلار. 

وار پاخيٌر، يوْخ آلتوٍن. 

وارديٌ اوْدو، آرتيٌق يوْخدوُ. 

وارديٌر پوُلوُن، يئته‌ن قوُلوُن. يوْخدوُر پوُلوُن، دارديٌر يوْلوُن. 

وارليٌ  اوْلان بير آيدا، يوْخسوُل قاليٌر اوْن ايدا. 

وارليٌ  اوُمدوُغوُن يييه‌ر، يوْخسوُل اوْلدوُغوُن. 

وارليٌ باجيٌ ياخيٌندا، يوْخسوُل باجيٌ اوُزاقدا اوْلماسيٌن. 

وارليٌغيٌن سوْنوُ ايله، يوْخلوُغوُن اوًنوٍ بيردير. 

وارليٌق نه دئديرمه‌ز، آجليٌق نه يئديرمه‌ز. 

وارليٌق ياراشديٌرار، يوْخلوُق دالاشديٌرار. 

وارليٌلار، سوُ ايچير، بيلگينله‌ر بوُز ياليٌر. 

وارليٌ‌نيٌن ائششه‌گينه‌ده، عاغيٌلليٌ دييه‌رله‌ر. 

وارليٌنيٌن اَلين پيٌچاق كَسه‌نده، يوْخسوُل كوًينه‌يين كَسَر.

وارليٌنيٌن ايتي ياتماز. 

وارليٌنيٌن توْرپاغيٌندان چاي كئچه‌ر، يوْخسوُلوُنكوُندان يوْل. 

وارليٌنيٌن مين اَسگييي وار، يوْخسوُلوُن بير توْخلوُغوُ وار. 

وارليٌيا بوْشلوُ اوْلماسيٌن، يوْخسوُلدان (يوْخسوُلدان) آلاجاغيٌن اوْلماسيٌن. 

وارليٌيا ساخسيٌ گَره‌كسه، يوْخسوُل كاساسيٌن قيٌرار. 

واريٌن اَن ياخجيٌسيٌ، اَلده‌كيدي. 

واختي آلا، سئل يارشيٌ (کوًمک) باختي قارا، ائل قارشيٌ. 

 وَطَن ائلين ائويدي. 

وَطَن داشيٌ اوْلماياندان، اوْلماز وَطنداشيٌ. 

وَطَنين توٍستوٍسوٍده شيريندي. 

X

خئيير بير قوْپار، شَر اوْنوُ مين قوْوار. 

خئيير ديله قوْنشوُنا، خئيير گَلسين باشيٌنا. 

خئيير گَلدي شَر گئده‌ر. 

خارال دوْيدوُ، توْربا دوْيماديٌ. 

خاراب اوْلسوُن اوْ توْپراق‌كي، مَني اوًزوٍنده باتيٌريٌب، ايتيرير. 

خارابادان توٍستوٍ چيٌخماز. 

خاراباليٌقدان قاچان، آباد ائو تيكمه‌ميش. 

خالا ائوينه اوًيره‌شَن اَر ائوينده قالماز، مين قاپيٌدان پاي اوُمان بير قاپيٌدان دوْيماز. 

خالا ائوينه دادانان، اَر ائوينه دايانماز. 

خام دَريدي، آچيٌلار. 

خان ديله‌رسه آچار، ديله‌رسه قاپار. 

خَبَرچي يالانچيٌ اوْلار، يالانچيٌ خَبَرچي.

خَبَرچيده‌ن «خَبَر» آل، اوٍستوٍنه، قوْي دئ. 

خَبَري چاتمايان يئرده، هَر شئي خَبَرسيز اوْلار. 

خَرمَن دوًومه‌ك، كئچييه ايش اوْلماز. 

خَرمَن يئل ايله، دوٍيوٍن ائل ايله. 
خَزنه‌يه سيٌچار، سَققه‌لده ييٌغار. 

خَسته‌ليك آتليٌ گَلير، پييادا گئدير. 

خَسته‌ني بوُزا، آشيٌغيٌ سوًزه يوْللاما. 

خَستييه‌يم دئمه، جان دوْيار، ساتيٌرام دئمه، ائل دوُيار.

خَسته اوْلوُب خوْشلوُغوُ گوٍدمه‌كده‌نسه، خوْش اوْلوُب خَسته‌له‌نمه‌ك يئيدي. 

خَسته ده‌رد اَلينده، حَكيم پارا ده‌ردينده. 

خَسيسده‌ن قيٌشدا بوُز، يايدا كوًز آلماق چَتين. 

خَمير تئز گَله‌نده آرواد دييه‌ر اَريم چوْخ ايستير. 

خَمير يئتيشه‌نده قاباريٌر. 

خوْجا ائوينده آش، كوْر گوًزوٍنده‌ن ياش چيٌخماز. 

خوْجا اوًزوٍ ائده‌ر، هاميٌيا «ائتمه» دئيه‌ر. 

خوْجا اوًله‌ر ساريٌغيٌ قالار، قاراچيٌ اوًله‌ر كوًروٍيوٍ قالار. 

خوْجا چوْخ اوْلوُنجا، قوْيوُن حارام گَبه‌ره‌ر. (خوْجا چوْخ اوْلسا قوْيوُن حارام گَبه‌رير).
خوْجا دئدييين، توْخ ائوين آج پيشيييدي. 

خوْجا سوًزوٍ قوُرآندان آليٌب، ائله دئمه‌لي، اوًز سوًزوٍن ائلده‌ن آليٌب، ائله دئمه‌لي. 

خوْجا قوْجانيٌ بَيه‌نمه‌ز، قوْجا خوْجانيٌ، بَييم هَر ايكيسيني. 

خوْجا وارديٌر، ديلين تيٌخ، اوُسدا وارديٌر، اَلين تيٌخ. 

خوْجا يالان دييه‌ر، اوًزوٍده اينانار. 

خوْجا يالنيٌز يوْلوُ گوًسته‌رير، چيراغ (شاگيرد) آنجاق، اوًز آياقييله يئرير. 

خوْجادان پاشا، تاختادان ماشا اوْلماز.

خوْجان ائششه‌ك اوْلسادا، «هوْش» دئمه. 

خوْروُزو خوْش اوْلان يئرين سَحَري تئز آچيٌلار. 

خوْروُزوُنان دانيٌشماقدانسا، جوٍجه‌يله اوْتوُرماق يئيدير. 

خوْش گوًردوٍيوٍن اوُمدوُغوُن اوْلسوُن. 

خوْش گوٍنوٍن گوًره‌ن، پيس گوٍنوٍن ايزله‌ييب قاچار. 

خوْشلوُغوُ چوْخ اوْلان قوُدوُرقان اوْلوُر، خَسته‌لييه دوٍشَن كوٍسه‌گه‌ن. 

خوُمار گوًزله‌ر كيمده‌ن سانا خوُماروُ. 

خوُماريٌميٌز چوٍ يازيٌلديٌ (آچيٌلديٌ)، دوُر ايندي باده گَتير، كئچَن گوٍنله‌رده‌كين بوُ گوٍنده، ياده گَتير، خوُمار ايكه‌ن دوْلوُ وئريردين آراغيٌ بيزه، خوُماريٌميٌز يازيٌلديٌ چوٍن، آياخ (قَده‌ح) زيياده گَتير. 

خوُيسوُز ائششه‌كله يوٍكسه‌ك داغ چيٌخيٌلماز. 

Y

يئ، يئديرت، آيروُغا قوْيما ماليٌن. 

يئتديم دئدين، ييٌخيٌلما، دوْلدوُم دئدين، توًكوٍلمه. 

يئتليك (باخت. شانس)اوْلسا، اَر اوًل‌ديمز (اوًلديمک: سوْلماق. اوًلوٍشگه‌مک)، ايچليك اوْلسا، آت ياغريٌماس: باشماق اوْلسا،    اَر قالماز، يَهَرليك (يَهَر آتليٌ كئچه) اوْلسا، آت بئلي يارالانماز. 

يئتيمه چوًره‌ك وئره‌ن آز اوْلار، حامامدا جان ـ جان دئيه‌ن چوْخ اوْلار. 

يئتيمين حامامدا، آتاسيٌ چوْخ اوْلار. 

يئتددي اوْغوُل بير دَده يئرين، يوٍز توٍلكوٍ بير آسلان يئرين وئرمه‌ز. 

يئتددي ده‌ره قوْخوُلاريٌن، توٍلكوٍ بيلير. 

يئتددي لَله باختيٌغيٌ چوْجوُغوُن، گوًزوٍ چيٌخميٌش. 

يئدين دوُزوُنوُ دوُزلوُغوُنوُ اوْغما (اوُشاتما، سيٌنديٌرما). 

يئر باسروُقيٌ داغ، بوْي باسريٌقيٌ بَي. 

يئر دَغه‌رين، اوْتوُراندان آليٌر. 

يئرده‌ن يئره کوٍپ دوٍزله‌ر، بير بيرينه بَند ائده‌له‌ر، آتدان بيرين چَكه‌له‌ر،      گَل اوْندا گوًر، گوُپپا گوُپ. 

يئرسيز ائل يئتيم، ائلسيز يئر يئتيم. 

يئرسيز سوًز، آغيٌزدان چيٌخار، يئرسيز يئريش، آداميٌ ييٌخار. 

يئرسيز قَبير اوْلماز، قَريبسيز يئر اوْلماز. 

يئرلي دوْغشان، يئرلي ايت. 

يئرلي سوًز يئرين تاپار، يئرسيز سوًز، يييه‌سين. 

يئره دوٍشه‌ن گوًيده‌ندير. 

يئريشين بيلمه‌يه‌ن تئز گئج ييٌخيٌلار. 

يئرينده اوْلوُرسا باش، آياغا دَيمه‌ز داش. 

يئرييه‌ن چاتميٌش، ياتان قالميٌش. 

يئرييه‌ن، اوًز دابانيٌن گوٍدمه‌ز. 

يئرييه‌ن، بوٍدوٍره‌ر. 

يئل آپاران يئليندي، يئرده قالان ائليندي. 

يئل اَسمه‌زسه يئلكه‌ن تانقاماز.

يئل اَسه‌نده آرواديٌن باشيٌ تيتره‌ر. 

يئل اَسه‌نده يئلله‌نه‌ر، يوْل گوًره‌نده يوْللانار. 

يئل اَسيب، قوْز توًكوٍلوٍب. 

 يئل اوٍفوٍره‌ر، سئل سوٍپوٍره‌ر. 

يئل اوٍفوٍردوٍ، سوُ كوًپوٍردوٍ. 

يئل بئله اَسسه ! بالتا بئله كَسسه ! واي مَنيم حاليٌما. 

يئل گوًروٍر يئلله‌نير، يوْل گوًروٍر يوْللانيٌر. 

يئل ووُروُر چاليٌر، يئنگه‌له‌ر اوْيناييٌر. 

يئلكه‌ن اوْلدوُ، يئل گَره‌ك. 

يئلله يئليشديم يوْلدا قالديٌم. 

يئله توٍپوٍره‌ن، اوٍزوٍنده ييٌغار. 

يئله قايادان پاي دوٍشمه‌ز. 

يئله‌کده‌ن (يالدان) توُتانمايان، قوُيروُقدان نه توُتار. 

يئلي اوْدا وئر، سوُيو شوْرا وئر. 

يئليشسَن يئليله، يوْلدا قاليٌرسيٌن. ـ يئلله‌نمه يئلله، يوْلدا قاليٌرسيٌن. 

يئلين اوًنوٍنه دوٍشه‌ن، يانيٌليٌر. 

يئلينه‌ن يئته‌ر، اوْدوُنان ايته‌ر. 

يئمسيز توْربا، آت گَتيرمه‌ز. 

يئمه‌يين داديٌ دوُزدوُ، سئوگينين داديٌ دوٍزدي !.

يئمه‌يين قوْيوُن اوْلسوُن، گوًردوٍيوٍن دوٍيوٍن اوْلسوُن. 

يئمه‌يين يالقيٌز يئيه‌ن، يوٍكوٍن اوًزوٍ قالديٌرار. 

يئني يئنيدي، يامليٌ يئني. 

يئييپ ايچيپ، قوْنوُپ كوًچوٍپ، ايلله‌ر اوْغوُن، چاغدان سوْيوُن. 

يئييجي كي (اوْروُجوُن يئيه‌ن) اوُغروُيا (خئير ائده)، پيسين (شَرّي) ساوا، يئغ اوْروُج توُتاندان كي، دوٍنيا قوْوا. 

يا آديٌن چيٌخسيٌن يا «اوْد»وُن چيٌخسيٌن. 

يا آل تَزه‌له، يا ياما تَزه‌له. 

يا اوُنچوُ اوًله‌ر، يادا ده‌گيرمانچيٌ. 

يا حئساب بيلميسه‌ن يا گوًتوٍن چوُبوُق گوًرموٍيوٍب.

يا دَوه اوًله‌ر ـ يا دَوه‌چي ـ يا اوٍستوٍنده‌كي حاجي.

يا زوْر يا زَر، يوْخسا بوُ يئرده‌ن سَفَر. 

يا سَن واختيٌويٌ ايتيرميسَن، يا كي باشيٌويٌ، اَشي باشسيٌز واخت اوْلارميٌ؟.
يا كي قيٌليٌنجيٌ توُت، يادا قَلَمي. 

ياپراغيٌ قوْيوُن يئسه قيٌغ اوْلوُر، ايلان يئسه آغيٌ. 

ياپيٌغليٌ گوًيجه چيمَن، گوٍزه قالماز، دَده قوُرقوُد. 

ياتاجاغيٌم ياستاجاغيٌم، سَنين قاپوُندوُر تانريٌم مَنيم. 

ياتار ياتار باشيٌ شيشه‌ر، دوُراندا بيتين آرار، اَتي وئره‌ر پيشييه، قوْنشوُنوُن ايتين آرار. 

ياتاغيٌندا قاپلان سوًزه آلدانيٌر، ايته چوًره‌ك آتسان آلدانيٌر. 

ياتاقدان قوْرخان ـ اَركه‌ك اوْلماز. 

ياتان قالار. گئده‌ن چاتار. 

ياتميٌش، ياتميٌشيٌ اوْياتماز. 

ياتوُر قوُرددان، يَله كوًپَك يئغدير. 

ياتيٌپ اوًلمه، قالخيٌب اوًل. 

ياتيٌپ قالما، آتيٌپ قال. 

ياخا آلمادان اَتَك وئرمه‌ز: چوْخ چيمري، خَسيس كيشي. 

ياخاداكيٌن يالايان، اَلينده‌كين قاچقيٌنوُر. 

ياخاداكيٌن يالاييٌب، اَلينده‌كين قاچيٌريٌر. 

ياخجيٌ آرواد وار، قادان آلار، اوْنوُن پيسي، قادان قالار. 

ياخجيٌ دئميشله‌ر، واردان ائتميشله‌ر، ايييد دئميشله‌ر، جاندان ائتميشله‌ر. 

ياخجيٌ سوًزله‌رين ياخجيٌسيٌندان، ياخجيٌليٌق گوًزله‌يه‌ن، ياماشدان ياواش گئده‌ر. 

ياخجيٌ ياخجيٌيا پاي وئره‌ر. ديله‌نچي ديله‌نچيده‌ن پاي گوٍده‌ر.           ياخجيٌ ياخجيٌدان پاي گوٍدمه‌ز. 

ياخجيٌ، ايشه گَله‌ر. يامان، آشا. 

ياخجيٌدان، ياخجيٌنيٌ سئچمه‌ك، اوًنه‌ر دئييل، ياخجيٌينان پيسي سئچمَك گوًره‌ودئييل، ياخجيٌينان پيسي سئچمَك كيشيليك‌دير. 

ياخجيٌسيٌ اوًزوٍوه، پيسي اوًزوٍوه، يئله توٍپوٍرسن، يئلده تَپه‌ر گوًزوٍوه. 

ياخجيٌلار، گَلير دار گوٍنده. يامان وئرير، زاي گوٍنده. 

ياخجيٌليٌغا ايٌريٌشما (اوًغوٍنمه)، پيسلييينه‌ن باريٌشما. 

ياخجيٌليٌق، يييه‌سينه قَريبدير. 

ياخجيٌن وئرمه حاييٌفديٌ، پيسين وئرمه عاييٌبديٌ. 

ياخجيٌنيٌ باسان، يامانيٌ آچان قوْنشوُ. 

ياخجيٌنيٌ گوًزلوٍسَن گَلسين قاپيٌوا! قاپيٌويٌ باغليٌ قوْي. 

ياخجيٌنيٌ يئلته‌سَن (يئلتَمک: ايته‌له‌مک: زوْرلاماق) دوٍشوٍنه‌ر، ياووُزوُ يئلته‌سَن (اوًووٍنمک: شيشمک)اوًووٍنه‌ر. 

ياخجيٌنيٌ ياتلوُيان پيسين چيٌخارار (پيسينه باتار). 

ياخجيٌنيٌ، پيسله‌ر گوٍنوٍله‌ر، ياخجيٌ چوْخ اوْلسا پيسين گوٍدوٍله‌ر. 

ياخجيٌنيٌن ائتدييين گوًر، پيسين ياتديٌغيٌن. 

ياخجيٌنيٌن اوًزوٍنده‌ن اوُم، بيله‌نين سوًزوٍنده‌ن. 

ياخجيٌنيٌن سوًزوٍ ديلينده، يامانيٌن كيني اوٍره‌كده. 

ياخجيٌنيٌن نه اوْلدوُغوُن پيسده‌ن سوْروُشما، پيس بيلمه‌ز ياخجيٌليٌق نه‌دير. 

    ياخجيٌيا دئديله‌ر ياخجيٌسان، ياغيٌ قوْيدوُ ياغ اوٍستوٍنه. 

ياخجيٌيا يوْخوُش، ياماندان اوٍزوٍش. 

ياخجيٌينان، ياتلوُ هارا. آلتيٌنلا، توٍنچ هارا. 

ياخديٌلاردا، ييٌخديٌلاردا باشا باش، قوْيماديٌلار دوُرا داش اوٍسته داش. 

ياخشيٌ آتيٌن ديشينه باخما. 

ياخشيٌ اوْلوُر قيٌزلاريٌن هاميٌسيٌ، هاردان چيٌخيٌر آرواديٌن پيسي. 

ياخشيٌ تانيٌب قاپيٌرار، يامان قاپيٌيپ قانيٌرار. 

ياخشيٌ شئيه گوٍل كي، باشيٌنا گَلسين. 

ياخشيٌ قاديٌن عوًموٍر باليٌ، يامان قاديٌن جان زوُواليٌ. 

ياخشيٌ گَلمه‌يينجه، يامان گئدمه‌سين. 

ياخشيٌ گَلين گوٍلوٍمدي، يامان اوْلسا اوًلوٍمدوُ. 

ياخشيٌ يامان، كئچدي كاروان. 

ياخشيٌلا دوْست اوْلسان سَني عَزيزله‌ر، يامان‌ايله دوْست اوْلسان داليٌنجا پيسله‌ر. 

ياخشيٌلارلا ووُروُشما، يامانلارلا دوُروُشما. 

ياخشيٌليٌغيٌ ايتيره‌نده‌ن، دوُز چوًره‌ك اوُمما. 

ياخشيٌليٌق آچان قاپيٌيا، سئوگي قوْنار. 

ياخشيٌليٌق آغاج باشيٌندا ـ توُتماق چَتين، يامانليٌق آياق آلتيٌندا ـ آتماق چَتين. 

ياخشيٌليٌق بيلمه‌يه‌ن، يامانليٌقدان قالماز. 

ياخشيٌليٌقيٌ سوُ آلتيٌندا گَميش، اوٍزوٍنده ديله. 

ياخشيٌنيٌ يادا وئرمه، حاييٌفديٌر، يامانيٌ يادا وئرمه، عاييٌبديٌر. 

ياخشيٌيا گوٍن يو‌خ، يامانا اوًلوٍم. 

ياخشيٌيا ياخشيٌ دئه، ياخشيٌليٌغيٌن آرتيٌرسيٌن، يامانادا ياخشيٌ دئه،     يامانليٌغيٌن قايتارسيٌن. 

ياخشيٌيا ياخشيٌ دئسه‌ن چَكينه‌ر، يامانا ياخشيٌ دئسه‌ن اوًووٍنه‌ر. 

ياخشيٌيادا ياخشيٌ ماليٌ تاپشيرما. 

ياخشيٌيلا ياخشيٌ، ياريٌشقان آت، يامانلا يامان قوُدوُرقان ايت. 

ياد تاتدان، تانيٌش شئيطان يئيدي. 

يادلار ايچينده بيليش اوْلدوُم، بيليشله‌ر ايچينده ياد. 

يار ايله وارديٌ يوْلو دوْغروُ واران، ياريٌ اَلده‌ن قوْيماديٌ كيرتوٍ (حقيقی) اَره‌ن. 

يارا ساغالار، يئري قالار. 

يارا وار باغلارلار، يارا وار داغلارلار. 

يارا وار باغلاياسان، يارا وار داغلاياسان. 

ياراديٌنسا، يارامازدان ساغيٌن. 

ياراسايا گئجه گوٍندوٍز آيديٌن. 

يارارسيٌز اوْغلاددان، ياراغليٌ اوْغلان. 

ياراشوُر گوًيله‌ر ايچينده گوًيجه ميٌنجيٌق. 

ياراغلان كئفه باشلا، قايغيٌنيٌن قوُشوُن داشلا. ـ ياراك اوْلدوُ كئفه باشلاديٌلار، قَم قوُصّه‌نين قوُشوُن داشلاديٌلار. 

ياراغيٌن قيٌلان، اوْتراقيٌن قيٌلار.

ياراغيٌن گوًر، بيليرله‌ر بوُنوُ هاموُ، كي اوْلوُر ياز اوُچماق (جَنّه‌ت)، قيٌشيٌن تاموُ (جَهَنّه‌م).

ياراغيٌن گوًرمه‌يه‌ن آخماقديٌر ائركه‌ن (تئزده‌ن)، قيٌشيٌ گوًي (بيتگي) اوٍزره قيٌشلاماز بيليركه‌ن. 

ياراغيٌن گوًرمه‌يه‌ن آخماقديٌر اَركه‌ن. 

ياراق (سيلاح) يييه‌سينه ياغيٌديٌر (دوٍشمانديٌر). 

ياراقسيٌز نئجه آندا توُش (موُقاويمَت، دايام، داوام) توُتاسيٌن، توُتاليٌم آغزيٌن ايله قوُش توُتاسيٌن. 

ياراقسيٌزدان يوْلداش اوْلماز. 

ياراقليٌ اوْلدوُ كيم، دوُيوُر ائلينين سَسين. 

ياراماز ائوده، اوًلوٍيوٍ نئيله‌ره‌م، گيرير آغلارام چيٌخيٌر آغلارام. 

ياراماز دئييب، ياراماز ائشيتمه. 

ياراماز قيٌليٌقليٌ (خوُيولوُ)، جان خَسته‌سيدير. يارامازدان آريٌنديٌز، تانريٌزا يوْخوُنلاشديٌز.

ياراماز يوْلداشدان يالنيٌزليٌق يئغدير. 

يارامازدان ساغيٌن سَن. 

يارامازدان وار گئنه (ايگه‌ن: آرتيٌق، چوْخ) ياراماز. 

يارامازيٌ قئيته‌ره‌ن، اوُغوُرلار گَتيره‌ن. 

يارانقانا سيٌغيٌن، سيٌغا قوْل. 

يارليٌ گوٍنوٍ، ياز گوٍنوٍ. 

يارما ييٌغيٌن دار گوٍنه، قارا گئجه آغ گوٍنه. 

ياره‌له‌رين اوْنغوُلاجاك چاغيٌديٌر، گَل تيمار ائت ياره‌ني سَن عشق ايله. 

ياريٌجيٌن قوُدا، كوًمه‌يين اوًزوٍن اوْل بئله. 

ياريٌق تاپان، دوْلاغيٌن تاپار. 

ياريٌنيٌ اوُي، دوٍنه‌ني قوْي، بوُ گوٍنوٍ گوًر. 

ياريٌويٌ گوًر اوًزوٍن دانيٌش، ائولَر ييٌخيٌب آراسوًزلَر. 

ياز بير چيچه‌كله، يازلاماز هئچ.

ياز بير گوٍلوٍنه‌ن باشليٌر، مينييله بيتير. 

ياز بيتيرير، ياي يئتيرير، گوٍز گَتيرير، قيٌش ايتيرير. 

ياز گَتيره‌ر، قيٌش گوًتوٍره‌ر. 

ياز گَلمه‌ده‌ن، قار گئدمه‌ييب، اوْت بيتمه‌ز. 

ياز ياپان، قيٌش قاپان. 

ياز ياپيٌيا باخ، قيٌش قاپيٌيا. 

يازا چيٌخارديٌ داناسيٌن، بَيه‌نمه‌ز اوْلدوُ آناسيٌن. 

يازا چيٌخارسان ـ تَره يئسه‌نده، كَره يئسه‌نده. 

يازان يازيٌجيٌ كوْروُدوُ، ياپديٌغيٌ بيزه گوْروُدوُ. 

يازانا باخما، يازديٌغيٌنا باخ. 

يازدا چالان، قيٌشدا اوْينار. 

يازدا چالخان، گوٍزده يالغان، قيٌشدا يارغان.

يازدا ياتان، قيٌشدا اوٍشوٍيه‌ر. 

يازدا ياز، قيٌشدا قيٌش. 

يازديٌ اوًلكه‌مه بير يازيٌ، چَكه‌مميره‌م آرتيٌق، يازماق ايسته‌ييره‌م بير كَره داخي، يازيٌمدان قاسيٌلميٌش، ياييٌم آرتيق. 

يازمادان يازار اوْلماز، گَزمه‌ده‌ن گَزه‌ر اوْلماز، قازمادان قازار اوْلماز. 

يازماميٌش، آتيٌم (اوْوچوُ) اوْلماز، يانيٌلماز، بيلگه اوْلماز. 

يازيٌ آيراندان، قيٌشيٌ يوْرقاندان اوْلدوُق. 

يازيٌ حاخلا، يئمي ساخلا. 

يازيٌ وارسا، آزيٌ يوْخ. 

يازيٌدان، آزيٌ يوْخ. 

يازيٌقلاريٌن بيريده ائله، يازيٌچيٌديٌر. 

يازيٌلان چَكيلير، اَكيله‌ن بيچيلير. 

يازيٌليٌ گوْرا گيرمه‌ز، گوًرمه‌يينجه يازيٌسيٌن. 

يازيٌليٌ يازيٌسيٌن گوًردوٍ، گوْرا گيردي. 

يازيٌليٌ يازيٌسيٌن گوًره گَره‌ك، گوًرمه‌سه سينه (گوْرا) نئجه گيره. 

يازيٌن اوُچماق (ياز جَنّه‌تدي)، قيٌشيٌن تاموُ (قيٌش جَهَنّه‌م)، ياراغيٌن گوًر. 

يازيٌن آيرانسيٌز، قيٌشيٌن يوْرقانسيٌز اوْلماسيٌن. 

يازيٌن شئهي، قيٌشيٌن قاريٌ، ياشام باريٌ. 

يازيٌن يازلارديٌ يايلاغيٌنيٌ، قيٌشيٌن قيٌشلارديٌ قيٌشلاغيٌنيٌ. 

يازيٌن يايلارلا يايلاغيٌنيٌ، قيٌشيٌن قيٌشلارلا قيٌشلاغيٌنيٌ. 

يازيٌيا، اَيري اوْخوُيانلار گيرير. 

ياش وار ياشيٌندا، خام اوْلوُر گَنج چاغيٌندا، ياش گَره‌يي قيٌرك ياشيٌندا. 

ياشام اوٍچوٍن يئيه‌نده وار، يئمه‌ك اوٍچوٍن ياشاياندا. 

ياشاماق گوًزه‌ل شئيدير. 

ياشامدا آخماق اوْدوُكي، اوًز اينانديٌغيٌن قوْيوُب، اوًزگه‌له‌رين دئديكله‌رينه اينانيٌر. 

ياشامدا بوًيوٍك ايتگيله‌رده‌ن قوْرخماييٌن، اوْلسوُن كي بوُ بوًيوٍك ايتگي ائله بير بالاجا قازانج سيزه وئره‌كي، اوْ بوًيوٍك ايتگيده‌ن بوًيوٍكدوٍر. 

ياشامدا بيلمه‌ك يوْخ، اوًيره‌نمه‌ك وار. ياشامدا اوًيره‌نمه‌ك يوْخدوُ، ائله‌مه‌ك وار. 

ياشامدا سئچه‌نله‌ر، زيره‌كله‌رده‌ن ايره‌لي گئدير. 

ياشاميٌن اوًز آنلاميٌ، دوٍز آنلاميٌ، ـ كئفلي‌ليکله آييٌقليٌغيٌن آرسيٌنداديٌر. 

ياشاميٌن چَتين دوًوروٍنده آداملارا دوًرد ايمكاندان بيري، هَر واخت حاضيٌردي 
1 ـ اوًلكه‌سين ده‌ييشمَك (گئدمَك). ـ گوًت ايسته‌يير. 
2 ـ اوًلكه‌سين ده‌ييشمَك (قاليٌب اوْلدوُغوُ يئري، شَراييطي). ـ جان ايستير. 
3 ـ اوًزوٍن ده‌ييشمَك (اوْلدوُغوُ يئرده). ـ چيٌخار ايسته‌يير. 
4 ـ اوًزوٍن ده‌ييشمَك (گئديله‌ن يئرده). 

ياشدا قوُروُدا، سوُدا قارادا. 

ياشليٌيا گوٍجوٍنوٍ يوْخ، ايشيني سوْر. 

ياخشيٌ گوًردوٍيوٍنده‌ن دييه‌ر، يامان وئردييينده‌ن. 

ياشيٌ يئتميش، آلتيٌندا دَوه ايتيرميش، دينده‌ن ياوميٌش، ائلينده‌ن قالميٌش. 

ياخشيٌ يامان، كئچه‌ر كَروان. 

ياشيٌن اوُزوُن اوْلسوُن، آشيٌن بوْل. 

ياشيٌن چئويره‌رله‌ر، قوُروُسوُن ييٌغارلار. 

ياشيٌن عاغليٌ، باشيٌن عاغليٌ. 

ياشيٌن يانيٌندا، قوُروُدا يانار. 

ياشيٌنا ـ ياشيٌنا (گيزله‌نه ـ گيزله‌نه) چيٌخديٌ اوْجاق باشيٌنا. 

ياشيٌنا باخما، باشيٌنا باخ. 

ياشيٌيان چوْخ ، آشيٌيان آز. 

ياغديٌرمادان گوًل اوْلماز، اوُيدوُرمادان ائو. 

ياغسا ياغيٌش، بيته‌ر قاميٌش. 

ياغسيٌز مالی قورد يئسين. 

ياغليٌ دوْنسا، جانيٌ چيٌخماز، چينيس اَرير، ياغيٌ چيٌخماز. 

ياغيٌتليٌق اوْلسا، ياريٌقليٌق دوٍشه‌ر. 

ياغيٌش گَلدي، ياغديٌدا, كئچديده. 

ياغيٌش ياغار توْپراغا، حئيوان قاچار اوْتلاغا. 

ياغيٌش ياغسا توْز قوْپماز.

ياغيٌنا قيٌيمايان, چوًره‌يين يوْز (ياوان) يييه‌ر. 

ياغيٌنيٌ آشاقلاسان، باشا چيٌخار. (آشاقلاماق: اَزديرمک. باشا قالديرماق) 

ياغيٌيا ياووُز، دوْسدا اوُز. (ياغی: دوٍشمان) 

يالان اينانمايان، دوْغروُ يوْل تاپماز. 

يالانچيٌ، ايكي اوٍزلوٍ. 

يالانچيٌ، يالاغچيٌنيٌ توْولار. 

يالانچيٌليٌغيٌ بيلمه‌يه‌ن، دوْغروُنوُ ايتيره‌ر. 

يالانچيٌنيٌ قوْو، تا توُمانيٌ دوٍشوٍنجه‌ن. 

يالانچيٌنيٌن ائوي يانميٌش، كيمسه اينانماميٌش. 

يالانچيٌنيٌن دوْغروُسوُنادا اينانما !.

يالانچيٌنيٌن سوًزوٍنده‌ن يوْخ گوًزوٍنده‌ن بيل. 

يالانچيٌنيٌن شاهيدي چوْخ، آراياندا هئچ بيري يوْخ. 

يالانچيٌنيٌن گوًزوٍ چيٌخسيٌن. 

يالانچيٌنيٌن، گئرچگينه ايمان يوْخ !. 

يالانديٌ: ـ 
 ـ سوُماقدان ياخجيٌ شئي يوْخدوُ، يالانديٌ. يالان. 
 ـ اوًتمه‌ده‌ن (دئمه‌كده‌ن)، ياخجيٌ شئي يوْخدوُ، يالانديٌ. 
 ـ دوْغروُنوُن تَرسين دئمه‌ك، يالانديٌ.
- يالانيٌ دوْغروُ دئمه‌ك يالانديٌ. 
 ـ دوْغروُنوُ يالان دئمه‌ك يالانديٌ.
 ـ يامانيٌ ياريٌن (ياخجيٌ) دئمه‌ك يالانديٌ.
 ـ ياخجيٌنيٌ يامان دئمه‌ك يالانديٌ. ..... بوُ سايمانيٌ بيز اوْلماسيٌن قَده‌ر سايا بيله‌ريك. دئمه‌ك‌كي يالاندان ياليٌن ياخيٌن شئي يوْخدوُ بيزه. 
يالانيٌ اينانديٌرماق چوْخ چَتيندير، آمّا بير دَفه اينانديٌرديٌن اوُنوتدوُرماغيٌ، اوْنداندان چَتين. 

يالانيٌن آنيٌشيٌ تانيٌغيٌ، شاهيدي چوْخدوُ، چاليٌش «دوْغروُيا» «يالاندان» تانيٌق (شاهيد) تاپ. 

يالاواجيٌن (ائلچيسين) باشجيٌسيٌن (قهرَمانين تانيمايان) يالانلايان ائلده‌ن، ائل اوْلماز. 

يالقوُن (:اينسان) آلي (: ايچی≠ اَغريليگ) ايچده‌ن، ييٌلخيٌ آليٌ ديٌشدان.

يالقوُن بَنقوُ ديريلمه‌ز، سيٌنقا گيرميش گئريلمه‌ز: اينسان اَبَدي قالماز،    قَبيرده‌ن گئري دوًنمه‌ز.

يالقيٌز اَلين سَسي چيٌخماز، سَسي چيٌخسادا، آديٌ چيٌخماز. 

يالقيٌز قوُش، يوُوا سالماز. 

يالنيٌز قاز اوًتمه‌ز. 

يالنيٌز قالان اوًزوٍ دانيٌشار اوًزوٍ ائشيده‌ر. 

يالنيٌز ياتان اوًز يئريني اوًزوٍ ييٌغار. 

يالنيٌز يييه‌ن سوٍفراسيٌنيٌ كَندي قالديٌرار. 

ياليٌنقوُق، اوٍروٍلموٍش توُلوُق اوْل، آغزيٌ يازيٌب آلقيٌنوُر: اينسان يئلله‌نميش توُلوُق كيميدير: ـ آغزيٌ آچيٌلسا قاپيٌليٌر، آليٌنيٌر، بوْشاليٌر. 

ياليٌنيٌز (تَك باشيٌنا) ايش توُتوُبَن اوُمما اوُزلوُق (باجاريٌق). 

ياماغيٌ تاپيٌلمايان گئييمي، گئيمه. 

ياماق اوٍسده ياماق گَلَنده، ياماقلار سئوينه‌ر. 

يامان آرواد، تئز كيشيني قوْجالدار، اَصيل آرواد ده‌ردله‌ريني آزالدار. 

يامانا آش وئرسَنده، ايش وئرمه. 

يامان قوْهوُم: ـ واريٌن اوْلسا، گوًره بيلمه‌ز، يوْخوُن اوْلسا وئره بيلمه‌ز. 

يامان وئريب آشيٌن، اوْ يئرده‌ن داشيٌن. 

يامانلا جَنّه‌ته گيرمه‌كده‌نسه، ياخجيٌ ايله، جَهَنّه‌مه گير. 

يامانليٌق سانما بير كيشي ايشينه، سوْنوُندا يامانليٌق گَلير باشيٌنا. 

يامانليٌق ياخيٌن، ياخجيٌليٌق اوُزاق.

يامانيٌ پوُللوُ دئييب ياخيٌن دوُرما، يابيٌنيٌ يالليٌ دئييب ساتيٌن آلما. 

يامانيٌن سوًزوٍ گَلسين، اوًزوٍ يوْخ. 

يامانيٌن ياخشيٌيا وئره‌سي نه، آخماغيٌن، عاغيٌلليٌدان آلاسيٌ نه. 

يامليٌ آتا مين، يامليٌ آدا يوْخ. 

يان گئده‌ن ياردان يار اوْلماز. 

ياناقوُدان، قايا ييٌخيٌليٌر. 

يانسيٌن چيٌراقيٌ، گَلسين سوْراغيٌ. 

يانشاغيٌ «دينمه‌ز» دَنگه‌له‌ر .(چوْخ دانيٌشان). 

يانغيٌنا كوًروٍكله گئدمه‌زله‌ر. 

يانغيٌندان چيٌخديٌق، آلوْوا دوٍشدوٍك. 

يانماياندا يانماز، ها يئلله ها اَته‌كله. 

يانيٌغيٌن نه‌يي واركي يوْلوُغا وئره. 

ياوا (پيس)، ياغسيٌز (دادسيٌز. ياخيٌشيٌقسيٌز) اوْلماز، 

ياوا ائيي (ياخجیٌ) قوْشوُلسا، اوُغوُر قئيرَت توًكوٍله‌ر. 

ياواش اوْلدوُن ديله باسيٌلديٌن، ياووُز اوْلدوُن باشدان آسيٌلديٌن. 

ياواشدان، يوْغوُن چيٌخار. 

ياوانا ياخشيٌ دوًزه‌ر، ياغليٌ ياوانيٌ اوٍزه‌ر. 

ياوايلا ياخشيٌ دَكله‌نمه‌ز. 

ياولاغ (چوْخ) اييي، ياولاغ كوًتوٍ، باشيٌندا اوْلانيٌ اييي گوًتوٍ. 

ياولاغ سئوگي، باشيٌ قانديٌرار. 

ياووُز اوًتوٍنجوٍن، اييي اوًده‌ر. (پيسين بوْرجوُن، ياخجيٌ اوًده‌ر). 

ياووُز ايشده‌ن اوُغراشديٌق قادايا، سَن ايييليكله‌ريني قوْيما قازايا. 

ياووُز سيركه، كوٍپوٍنه زييان ائيله‌ر. 

ياووُز گوًزله‌ر اَرمييه (ايروُرمه‌يه). 

ياووُز گوٍنله‌ر ياواشيٌر ياتلوُ آدَم، قوْيماز ياتلوُلوُغوُن اوًلوٍنجه بير دَم. 

ياووُزلار كوًره‌ن آتدا (كوٍره‌ن آت اوٍسده) ايگيدله‌ر ياليٌن، يايا، آلتدا. (پييادا يئرده).

ياووُزلوُدان اوُز اوُمما، دوُزلو سوُدان بوُز اوُمما، اوُز گئد آسدا گئد. 

ياويٌز ائتمه گوًرمه‌يه‌سين ياويٌز ايش، اييي توْخوُم وئرمه‌يه ياويٌز توْپراق. 

ياويٌز ايت، سوٍروٍيه قوُرت گتيره‌ر. 

ياويٌز ايشده‌ن ييٌغان، اوُغوُرلارا اوُغرادار. 

ياويٌز سانانلاريٌن اوٍزوٍ قارارسيٌن، ايچي ياتليٌلاريٌن بَنيزي سارارسيٌن. 

ياي اوْغوُرلوُغوُ قيٌشدا دئييله‌ر. 

ياي قوُران، يايلار ياسديٌران (باسديٌران). 

ياي قيٌش بيله قاريٌشديٌ، اَرده‌م ياشيٌن قوُريٌشديٌ. 

ياي گوًرمه‌يه‌ن، اوْخ بيلمه‌ز. قيٌش گوًرمه‌يه‌ن قار بيلمه‌ز. قار گوًرمه‌يه‌ن آغ بيلمه‌ز. آغ گوًرمه‌يه‌ن گوٍن بيلمه‌ز. گوٍن گوًرمه‌يه‌ن توُن بيلمه‌ز. توٍن گوًرمه‌يه‌ن دان بيلمه‌ز. 

ياي وار قيٌش وار، نه تَله‌سيك ايش وار.
يای وار قيش وار چوخ ايش وار. 

يايا گئده‌ن دوٍز گئده‌ن، آت مينه‌‌ن آزميٌش كيشيدن يئی. 

يايا گَليب، يئل كيمي اَسيب، قوُش كيمي اوُچوُب. 

ياياق آتيٌ، چاروُقدي، گوٍجي، آزوُق: يايانيٌن (پييادانيٌن) آتيٌ چاريٌقديٌ،    گوٍجوٍ آزيٌقديٌر، يئمه‌كدير. 

يايدا ايلاندان قوْرخان، قيٌشدا چاتيٌدان قوْرخار. 

يايدا كوًلگه خوْش، قيٌشدا چوُوال بوْش. 

يايدان چيٌخان، اوْخ دوًنمه‌ز.

يايدان چيٌخان، اوْخ يانماز (دوًنمه‌ز). 
يايليٌق اوًرتَن كيشيده‌نسه، پاپاق قوْيان قاديٌن ياخشيٌ. 

ياييٌن كوًلگه‌سين گوٍنده‌ن، قيٌشيٌن قاريٌنا دوٍشه‌ر. 

ياييٌن ياسماق گَره‌ك، ياراغيٌن (سيلاحيٌن) آسماق گَره‌ك.  ـ ياييٌن ياسوُب، ياراغيٌن آسوُب. 

ياييٌن يانقيٌسيٌ قيٌشا قالماز. 

ياييٌن يايلاق، قيٌشيٌن قيٌشلاق ايچينده، گاهيٌن گوٍلسَر، گاهيٌن تاغلار ايچينده. 

ياييٌنيٌب داغلارا جاناوارلار، يئريديله‌ر ساواشا جانيٌ وارلار. 

يَهَر آت بئلينده، هَممه‌شه قالماز. 

يَهَر آتا يوٍك اوْلماز، آرواد اَره. 

يَهَر، گاه آتيٌن بئلينده گَزه‌ر، گاه يييه‌سينين. 

يَهَرسيز آتا، يوٍك چاتيٌلماز. 

يَهَرين آغيٌر يوٍنگوٍلوٍن، آت بيلير. 

يوْخ اوْلسوُن يوْخسوُللوُق، وارليٌغا نه دارليٌق. 

يوْخ يئرده‌ن, عزرائيلده جان آلا بيلمه‌ز.
يوخ يئرده‌ن پای اومما.

يوْخوپوُلوُن (پوُلو يوْخون)، يوْخسوُللوُق، بَگين توْخلوُق ده‌ردي وار. 

يوْخسوُل آرپا تاپار، ساخلاماغا يئر تاپاماز !. 

يوْخسوُل قيٌزيٌنا، قيٌزيٌل دئميش، كوْر ايته‌نه (ايتيردييينه) گوٍموٍش. 

يوْخسوُللوُغا اوًغره‌نه‌ن، دوًولَتليده‌ن، اييي كئچينه‌ر.

يوْخسوُللوغون يوْلون بيله‌ن، وارليٌلاردان خوْش گوٍلَر.

يوْخسوُللوُغون، نه اوْلدوُغوُن بيلمه‌يه‌ن، وارادا چاتار، وارسيٌزادا.

يوْخسوُللوُقدا اوْلماق، ايسته‌رميسه‌نسه، خَشله. 

يوْخسوُللوُقدا واريٌندان دئمه، قوْجاليٌقدا زوْروُندان دئمه. 

يوْخسوُللوُقدان، وارا نه، قوْجاليٌقدان، زوْرا نه. 

يوْخوُن، ده‌ردي يوْخ. 

يوْرقا مينه‌ن يوْلداشيٌندان، چوْخ ياشايان قوُرداشيٌندان آيريٌلار. 

يوْقاندان آرتيٌق آياق كوًسوٍلسه اوٍشوٍيوٍر. 

يوْرقوُن آتا شاللاق ووُرسان، شيٌللاق آتار. (يوْرقوُن آتا شاللاق ووُرسان، شيٌللاقلار). 
يوْغروُلماميٌش خَميرده‌ن،چوًره‌ك چيٌخماز. 

يوْغوُرت يوْغوُرت دانيٌشماقدانسا، يوْغوُروُب دانيٌشماق يئيدي. 

يوْغوٍن اينجه‌لينجه، اينجه اوٍزوٍله‌ر. 

يوْنغاليٌر سوٍنگوٍ قيٌليٌش ياراسيٌ چوْخ، يوْنغالماغا ديل ياراسيٌ چاره يوْخ. 

يوْل آزابيٌ، گوًر آزابيٌ.

يوْل اوُزاق، ائششه‌ك چوْلاق. 

يوْل اوُزوُن آرابا قوْجا. مَن يوْرقوُن.

يوْل ايگَن (چوْخ) ايراق، ائركه‌نده‌ن ياراق. 

يوْل بيله‌ن، كَروانا قاتيٌلماز. 

يوْلچوُدا (يولوخ) نه وار قيٌريٌغا (يوْلوُغا) وئره. 

يوْلچوُدان يوْلچوُيا، پاي دوٍشمه‌ز. 

يوْلدا يوْلوُغان، يوْلداش اوْلماز. 

يوْلداشيٌ قاراقا اوْلانيٌن، يئدييي پوْخ اوْلوُر. 

يوْلداشيٌم ائلده‌ندي، اوُشاغيٌم بئلده‌ن، دوْسدوُم اوٍره‌كده‌ن. 

يوْلداشيٌن ايچي آغلار، اوٍزوٍ گوٍله‌ر، ياغيٌنيٌن ايچي گوٍله‌ر، اوٍزوٍ آغلار. 

يوْلداشيٌن ياخجيٌديٌسا، اوُزوُن دئمه يوْلوُوا.  

يوْلدا يوْلوُغان، يوْلداش اوْلماز.

يوْلدان ايره‌لي ـ يوْلداش، ائوده‌ن ايره‌لي ـ قارداش. 

يوْلقا گوٍده‌ن يوْلا چيٌخار: قازانج گوٍده‌ن قازانا گيره‌ر. 

يوْللاريٌ كَسيلميش، گوٍجله‌ري كامانلاريٌ ياسيٌلميٌش. 

يوْللاريٌن اَن چَتيني، يوْلا قوْشوُنتوُسوُز (ياراكسيٌز) چيٌخانيٌنديٌر. 

يوْلوُ قوْوان خَزنه‌يه واريٌر، سوًزوٍ قوْوان داعوايا چاتير. 

يوْلوُ قوْوان گَنجه واريٌر، سوًزوٍ قوْوان داعوايا. 

يوْلوُق وئريب، ياريٌقساييٌن (ائحسان وئرين، رَحمَت آپارين). 

يوْلوُن آچيٌق، دوٍشمانيٌن باسيٌق (اوْلسوُن). 
يوْلوُن آزانا، اوُلدوُز آي كيمي گوًروٍنوٍر. 

يوْلوُن اوُجوُ مَنده‌ن، آياغيٌن گوٍجوٍ سَنده‌ن. 

يوْلوُن سئوينجي، ايسه‌ييب گئتمه‌مکده يوْخ، گئده ـ گئده ايسته‌مه‌كده‌دير. 

يوْلوُن ياخيٌن، يوٍكوٍن يوٍنگوٍل. 

يوُخاريٌ باخ قَم ائيله، آشاغيٌ باخ دَم ائيله. 

يوُخلايان يوُخوُداكيٌني هاچان اوْيالدار (اوُيوُر اوُيوُروُ هاچان اوُيارا؟). 

يوُخوُ يوُخلاميٌرام قوُشقوُلانيٌرام. 

يوُخوُدا باليٌق گوًره‌ن، ياسديٌغيٌن آلتيٌن گوٍده‌ر. 

يوُرد كيچيك بوْلسا، آنقوُت بوًيوٍك توُت: چَمچه‌ن كيچيك اوْلسا بئله،   قازانيٌ بوًيوٍك توُت. 

   آياغيٌن يئكه اوْلسا، آتديٌميٌن كيچيك توُت. 

   اوٍره‌يين بير اوْلسوُندا، باشيٌن ايكي توُت. 

  آغزيٌن بير اوْلسادا، قارنيٌن ايكي توُت. 

يوُردوُن اوْلتوُسوُندا قوُتلوُسوُ يئغدير. (يوُرد, وطن‌ده, وارليغيندا, بوْللوغوندا ياخجی‌دی).
يوُردوُن يئكه‌لييين، سَن بيلمه‌سه‌نده، قار بيله‌ر. 

يوُموُرتادان يوٍن قيٌرخان. 

يوُمشاغيٌ دوًغدوٍكجه بَركييه‌ر. 

يوُمشاق اوْلسان دوٍشمان تئز قيٌرار، قاقيٌغان ايسه‌ن، خالق سَنده‌ن دوْيار. (قاقيٌغان: ايتي. توٍند. قوُروُ) 

يوُمورتانا گوًره، قاققيٌلدا. 

يوُوانيٌ اَركه‌ك تيكه‌ر، ديشي ساخلار. 

يوُوارلاق داشدا، يوْسوُن بيتمه‌ز. (يوْسوٍن: اوْت)

يوٍز ائشيتمه‌كده‌ن بير گوًرمه‌ك ياخشيٌ. 

يوٍز بئينين اوْلسادا، بيرگه بيلَن‌له دانيٌش. 

يوٍز بيره قوْشوُلماز، بير يوٍزه قوْشوُلار. 

يوٍز ده‌ره‌ني بير سَره بيچه‌ر. 

يوٍز «ووُر» دييه‌نده‌ن، بير ووُران ياخشيٌ. 

يوٍك گوًتوٍره‌ن دَوه، قاميٌش بئله گوًتوٍروٍر. 

يوٍكسَكده‌ن باخان ايريني اوُواغ گوًره‌ر. (اوُواغ: كيچيك)
يوٍكسه‌يه آغان، دئوريلير بير گوٍن. 

يوٍكسوٍز ائششه‌ك يوْرغا گئده‌ر. 

يوٍكوٍ چَكه‌ن آتديٌ، آتيٌ چَكه‌ن آرپا. 

يوٍنگوٍلوٍ يئل آلار، آغيٌر يئرينده قالار. 

ييٌخيٌغيٌ ييٌغان، قاليٌغيٌ قوْروُيان. 

ييٌخيٌلانيٌن، دوْسدوُ اوْلماز. 

ييٌخيٌلسان اوُجادان ييٌخيٌل، اوْتوُرسان آلچاقدا اوْتوُر. 

ييٌخيٌلسان ديزينده‌ن گوًر، اَزيلسَن ديلينده‌ن گوًر. 

ييٌخيٌلماغيٌن بيلمه‌يه‌ن، آياق اوٍسده قالانماز. 

ييٌخيٌلماسان، قوْروُيان وار. 

ييٌرقيٌچا تاريٌق: ـ بير ساز بير، سوًز (گَره‌ك، لازيٌم) [ييٌرقيٌجا (يارقاچيٌ، اوْخوُيانا) تاريٌك (گَره‌ك، لازيٌم) بير ساز، بير سوًز]. 

ييٌغيٌلاق بير آرايا، مَلهَم قوْياق ياريا.

ييٌليٌقيٌن (قوْرخاق) اوْتوُ قيٌزديٌرماز.

يييه‌سيز قارقيٌش يئرين تاپار. 

يييه‌سيز مال، يا ائله گئده‌ر، يا يئله. 

يييه‌سينه باخ آتيٌن ناللا. 

يييه‌سينه باخيٌب، ميٌخيٌنيٌ چاليٌر. 

يييه‌سيني آغيٌرلايان، ايتينه گَميك آتار. 

يييه‌لي ايتين، قوُيروُغو ديك دوُرار. 

يييه‌ني سوُ آپارماز، يئمييه‌ني آپارار. 

Z

زعفرانيٌن ساريٌليٌغيٌن، گوًره‌نده‌ن (خَسته‌د‌ن) سوْر، داديٌنيٌ، قوْخلاياندان. 

زامان زامانا اوُيماز. 
زامان؛ تانريٌ ياشار، كيشي‌اوْغلوُ هَپ اوًلمه‌ك ايچين وار !. 

زامان كئچه‌ر سوًز قالار. 

زامان ياتلوُ اوْلدوُ، حالال يئييلمه‌ز، حارام قييمَتلي اوْلدوُ. 

زامانايا قاقيٌيانيٌن، قازيٌغيٌ سامانلا دوْلار. 

زَر ايله زوْر ايش آپارار. 

زَرگَر توٍكانيٌن توْزوُدا قيٌزيٌلديٌر. 
زيره‌م سَنه سوُ وئره‌جَم ـ بوُ گوٍن وئره‌جَم ساباح وئره‌جَم ـ اوًزوٍم بيلله‌م هاچان وئره‌جَم. 

زوْر ـ زوْروُ، كوْر ـ كوْروُ گوًروٍر. 

زوْر اوْلسادا باشلاماسيٌ، خوْش اوْلسوٍندا قوُتوُلماسيٌ. 

زوْر قاپيٌدان گيرينجه، شَريعت باجادان چيٌخار.

زوْر قاپيٌ‌دان گلنده، فَت ‍‍‍‍‍)فَند) باجادان چيٌخار. 

زوْرلا ايت سوٍروٍيه گئدمه‌ز. 

زوُرناچيٌنيٌن گوًز نه‌يينه گَره‌كدير. 

